
الرحمن الرحيم  اللهِ  سمِ بِ   
 

 لسلام عليکم ورحمة الله وبرکاتها
 

رَاطَ  اهْدِناَ  الْمُسْتَقِيمَ  الصِّ
 وښايه مونږ ته لار نيغه

نو ا يا دوئ په قرا ن کښې فکر  
 نۀ کوى، 

يا د دوئ په زړونو باندې تالې  
 لګيدلې دى؟ 

(٢٤: ٤٧)سورت   

 
  ۀ زړ   ستاسو دې  الله پاک  
ړى اؤ ک کول  

 

 
 



5 
 

دا د دوو ملګرو قيصه ده چې په  –عقيده  اسِمٰعيلد 
خپل ژوند کښې د صحيح لار په لټون کښې وى. په 

هغۀ دا لار موندلې  چېساتى  يقينيو دا  هغوئ کښې
 ده. واقعى هغۀ دا موندلې ده؟

نو اوس چې هغوئ د انسانى فطرت اؤ روحانيت،  
نکى  راتلو، دعا، معافئ اؤ د ک عملونونيعقيدې، 

په اړه خبرې کوى، نو تاسو د هغوئ دا خبرې   وندژ
 واؤرئ.  

يو ملګرے چې ډير لاپروا وى، د هغۀ په دې هيڅ پروا  
نۀ وى چې څوک په ژوند کښې په کومه لار روان 

کوى چې هغه دې هر  دى. اؤ بل ملګرے دا خبره رد 
په   ېڅۀ په حالاتو پريږدى اؤ انجام يې د صحيح لار

څۀ فرق  ا يا واقعى ستاسو عقيده ځائ، غلطه لار وى. 
 راوستلے شى؟ 

چې هغوئ څنګه په يو نوې طريقې تاسو به حيران شئ 
بيانوى اؤ   خپل خيالات سره د يو بل نه سوالونه کوى، 

 دَ خبرې نتيجې ته رسى.

اسِمٰعيل عقيده د    
زما نوم اسِمٰعيل دے. زۀ مسلمان يم اؤ يوې لوئې مسلمانې  

په يو داسې وطن کښې ژوند کوم  کورنۍ سره تعلق ساتم، اؤ 
چرته چې عربى نۀ وئيلے کيږى. زۀ يو څو کاله په سکول  
کښې اسُتاذ وم. زما يو ډير خوږ ملګرے دے چې نوم ئې  
 عبدالله دے. مونږ دواړه په يو کلى کښې اوسيږو. مونږ د 
وړوکوالى ملګرى يو. مونږ يوځائ لوئ شو، يوځائ مو لوبې 

اؤ چې کله لږ لوئ شوو نو  لاړو وکړې، يوځائ سکول ته 
چهټيانې به مو اکثر يوځائ تيرولې. مونږ ډير ښۀ ملګرى يو،  
نو په دې وجه مونږ په ا زادۍ يو بل سره د خپل ژوند د 

د   حقله خبرې کولے شو. زما  څيزونو په حالاتو يا د نورو 
روحانى څيزونو په حقله خبرې کول ډير خوښ دى. اؤ د  

مان ملګرى عبدالله دا خبرې  دې يو مثال زما اؤ زما د مسل
 دى.     
 السلام عليکم، عبدالله!   اسِمٰعيل:
 وعليکم السلام، اسِمٰعيله! څنګه ئې؟  عبدالله: 
 : الحمدالله، زۀ ښۀ يم. تۀ څنګه ئې؟ اسِمٰعيل
زۀ ښۀ يم، خو په ډيرو مسئلو کښې راګير يم.   عبدالله: 

داسې ښکارى چې زۀ هميشه په مسئلو کښې  
دې نۀ پوهيږم چې څنګه دا مسئلې  راګير يم اؤ په 

حل کړم.  

د  دا خو ژوند سره تړلې خبرې دى، خو تۀ ماته :اسِمٰعيل 
خپلو مسئلو په حقله ولې نۀ وائې؟ دا څۀ پته لګى  

 مرسته وکړے شم. کيدے شى چې زۀ ستا 
ډيره مننه! تا ته پته شته؟ کله چې زۀ ستا ژوند ته   عبدالله: 

رې اؤ داسې  ګورم نو تۀ هر وخت خوشحاله ښکا
نو   .تا ته لکه زما په شان مسئلې نشته ښکارى چې

   راز څۀ دے؟د دې 
: عبدالله... يقيناً چې زما هم مسئلې شته، خو زۀ  اسِمٰعيل

 مرستې د پاره دعا غواړم... هميشه د الله پاک نه 
همم... چې کله هم مونږ خبرې کوو، نو تۀ په   عبدالله: 

اسِمٰعيله،  کښې د الله پاک ذکر خامخا کوې... 
 تۀ ډير مذهبى ئې. 

: نه عبدالله، زۀ ډير مذهبى نۀ يم، خو زۀ په الله  اسِمٰعيل
 پاک باندې يقين ساتم. 

 واقعى؟ هغه څنګه؟ عبدالله: 
: ما د قرا ن لوستلو سره د الله پاک په حقله  اسِمٰعيل

نوره هم ازده کړه شروع کړې ده. د قرا ن نه  
رانو په  چې ما له د هغه پيغمب ما دا ازده کړل 

چې الله پاک   شان ژوند تيرول پکار دى کوم 
 راليږلى وو.  

 تۀ حضورِ پاک يادوې کنه؟  عبدالله: 
ده کړه پکار  : ا ؤ، مونږ له د حضورِ پاک د ژوند نه ازاسِمٰعيل

پيغمبرانو نه  ده، خو دې سره سره مونږ له د نورو 
پکار ده. ياد ساته چې قرا ن مونږ ته دا   هم ازده کړه 
د الله پاک په هغه نورو  چې مونږ له ښودنه کوى 

څليريشتو پيغمبرانو باندې هم ايمان ساتل پکار  
 دى. 

بالکل... اؤ مونږ له په الله پاک، ملايکو، ا سمانى  عبدالله: 
کتابونو، رسولانو اؤ په ورځ د ا خرت هم ايمان  

 ساتل پکار دى.  
 : بالکل، په قرا ن کښې داسې وئيلے شوى دى،اسِمٰعيل

مخونه د مشرق اؤ مغرب  ده چې خپل  "نيکى دا نۀ 
په طرف وګرځوئ، ليکن نيک سړے هغه دے  
چې په الله اؤ په ورځ د ا خرت اؤ په ملايکو اؤ په  

يمان راوړے دے..."  کتابونو اؤ په نبيانو يې ا 
 ( ١٧٧: ٢)قرا ن 

 وګوره کنه، تا ته هميشه ا يتونه ياد وى.  عبدالله: 
تلاوت  قرا ن  رف د : د مسلمانانو په طور مونږ له صاسِمٰعيل

  قرا ن کول نۀ دى پکار. مونږ له پکار دى چې په 
ځان هم پوهه کړو. زما عربى دومره ښه نۀ ده، خو  

زۀ بيا هم د قرا ن لوستل نۀ پريږدم. کم از کم زۀ په  
خپله ژبه کښې د قرا ن ترجمه لوستلے شم. ماته په  

نو ما له د  قرا ن کښې ډير برکتونه ملاؤ شوى دى، 
 ه فکرمند کيدل نۀ دى پکار... نور څۀ په حقل 

 ا ؤ، خو...  عبدالله: 
 و څۀ، عبدالله؟ : خاسِمٰعيل
خو اسِمٰعيله، داسې څۀ شته چې زۀ د هغې په   عبدالله: 

حقله فکرمند يم. زۀ يريږم چې د مرګ نه پس به  
 ما سره څۀ کيږى. 

 : ستا مطلب دے د ا خرت په ورځ باندې؟ اسِمٰعيل
 ا ؤ.  عبدالله: 
 ريږې؟ : تۀ ولې ياسِمٰعيل
اسِمٰعيله، تۀ ما د ډيرې مودې راسې پيژنې، اؤ تا ته   عبدالله: 

پته ده چې زۀ تل دا کوشش کوم چې په ټولو  
باندې عمل وکړم. زۀ پنځۀ وخته مونځ   حکمونو

کوم، روژه نيسم اؤ غريبانانو له پيسې ورکوم. خلق  
 ما ته د يو ښۀ سړى په نظر ګورى... 

 څۀ ده؟ : ډير ښۀ. نو بيا مسئله اسِمٰعيل
مسئله دا ده چې په ټولو اصُولو باندې د عمل کولو   عبدالله: 

 هم د څۀ کمے شته.   بيا  په باوجود 

 : د څۀ کمے دے، عبدالله؟ اسِمٰعيل
زما زړۀ ته سکون نشته. کله چې زۀ مړ شم، نو زۀ   عبدالله: 

نۀ يم خبر چې جنت ته به ځم اؤ کۀ دوزخ ته. نو  
 زۀ د مرګ نه يريږم.  

... اؤ تا سره ځکه داسې کيږى چې تا  ته پته ده ام : اسِمٰعيل
ته پته  نۀ ده موندلې. تا  نيغه لار اوسه پورې  لا تر

 شته چې نيغه لار څۀ ده؟ 
 يغه لار؟ دا څۀ ته وائى؟ ن عبدالله: 
: تا ووئيل چې تۀ د مرګ نه يريږې ځکه چې تا ته  اسِمٰعيل

په   پته نشته چې د مرګ نه پس به تۀ چرته ځې اؤ
تا ته دا هم پته نشته چې   م يريږې چېدې وجه ه

په ورځ د ا خرت به تا سره څۀ کيږى. نو زۀ تا سره  
 يو څو خبرې کولے شم؟ 

 بالکل. عبدالله: 
بيا  ... نو مونږ ته د نيغې لارې پته وى کۀ چرې : اسِمٰعيل

مونږ له د راتلونکى وخت په حقله فکر کول نۀ دى  
 پکار.  

 ستا څۀ مطلب دے؟ عبدالله: 
: مونږ روزانه پنځۀ وخته مونځ کوو اؤ په هر يو مونځ اسِمٰعيل

کښې سورة الفاتحه وايو، ټيک ده کنه؟ په شپږم  

مونږ ته لار  ا يت کښې وئيلے شوى دى، "وښايه 
( نو اوس راته ووايه چې مونږ د  ٦: ١نيغه." )قرا ن 

ورځې څو ځله الله تعالىٰ نه دا دعا غواړو چې مونږ  
 ته نيغه لار وښايه؟ 

سحر، څلور ځله ماسپښين، څلور ځله   دوه ځله عبدالله: 
مازيګر، درې ځله ماښام اؤ څلور ځله ماسخوتن.  

 نو د ورځې اوولس ځله.  
ږ روزانه اوولس ځله الله پاک نه دا دعا غواړو  : نو موناسِمٰعيل

چې مونږ ته نيغه لار وښايه. تا ته پته شته چې نيغه  
ې  لار څۀ ده؟ د دې ذکر په قرا ن کښې شته. په د 

کښې وئيلے شوى دى، "عيسىٰ په قيامت باندې د  
يقين راوستلو ذريعه ده نو تاسو په دې حقله شک  

ه نيغه لار  دا سم مۀ کوئ اؤ په ما پسې روان شئ، 
... اؤ څۀ وخت چې عيسىٰ ښکاره نخښې  ده 

راوړې نو خلقو ته يې ووئيل چې تاسو له مې د  
راغلے يم چې   ځکه حکمت خبرې راوړې دى اؤ 

ې تاسو په کښې  ځنې خبرې صفا کړم چ تاسو ته
د الله نه وويريږئ اؤ زما خبرې  اختلافونه کوئ. نو 

م  بې شکه الله زما هم رب دے اؤ ستاسو ه  ومنئ.

دا سمه  رب دے، نو د هغۀ عبادت کوئ. هم 
 ( ٦٤ – ٦٣، ٦١:  ٤٣." )قرا ن نيغه لار ده 

 اوهو، زما دا ا يت نۀ وو ياد...  عبدالله: 
 ې نيغد دلته وئيلى دى. اک هم داسې : خو الله پ اسِمٰعيل

صرف د الله پاک دَ عبادت اؤ   ې نه مطلبلار
بلکه د دې   نۀ ده،حمدو ثناء طرف ته اشاره 

چې "ما پسې راځه" دا هم دے چې   خبرې مطلب 
دا   . مونږ له دَ عيسى مسيح پيروى کول پکار دى 

 نيغه لار ده. 
يسىٰ  عيسىٰ مسيح پسې تلل؟؟؟ خو اسِمٰعيله... ع عبدالله: 

مسيح خو صرف د عيسايانو د پاره دے، ولې  
 نۀ ده؟ داسې 

صرف د   عيسىٰ مسيح : نه عبدالله داسې نۀ ده! اسِمٰعيل
عيسىٰ مسيح د مسلمانانو  عيسايانو د پاره نۀ دے. 

 . عيسىٰ يو مسلمان دے!  د پاره هم دے 
 دا نۀ شى کيدے! تۀ ټوقې کوې کنه؟   عبدالله: 
ا ته د  دالله. زما په خيال ت: زۀ ټوقې نۀ کوم، عباسِمٰعيل

ووايه چې اسلام  مسلمان د معنې پته نشته. ما ته 
 څۀ ته وائى؟ 

اسلام يو مذهب دے، اؤ مسلمان هغه کس ته   عبدالله: 
وئيلے شى چې په دې مذهب باندې عمل کوى،  

 ټيک ده؟
: نه عبدالله صرف دا نۀ ده. د اسلام اؤ مسلمان  اسِمٰعيل

ه سپارل يا خپل  الله پاک ت مطلب دے خپل ځان 
دې زۀ  نو د قرا ن په بنياد بان ځان د هغۀ تابع کول. 

هغه ذات دے چا   عيسىٰ مسيح دا يقين ساتم چې 
. مثال په طور  خپل ځان الله پاک ته وسپارلو چې 

عيسىٰ مسيح د الله پاک خادم دے. "هغۀ ووئيل،  
 بې شکه زۀ د الله تعالىٰ خادم يم..." 

 ( ٣٠: ١٩)قرا ن   
يدو مطلب دا نۀ دے ، خو د خادم جوړټيک ده عبدالله: 

الک مرضى پوره  چې بيا به څوک تل د خپل م
 کوى. 

: دا خبره رښتيا ده، خو په قرا ن کښې دا هم وئيلے  اسِمٰعيل
شوى دى، "مسيح )عيسىٰ( هيچرې دا شرم نۀ  

خادم دې ورته ووئيلے شى   الله تعالىٰ ګڼى چې د 
اؤ نۀ مقربې فرښتې په دې کښې څۀ عار ګڼى. اؤ  
څوک چې د الله تعالىٰ عبادت شرم وګڼى اؤ غرور  

به ټول خلق خپل ځان ته )د قيامت  وکړى نو الله 
 ( ١٧٢: ٤په ورځ( جمع کوى." )قرا ن 

د عيسىٰ مسيح اؤ د هغه خلقو په رويه کښې فرق ته 
.  نۀ کوىوګوره څوک چې خپل ځان د الله تابع 

عيسىٰ مسيح خپل ځان حليم کړو. هغه په دې  
غرور نۀ کوى چې د الله خادم شى.  باندې ډير 

دا هم ايمان دے  . زما ى هغه دا هيڅ شرم نۀ ګڼ
چې عيسى مسيح به ضرور يو داسې کس وى چا  
چې خپل ځان الله ته سپارلے وو، په خاص طور  
باندې دَ هغه وخت نه کله داسې چې دَ هغۀ  

. په قرا ن کښې يو  !حواريان مسلمانان وبللے شول
وئيلے شوى دى،  ا يت دے چې په کښې داسې
څخه کفر وليدو، نو   "نو عيسىٰ چې کله له دوئ

وې وئيل، د الله په طرف )تللو کښې( څوک زما  
مدد کوونکى دى؟ حواريانو ووئيل، مونږ د الله  
مددګار يو، مونږ په الله ايمان راوړے دے اؤ تۀ  
ګواه شه په دې چې بې شکه مونږ مسلمانان  

 ( ٥٢:  ٣)فرمانبردار( يو." )قرا ن  
نو ا يا مسلمانان هم په عيسىٰ مسيح باندې ايمان   عبدالله: 

 ړلے شى؟ راو

: ا ؤ، بالکل عبدالله. تا ته پته شته چې د قرا ن د  اسِمٰعيل
په عيسىٰ مسيح   نازليدلو نه پس ړومبى کوم مسلمان 

 باندې ايمان راوړے وو؟ 
 تا؟  عبدالله: 
ى  نه پس ړومب نازليدلو نه، عبدالله. د قرا ن د  ما؟ : اسِمٰعيل

په عيسىٰ مسيح باندې ايمان راوړے   مسلمان چې 
وو نو هغه حضرت محمد وو! هغۀ مونږ ته په قرا ن  
کښې د لس کم سلو نه زياتو ا يتونو کښې د عيسىٰ  

 مسيح په حقله وئيلى دى. 
نو ولې حضرت محمد مونږ ته د عيسىٰ مسيح په   عبدالله: 

 حقله دومره ډير ذکر کړے دے؟
مد د يو خبردارى  : ځکه چې حضرت مح اسِمٰعيل

ورکوونکى په طور راغلو. هغۀ مونږ د دوزخ د  
سختې سزا نه خبردار کړو چې د ګناه ګارانو د پاره  
ده اؤ هغۀ مونږ له د الله پاک د مينې په حقله پيغام  

 راکړو.  
همم... زما خو دا خيال دے چې الله پاک صرف   عبدالله: 

ى، خو ما ته پته نشته  خاص خلقو سره مينه کو 
. د الله  زۀ د الله پاک د مينې لايق يم يا نها يا  چې

پاک مينې حاصلولو د پاره ما له کامل جوړيدل  

پکار دى. اسِمٰعيله، زۀ خپل پوره کوشش کوم چې  
 کامل جوړ شم. 

: خو عبدالله، مونږ هيچرې هم کامل نۀ شو  اسِمٰعيل
  جوړيدلے. زۀ هم کامل نۀ يم. صرف الله پاک

ما دا د قرا ن نه ازده   مونږ کامل جوړولے شى. اؤ
ى دى. په دې کښې وئيلے شوى دى، "اے  کړ

هغو کسانو چې ايمان يې راوړے دے! تاسو د  
شيطان د قدمونو پيروى مۀ کوئ اؤ چا چې د  
شيطان د قدمونو پيروى وکړه، نو بې شکه دا  
)شيطان( د بې حيايئ اؤ ناروا کارونو امر کوى. اؤ  

هغۀ رحمت نۀ  و باندې د الله فضل اؤ د کۀ په تاس
اسو کښې هيڅوک هيڅکله هم )د  وى )نو( په ت

بهتان له ګناه نه( پاک شوى نۀ وے اؤ ليکن الله  
پاکوى چا لره چې وغواړى اؤ الله ښۀ اؤريدونکے،  

 ( ٢١: ٢٤ښۀ عالم دے." )قرا ن  
  ګناهونه  زما نه همرښتيا ووايم نو  واقعى درته که عبدالله: 

ۀ کارونه  خو بل طرف ته زۀ نيک اؤ ښ  دى،شوى 
ې زۀ مړ شم، اؤ کۀ چرې زۀ  هم کوم. نو کله چ

الله پاک ته دا وئيلے شم چې ما ډير زيات ښۀ  
اؤ صرف يو څو ګناهونه رانه   دىکارونه کړى 

شوى دى، نو بيا بې شکه چې الله پاک به په ما  
 باندې فضل اؤ رحم وکړى اؤ ما به کامل کړى. 

الىٰ پاک دے. "دغه  دالله، زما ملګريه... الله تع: عباسِمٰعيل
ات دے چې نشته هيڅ حق معبود مګر  الله هغه ذ 

هم دے دے، چې )حقيقى( بادشاه دے، ښۀ  
پاک دے، سلامتى ورکوونکے )اؤ( امان  
ورکوونکے دے. نګهبان، ښۀ غالب، ډير عظمت  
واله، ډير لويئ واله دے. الله پاک دے له هغو  

ئې ورسره شريکوى. )قرا ن  )شيانو( نه چې دوئ 
٢٣:  ٥٩ ) 

 خو ولې الله پاک به ما نۀ قبلوى څۀ؟  عبدالله: 
: ولې نه، خو کۀ چرې تۀ بيخى پاک يې! لکه  اسِمٰعيل

څنګه چې په دې تير شوى ا يت کښې مونږ  
واؤريدل، "اؤ کۀ پر تاسو باندې د الله فضل اؤ د  
هغۀ رحمت نۀ وى )نو( په تاسو کښې هيڅوک  

هتان له ګناه نه( پاک شوے نۀ  هيڅکله هم )د ب
که څنګه چې ما  ( عبدالله، ل٢١: ٢٤وے. )قرا ن 

مخکښې درته ووئيل چې الله پاک دے، نو هغه  
مونږ صرف هله قبلوى چې کله مونږ هم بيخى  

يو کس  هر  پاک يو. خو ا يا تۀ دا يقين ساتې چې 
 دومره پاک جوړيدلے شى؟ 

 کيدے شى...  عبدالله: 
ال  : زما نۀ دے خيال عبدالله. زۀ به درله يو مثاسِمٰعيل

شې. کله  درکړم، نو تۀ به زما په خبره باندې پوهه 
چې تۀ زما کور ته راځې نو زۀ هميشه تا له يو  

اؤ تا خو زۀ په اوبو  ګلاس تازه، صفا اوبۀ درکوم. 
نو تا ته پته وى چې دا اوبۀ  يشولو باندې ليدلے يم، 

اؤ تۀ بغير د څۀ شک نه دا اوبۀ   .بيخى پاکې وى
 څښې، ټيک ده کنه؟  

 بالکل.  ا ؤ  له: عبدال 
: خو کۀ چرې تا ته معلومه شى چې ستا په ګلاس  اسِمٰعيل

کښې لږ شان ګند غورزيدلے دے نو بيا؟ نو تۀ به  
اؤ څۀ دمره ډير ګند هم  بيا هم هغه اوبۀ څښې؟ 

 صرف لږ شان ګند دے. نه... 
 ! زۀ به هغه اوبۀ نۀ څښم!نههيڅ چرې هم  نه  عبدالله: 
 : ولې به نۀ څښې؟ اسِمٰعيل
  هغې کښې ګند غورزيدلے دے! اؤ  په  ځکه چې  لله: عبدا 

 اوبۀ ګنده شوى دى... 

: نو دغه شان کۀ چرې مونږ هر څومره ښۀ کارونه  اسِمٰعيل
کړى دى، مونږ د ګناه سره خدائ پاک خواته نۀ  

اک  شو راتلے، کۀ هغه وړه ګناه ولې نۀ وى. الله پ
 به ګناهګارانو له سزا ورکوى.

ت ن دے چې الله پاک دومره سخ ستا واقعى دا يقي عبدالله: 
 دے؟

: ا ؤ. د قرا ن په مطابق، "بې شکه شان دا دے چې  اسِمٰعيل
هغه څوک چې خپل رب ته راشى، په دې حال  
کښې چې کافر وى، نو بې شکه د دۀ لپاره دوزخ  
دے، دے به په دې کښې نۀ مرى اؤ نۀ به  

 ( ٧٤: ٢٠ژوندون کوى." )قرا ن 
 ! دا خو ويروونکې خبره ده عبدالله: 
: نو مونږ صرف د الله پاک په فضل اؤ رحمت سره  اسِمٰعيل

 پاکيدلے شو.  
 اوس پوهه شوم... عبدالله: 
: تا ته پته شته چې د الله پاک رحمت څوک دے؟ اسِمٰعيل

د عيسىٰ مسيح د پيدا   مونږ ته وئيلے شوى دى چې
ښې الله پاک بى بى مريم له يوه  کيدو نه مخک

تې په وسيله وفرمائيل،  فرښته وليږله. الله پاک د فرښ
خلقو  "اؤ د دې لپاره چې مونږ دے )عيسىٰ( د 

لپاره نخښه وګرځوو اؤ له خپل )الله( جانب نه  
رحمت. اؤ دغه يو فيصله شوے کار دے." )قرا ن  

٢١:  ١٩ ) 
عيسىٰ مسيح صرف  ما د چا نه اؤريدلى دى چې  عبدالله: 

 يهوديانو د پاره راغلے دے، دا خبره رښتيا ده؟
: عبدالله وګوره چې په دې ا يت کښې څۀ وئيلے  اسِمٰعيل

شوى دى. په دې ټکو باندې غور وکړه "د خلقو  
لپاره نخښه". په دې کښې دا نۀ دى وئيلے شوى  
چې د يهوديانو د پاره نخښه، ټيک ده کنه؟ د دې  

ره... د ټولو خلقو د  مطلب دے د هر چا د پا
 پاره. 

تنې هم لرم. چې  ښه اسِمٰعيله، زۀ ستا نه نورې پوښ عبدالله: 
مسئلې وى، نو تۀ   کله هم زۀ ګورم چې تا ته څۀ

 هميشه هغه ډيرې ښې طريقې سره حل کوې. 
: نه عبدالله. زۀ په خپل طاقت سره خپلې مسئلې نۀ  اسِمٰعيل

ابۍ  شم حل کولے. خو الله پاک هغه چا له د کامي
ورکولو وعده کړې ده څوک چې په عيسىٰ مسيح  

روى کوى. په قرا ن کښې  ايمان راوړى اؤ د هغۀ پي
وئيلے شوى دى، "نو مونږ )الله( هغو کسانو ته د  

پل دښمن په خلاف قوت ورکړو چې )په عيسىٰ  خ

يې( ايمان راوړے وو، نو دوئ غالبه شول. )قرا ن  
يطان  ( نو عبدالله... زما د پاره دښمن ش١٤: ٦١

اؤ د هغۀ منونکى دى. هغوئ زمونږ په ژوند کښې  
قسمه مسئلو په ذريعه حمله  په مونږ باندې د هر 

لو  کوى. خو الحمدالله، زۀ په دې ژوند کښې په ټو
مسئلو باندې غالب راتلے شم ځکه چې عيسىٰ  

 مسيح زما مرسته کوى.  
په عيسىٰ مسيح باندې د ايمان راوړلو اؤ هغۀ پسې   عبدالله: 

و دا خبرې د يو مسلمان په حيث زما د پاره  د تل
پاره ډيره عجيبه ده   ډيرې ناا شنا دى. اؤ دا زما د 

 يو مسلمان دَ هغۀ په حقله دومره خبرې کوى. چې 
: زما نۀ دے خيال چې دا ناا شنا خبرې دى، ځکه  اسِمٰعيل

چې د عيسىٰ مسيح د ژوند په حقله په قرا ن کښې  
لاوه، د  ډيرې واقعې موجودې دى. د دې نه ع

مسلمانانو په طور مونږ له ټول قرا ن لوستل پکار  
رى ده چې مونږ د عيسىٰ مسيح په  دى. نو بيا ضرو

د پاره ښه   حقله ټول ا يتونه ولولو. دا د يو مسلمان
ونۀ  نۀ ده چې هغه د عيسىٰ مسيح په حقله ا يتونه 

. عبدالله ما ته پته ده چې تۀ قرا ن لولې، داسې  لولى
 ده کنه؟ 

ا ؤ بالکل، زۀ دا لولم، خو دا په عربۍ کښې دے اؤ  عبدالله: 
ځکه زۀ په دې نۀ پوهيږم.   عربى زما ژبه نۀ ده نو

ې  ما سره هغه قرا ن نشته چې زمونږ په ژبه کښې ي
 ترجمه شوې وى. 

: ولې نشته؟ تۀ د کتابونو دوکان ته لاړ شه نو هلته  اسِمٰعيل
به تا ته ستا په خپله ژبه کښې ترجمه شوے قرا ن  

قرا ن شته چې   هغه ترجمه شوے شى. ما سره ملاؤ 
خوا نه تصديق  ه ل  اؤ عالمانو  ترجمه يې دَ حکومت

 شوې ده.  
تا د عيسىٰ مسيح په حقله دومره پوهه څنګه   عبدالله: 

 حاصله کړې ده؟ 
: ما سره ځکه د عيسىٰ مسيح په حقله دومره  اسِمٰعيل

معلومات شته چې حضرت محمد په قرا ن کښې د  
عيسىٰ مسيح په حقله ډير ذکر کړے دے. نو چا  

هغه  چې ما ته د عيسىٰ مسيح په حقله ښودنه وکړه 
 کس حضرت محمد دے. 

خو د کله نه چې حضرت محمد راغلے دے، نو  عبدالله: 
ه حقله د ازده کړې څۀ  بيا مونږ ته د عيسىٰ مسيح پ

 حاجت دے؟

: عبدالله... داسې ډير مسلمانان شته چې هغوئ د  اسِمٰعيل
عيسىٰ مسيح په حقله لوستنه نۀ کوى ځکه چې  
هغوئ دا سوچ کوى چې حضرت محمد ا خرى  

بر دے نو اوس هغوئ له د عيسىٰ مسيح يا د  پيغم
نورو پيغمبرانو د ژوند په حقله نوره ازده کړه نۀ ده  

خو حضرت محمد د عيسىٰ مسيح په ژوند  پکار. 
کښې ډيره دلچسپى اخستله. نو ځکه هغۀ مونږ ته  
د عيسىٰ مسيح په حقله ډير څۀ وئيلى دى، ځکه  
 چې عيسىٰ مسيح د نورو پيغمبرانو نه ډير زيات

 بدل دے.
بدل دے؟ تۀ په څۀ وجه دا سوچ کوې چې عيسىٰ   عبدالله: 

دې   مسيح دومره خاص دے؟ ځکه چې تۀ ما ته د 
په حقله ډيرې خبرې کوې چې مونږ له خامخا د  
عيسىٰ مسيح د ژوند په حقله ازده کړه پکار ده اؤ  

څۀ وجه بدل   په هغۀ پسې تلل پکار دى. هغه 
 دے؟

ح دومره  ومه ده چې عيسىٰ مسي : ما ته دا څنګه معلاسِمٰعيل
خاص دے؟ نو عبدالله... حضرت محمد مونږ ته  

ريم له فرښتې  وئيلى دى چې الله پاک بى بى م
وليږلې چې هغې له دا زيرے ورکړى چې عيسىٰ  

مسيح به په دې جهان اؤ په راتلونکى جهان کښې  
وى. په قرا ن کښې وئيلے شوى دى،   مخور ډير

ريمې! بې شکه الله  "کله چې ملايکو ووئيل: اے م
تا ته له خپل طرف نه د يوې کلمې زيرے  

مريم  کوى، چې د هغۀ نوم مسيح عيسىٰ زوے د در
دے. چې په دنيا اؤ ا خرت کښې به ډير مخور وى  

 ( ٤٥:  ٣اؤ له مقربينو څخه به وى." )قرا ن  
ما ته داسې ښکارى چې تۀ د عيسىٰ مسيح د لويئ   عبدالله: 

ورو پيغمبرانو په مينځ  بيانولو په وجه د هغۀ اؤ د ن
 کښې فرق راولې. 

يسىٰ  : عبدالله، دا زۀ نۀ يم چې د لويئ بيانولو سره عاسِمٰعيل
مسيح د نورو نه جدا کوم. بلکه دا الله پاک په  
خپله کړى دى. د قرا ن په مطابق الله پاک فرمائيلى  
دى، "دا رسولان دى، مونږه د دوئ نه ځينې په  

دوئ نه ځينې هغه  ځينو باندې غوره کړى دى، له 
دى چې الله ورسره خبرې کړى دى. اؤ د دوئ د  

ه د  بعضو يې درجې اوچتې کړى دى. اؤ مونږ
مريمې زوئ عيسىٰ ته ښکاره معجزې ورکړې دى  
اؤ مونږ هغه په روح القدس سره قوى کړے دے."  

سره نيغ په  ( الله پاک عيسىٰ مسيح ٢٥٣: ٢)قرا ن 

خپله  خبرې کړى دى. الله پاک هغۀ ته  نيغه
ې هغۀ له يې معجزې  مهربانى داسې څرګنده کړه چ

ورکړې اؤ هغه يې روح القدس سره قوى کړے  
الله پاک فرښتو ووئيل چې عيسىٰ مسيح به   دے. د 

په دنيا اؤ ا خرت کښې ډير مخور وى اؤ له مقربينو  
څخه به وى. نو الله پاک په خپله د عيسىٰ مسيح  

 درجه اوچته کړې ده. 
ونو بالکل پته نۀ وه. نو د  ه، ما ته د دې ا يتاسِمٰعيل عبدالله: 

 مسيح څۀ مطلب دے؟
شوے". تا ته پته   : د دې مطلب دے "مسح کړے اسِمٰعيل

شته چې ډيره موده مخکښې چې کوم بادشاهان  
وو، نو د بادشاه جوړيدو د پاره به د هغوئ په سر  
تيل اچولے کيدل؟ د عيسىٰ مسيح د خاص  

پاک هغۀ له مسيح   جوړيدو يوه وجه دا ده چې الله
لقب ورکړے دے. د دې ا يت مطلب دے چې  
 الله پاک عيسىٰ مسيح مسح کړے دے... د تيلو

 سره نه بلکه د روح القدس سره! 
همم، دا ډيره دلچسپه خبره ده. فرض کړه چې زۀ   عبدالله: 

په عيسىٰ مسيح ايمان لرم. نو ولې ما ته به عيسائى  
 نۀ شى وئيلے؟  

داسې ما پيژنې؟ مونږ د  د څومره مودې : عبدالله، تۀاسِمٰعيل
څومره مودې داسې ملګرى يو؟ مونږ د ډيرې مودې 

ټيک ده کنه؟ اؤ تۀ هميشه ما د يو  نه ملګرى يو،
ښۀ مسلمان په طور پيژنې. ما ته ياد دى کله چې  
مونږ واړۀ وو، نو يوځائ به جماعت تلو. يوځائ  

به تۀ  کښې . په وړوکى اختر وېمو روژې نيولې 
نو صرف   لې اؤ زۀ به تاسو کره درتلم.ږ کره راتمون

په عيسىٰ مسيح باندې ايمان راوړلو اؤ هغۀ په حقله  
د پيژندګلو په وجه ما ته هيڅوک هم عيسائى نۀ  
وائى، ټيک ده کنه؟ زۀ يو مسلمان يم: تا ته دا پته  

... د دې نه علاوه، عيسىٰ مسيح کله هم خلقو  ده
ايان جوړ شى.  ته دا نۀ دى وئيلى چې هغوئ عيس 

دا وائى چې هغۀ پسې  عيسىٰ مسيح مونږ ته صرف 
روان شو. لکه څنګه چې په قرا ن کښې وئيلے  
شوى دى، "اؤ کله چې عيسىٰ له ښکاره دليلونو  
سره راغے، وې وئيل: يقيناً ما تاسو ته حکم  
راوړے دے اؤ د دې لپاره )راغلے يم( چې تاسو ته  

په هغو  ځينې هغه )احکام( بيان کړم چې تاسو 
له نه وويريږئ اؤ  کښې اختلاف کوئ. نو تاسو له ال

 ( ٦٣:  ٤٣زما اطاعت کوئ." )قرا ن  

نو بيا ولې په دنيا کښې نن ځينې خلقو ته عيسايان   عبدالله: 
 وئيلے شى؟

: زما خبره واؤره عبدالله، عيسىٰ مسيح اؤ د هغۀ  اسِمٰعيل
مريدانو کله هم خپل ځان ته عيسايان نۀ دى  

له چې عيسىٰ مسيح ا سمان ته لاړو  وئيلى. بلکه ک 
هغې نه ډير کالونه پس په بل وطن کښې د  نو د 

هغوئ مخاليفونو هغوئ ته عيسايان وئيل شروع  
 کړل.  

 تا ته څنګه پته ده؟ عبدالله: 
: تۀ په خپله په قاموس کښې د دې په حقله  اسِمٰعيل

 معلومات کولے شې. 
له د ډير څۀ  اسِمٰعيله، تا ته د عيسىٰ مسيح په حق عبدالله: 

چې د الله پاک په   غواړېپته ده، اؤ تۀ هميشه دا 
حقله خبرې وکړې، اؤ زمونږ عيسايانو ګاونډيانو  
سره هم د دې په حقله خبرې کوې. زۀ ځينې  
مسلمانان پيژنم چې هغوئ عيسايانو سره خبرې  

يدم چې تۀ  زۀ به په دې حيرانکول نۀ غواړى. 
ره مختلفو  په کولاؤ زړۀ اؤ ا زادئ س څنګه دومره 

خاص طور باندې   په خبرې کوې،   قسمه خلقو سره
عيسايانو سره، ځکه چې ما خو دا اؤريدلى وو چې  

د مسلمانانو اؤ عيسايانو خپلو کښې دومره نۀ  
 لګى... 

: ښۀ مسلمانانو له د عيسايانو عزت کول پکار دى  اسِمٰعيل
سمانى کتابونو منونکى دى. د  ځکه چې هغوئ د ا 

يان خوښ وو. هغۀ خو د  حضرت محمد به عيسا
 ے...عيسايانو تعريف هم کړے د 

 اوه واقعى، ا يا دا په قرا ن کښې وئيلے شوى دى؟ عبدالله: 
: ا ؤ، د قرا ن په يو ا يت کښې دا وئيلے شوى دى،  اسِمٰعيل

"اؤ خامخا لازماً به تۀ له مومنانو سره په دوستۍ  
ټولو خلقو زيات نزدې هغه کسان مومې  کښې تر 

: مونږ عيسايان يو. دا ځکه چې  چې وئيلى يې دى
عبادت ګذاره عالمان اؤ   په دوئ کښې په رښتيا 

زاهدان دى اؤ دا ځکه چې واقعاً دوئ تکبر نۀ  
( تا ته پته شته عبدالله، کۀ  ٨٢: ٥کوى." )قرا ن 

چرې مونږ دې ا يت ته وګورو، نو د دې مطلب  
 ق حليمان دى.دے چې دا خل

 ايان حليمان دى؟تۀ څنګه دا وئيلے شې چې عيس عبدالله: 
: زما مطلب دا دے، کۀ چرې هغوئ رښتينى  اسِمٰعيل

عيسايان وى نو بيا به هغوئ په عيسىٰ مسيح باندې  
د ايمان راوړلو په وسيله خپل ژوند د الله پاک د  

ځکه چې هم دا دَ هغوئ دَ  اختيار لاندې تيروى 
. نن صبا ډير  پاک دَ طرف نه رحم دے  پاره دَ الله

هغوئ دا سوچ کوى چې په خپل  خلق تکبر کوى. 
وشش اؤ طاقت سره جنت ته تلے شى. هغوئ  ک

د ښۀ کارونو، په نورو خلقو باندې   چېسوچ کوى 
د رحم، غريبانانو له د خوراک ورکولو، روژې  

مذهبى کارونو په   نورو نيولو، قربانيانو اؤ داسې 
 ته تلے شى. وسيله هغوئ جنت 

 ...؟بده خبره ده خو په ښۀ کارونو کولو کښې څۀ عبدالله: 
: زۀ ستا خبره منم، عبدالله. ښۀ کارونه کول اؤ د  اسِمٰعيل

خلقو مرسته کول ډير ښۀ دى، خاص طور باندې  
يو. خو   ژوندى تر څو چې مونږ په دې دنيا کښې 

زما دا ايمان دے چې مونږ دا ښۀ کارونه د رشوت  
شو استعمالولے چې الله پاک ته ووايو  په طور نۀ 

 وځى. مونږ جنت ته ب
ستا څۀ مطلب دے؟ زۀ الله پاک له رشوت نۀ   عبدالله: 

 ورکوم... 
: کۀ چرې مونږ ښۀ کارونه دې د پاره کوو چې  اسِمٰعيل

جنت ته لاړ شو، د دې مطلب دے چې مونږ دا  
خپل کارونه د يو قسم رشوت په طور استعمالوو اؤ  

ايو چې مونږ جنت ته بوځى. خو کۀ  الله پاک ته و
ه کوو نو دې سره سره مونږ  چرې مونږ ښۀ کارون

بيا ولې الله پاک له زمونږ  ډير ګناهونه هم کوو. نو 
ښۀ کارونه قبلول پکار دى؟ د دې په حقله سوچ  
وکړه... زمونږ نه ډير ګناهونه کيږى، ولې داسې نۀ  

 ده؟ اؤ مونږ روزانه ګناهونه کوو، ټيک ده کنه؟  
 ا ؤ... ځينې وخت... عبدالله: 
نه ګناهونه کيږى. مونږ   يناً چې زمونږ: عبدالله، يقاسِمٰعيل

روزانه ګناه کوو، اؤ بيا بيا يې کوو! کۀ چرې زمونږ  
دا يقين وى چې ګناه نۀ کوو نو مونږ خپل ځان له  

 دوکه ورکوو! 
خو زۀ اوس هم نۀ پوهيږم چې زمونږ ښۀ کارونه ولې   عبدالله: 

 نۀ شى کولے.  زمونږ مرسته
چې زمونږ ښۀ کارونه  : ټيک ده. زۀ به درته ووايم اسِمٰعيل

نږ مرسته نۀ شى کولے. ا يا تۀ دا خبره  څنګه زمو
منې چې د ښو کارونو په وسيله غيرايمانداران جنت  

 ته نۀ شى تلے؟
 کيدے شى.  عبدالله: 
: بالکل. په قرا ن کښې وئيلے شوى دى، "د  اسِمٰعيل

د هغه ايرو په شان دى چې   غيرايماندارانو عملونه

ې تيز باد راوالوځى،  په سخته بادى ورځ کښې پر
په هيڅ شى قادره   دوئ به له خپلو کړو عملونو نه

:  ١٤نشى. هم دغه ډيره لرې ګمراهى ده." )قرا ن 
( نو د هغوئ په حقله دې څۀ خيال دے  ١٨

څوک چې خپل ځانونه ښۀ ګڼى اؤ دا سوچ کوى  
ا د هغوئ ښۀ  چې هغوئ ښۀ کارونه کوى؟ ا ي 

 کارونه به د هغوئ مرسته وکړے شى؟ 
 بالکل. ولې نه؟  عبدالله: 
: عبدالله، مونږ د دې په حقله غلط هم کيدے شى  اسِمٰعيل

چې زمونږ کارونه ښۀ دى اؤ کۀ نه. په قرا ن کښې  
مونږ له خبردارے راکړے شوے دے، "ووايه، چې  
ا يا زۀ تاسو ته د هغه چا پته وښايم چې په خپل  

کښې ډير تاوانيان پاتې دى؟ دا هغه کسان  عمل 
کوششونه د دنيا په ژوند پسې  دى چې د هغوئ 

کښې پراتۀ وو چې ګنې  برباد شول اؤ په دې ګمان 
  – ١٠٣: ١٨هغوئ ډير ښۀ کارونه کوى." )قرا ن 

١٠٤ ) 
 همم...  عبدالله: 
فيصله يوه  : مونږ څنګه دا يقين کولے شو چې زمونږ اسِمٰعيل

نږ کيدے شى دا سوچ کوو  ؟ موصحيح فيصله ده



33 
 

. مونږ  نۀ يوکښې  اصل چې مونږ ښۀ يو، خو په
کيدے شى دا سوچ کوو چې مونږ ښۀ کارونه کوو  

 . وىکښې زمونږ کارونه بې فائدې   اصلخو په 
خو کۀ چرې مونږ هغه کارونه کوو د کومو چې   عبدالله: 

مونږ ته پته وى چې ښۀ دى، لکه دعاګانې کول؟  
ونږ دعاګانې په ښُو کښې  يقيناً الله پاک به زم

 حسابوى. 
ې زمونږ دعاګانې هم  ه. کيدے شى چ: ضرورى نۀ د اسِمٰعيل

د الله پاک په نزد د هغۀ د مرضئ په مطابق نۀ  
. په قرا ن کښې داسې وئيلے شوى دى، "اؤ  وى

ځينې انسانان د عذاب د پاره داسې دعا غواړى  
لکه چې هغه د نيکئ دعا غواړى. اؤ انسان ډير  

 ( ١١: ١٧ونکے دے." )قرا ن تلوار کو
چ کوم چې زمونږ ښۀ کارونه  خو زۀ اوس هم دا سو عبدالله: 

 زمونږ مرسته کوى.  به
  که چرې  .يو ډير خراب څيز دے : عبدالله، ګناه اسِمٰعيل

څومره ښۀ کارونه کوو، زمونږ ټول ښۀ   هر مونږ 
کارونه کله هم د ګناه نه درانۀ نۀ شى کيدے. الله  

ورکوى. په قرا ن کښې وئيلے  پاک د ګناه سزا 
خلق د دوئ د  شوى دى، "اؤ کۀ چرې الله تعالىٰ 

ظلم په وجه نيولے نو هغۀ به د زمکې په مخ هيڅ  
سادار نۀ وو پريښے، ليکن هغه دوئ ته يو مقرره  
وخت پورې مهلت ورکوى. بيا هر کله چې د  
دوئ وخت راشى نو نۀ به يو ساعت وروستو  

دے شى." )قرا ن  کيدے شى اؤ نۀ به وړاندې کي
٦١:  ١٦ ) 

د ځناورو قربانئ   تا لږ ساعت مخکښې ووئيل چې عبدالله: 
ے. نو بيا تۀ ولې هر کال دا  مونږ نۀ شى بچ کول

 کوې؟ 
چې غريبانانو له   زۀ قربانى د دې مقصد د پاره کوم اسِمٰعيل:

غوښه ورکړم. زۀ د غريبانانو خلقو مرسته کول  
لږه غوښه  غواړم چې هغوئ ته هم د خوراک د پاره 

ملاؤ شى. تا ته خو پته ده چې غوښه څومره ګرانه  
داسې ډير غريب خلق شته   اؤ زما يقين دے چې ده

څوک چې غوښه نۀ شى اخستلے. نو زۀ هغوئ  
 سره د مينې په وجه داسې کوم.  

نو تۀ ځکه قربانى کوې چې د الله پاک نه د دې  عبدالله: 
 اجر حاصل کړې؟ 

عبدالله. يو ا يت دے چې په هغې کښې د  : نه اسِمٰعيل
کښې  اوُښانو د قربانئ ذکر شوے دے. په دې 

وئيلے شوى دى، "الله تعالىٰ ته نۀ خو د دې ځناور  
وينه، بلکه هغۀ ته ستاسو   غوښه رسيږى اؤ نۀ يې 

 ( ٣٧: ٢٢صرف پرهيزګارى رسيږى". )قرا ن 
ټيک ده، کۀ چرې د مرګ نه پس مونږ د خپلو ښُو   عبدالله: 

ونو په وجه جنت ته نۀ شو تلے، نو کيدے شى  کار
لار وى. د ځينې   چې جنت ته د تلو د پاره يوه بله 

خلقو دا عقيده ده چې اول به هغوئ دوزخ ته  
صرف د لږ وخت د پاره وى بيا   ځى، خو هلته به 

 به هغوئ د دوزخ نه وويستلے شى. 
 : هغوئ څنګه د دوزخ نه وتلے شى؟ اسِمٰعيل
يده لرى چې په دې دنيا کښې يې کوم  هغوئ دا عق عبدالله: 

ه  ښۀ کارونه کړى دى نو دا به د هغوئ مرست
کوى. هغوئ په دې هم يقين لرى کۀ چرې د  

وى نو بيا زر  مرګ نه پس خلق هغوئ د پاره دعا ک
 د دوزخ نه وتلے شى. 

 : ا يا دا په قرا ن کښې وئيلے شوى دى؟ اسِمٰعيل
 خبره کوى. ما ته پته نشته... خلق هم دا  عبدالله: 
: عبدالله تا ته پته شته، داسې ډير خلق دى چې  اسِمٰعيل

هغه خبرو باندې يقين ساتى کومې  هغوئ صرف په 
هغوئ نه داسې  چې ورته نور خلق کوى. ما د 

قسمه خبرې اؤريدلې دى، "اوه زما ملګرى دا  
وئيلى وو، زما ملګرى هغه وئيلى وو، يا زما  

اسې يې وئيلى  دا خبره کړې وه اؤ د مسلمان استاذ 
 " دى...

خو د مسلمانانو په طور مونږ له صرف په هغه خبرو  
تل پکار دى کومې چې په قرا ن کښې  يقين سا

 وئيلے شوى دى.  
څۀ   دَ دې په حقله زۀ بخښنه غواړم. نو قرا ن کښې  عبدالله: 

 وئيلے شوى دى؟  
: لکه څنګه چې تا ووئيل، د ځينو خلقو دا عقيده  اسِمٰعيل

صرف لږ وخت د پاره په دوزخ  ده چې هغوئ به 
کښې پاتې کيږى. خو په قرا ن کښې داسې وئيلے  

"البته چا چې څۀ بدى وکړه اؤ هغه د   شوى دى،
داسې   هغۀ ګناهونو د هر طرف نه راګير کړو نو هم

خلق دوزخيان دى. اؤ هغوئ به په دې کښې  
( د دې مطلب دے  ٨١: ٢هميشه وى." )قرا ن 

وى، اؤ ګوره   چې هغوئ به هميشه په دوزخ کښې 
عبدالله... د هغوئ ښۀ کارونه هم د هغوئ مرسته  

 نۀ شى کولے! 

ما يو مسلمان ملګرے دے اؤ هغه اکثر د هغه  ز له: عبدال 
خلقو د پاره دعا کوى څوک چې مړۀ شى. اؤ هغه  
وائى چې د هغۀ دعاګانې د دوزخ د سزا نه بچ  
کيدو کښې د هغوئ مرسته کولے شى. اسِمٰعيله،  

 حقله ستا څۀ خيال دے؟د دې په 
: زما په خيال دا به ښه وى چې مونږ په قرا ن کښې  اسِمٰعيل

رو چې څۀ وئيلے شوى دى. په قرا ن کښې يو  وګو
ې راغلى دى، "اؤ چا چې د هغوئ  ا يت کښې داس

پيروى کوله وبه وائى، کاش! کۀ مونږ ته د واپس  
تلو يوه موقع راکړے شوه نو مونږ به هم ترې داسې  

لکه چې مونږ نه ويزاره شوى دى. دغه  ويزاره شو 
شان به الله دوئ ته د دوئ ناکاره عملونه د  

ت اؤ د پښيمانئ د پاره وړاندې کوى. اؤ په  حسر
 (  ١٦٧:  ٢هيڅ چل به د اور نه بهر وتلے نۀ شى." )

نو په دې خبره باندې پوهيدل ډير مهم دى چې   
کوم خلق دوزخ کښې دى هغوئ سره به دويمه 

په پښيمانئ  هغوئ به خپل عملونه موقع نۀ وى. 
 . سره يادوى

ما دا سوچ کولو  ما ته مخکښې د دې پته نۀ وه.  عبدالله: 
خ نه وتلو کښې زمونږ  چې زمونږ ښۀ عملونه دوز

مرسته کولے شى. په تيره شوې هفته کښې ما  
خپلو ګاونډيانو سره خبرې کولې اؤ هغوئ وئيل  
چې د هغوئ دا يقين دے چې حضرت محمد به  

 هغوئ د دوزخ نه بچ کړى.
: لکه څنګه چې ما درته ووئيل، داسې ډير مسلمانان  اسِمٰعيل

صرف د نورو خلقو په وئيلو شوو  څوک چې  شته
د يو مسلمان په طور مونږ   خبرو باندې يقين ساتى.

چې په   ېکومله په هغه خبرو يقين ساتل پکار دى 
قرا ن کښې وئيلے شوى دى. حضرت محمد اکثر  

د خبردارى ورکوونکے وئيلى دى. د  خپل ځان ته
قرا ن په مطابق، الله پاک حضرت محمد له حکم  

چې خپل ځان ته داسې ووائى. په دې   ورکړے وو 
کښې وئيلے شوى دى، "ورته ووايه زما خو د خپل  

نفع نقصان هم هيڅ اختيار نشته، مګر   ذات د 
څومره چې الله تعالىٰ ته منظوره وى اؤ کۀ ما ته د  

علومې وې نو ځان له به مې ډيرې  غيبو خبرې م
ښيګړې راټولې کړې وې اؤ هيڅ نقصان به راته نۀ  

زۀ خو بس ويرونکے اؤ زيرے ورکوونکے رسيدو. 
:  ٧يم، هغه چا ته چې زما خبره منى." )قرا ن 

١٨٨  ) 

په يو بل ا يت کښې داسې وئيلے شوى دى، "بې   
شکه مونږ تۀ په رښتينى دين سره زيرے ورکوونکے 

رکوونکے جوړ کړے ليږلے يې. اؤ تا نه به  اؤ ويره و
د دوزخيانو په حقله هيڅ تپوس پوښتنه نۀ شى  

 ( ١١٩:  ٢دے." )قرا ن کي
پوهه  نو کۀ چرې مونږ په دې ا يت باندې صحيح  

د دې مطلب دے چې د حضرت   شوى يو نو
محمد هيڅ ذمه وارى نشته چې هغه د دوزخيانو  

 مرسته وکړى. 
دا خپلو ګاونډيانو ته   همم... خو کۀ چرې زۀ عبدالله: 

 ووايم، نو هغوئ به ډير غُصه شى! 
لومه شى چې  وئ ته دا مع؟ کۀ چرې هغشى: غُصه اسِمٰعيل

دا په قرا ن کښې وئيلے شوى دى نو يقيناً چې  
هغوئ به نۀ غُصه کيږى. د دې نه علاوه، دا زما  
خبرې نۀ دى. بلکه دا الله پاک حضرت محمد ته  

ټکى باندې غور وکړه.   "مونږ"وئيلى دى. په دې 
د دې مطلب دے الله پاک. نو په دې ا يت  

خبرې کولې،  کښې، الله پاک حضرت محمد سره 
 ټيک ده کنه؟ 

 ا ؤ، زما په خيال ستا خبره صحيح ده...  عبدالله: 

: بهر حال، فرض کړه چې ګاونډيان غُصه شى، نو اسِمٰعيل
بيا د دې مطلب دے چې هغوئ الله پاک ته غُصه  

ؤ څۀ چې په قرا ن کښې وئيلے شوى دى نو د  دى ا
 هغې منلو د پاره تيار نۀ دى.  

ساتى چې  يا ځينې خلق ولې دا يقين نو اسِمٰعيله، ب عبدالله: 
کۀ چرې هغوئ د جهاد په دوران کښې مړۀ شى  

 نو سيدها به جنت ته ځى؟ 
خبرې په مطابق د جهاد څۀ   د : ښه عبدالله، ستا اسِمٰعيل

 مطلب دے؟
 د جهاد مطلب دے د کافرانو خلاف جنګ کول.  عبدالله: 
 : اؤ تا ته پته شته چې کافران څۀ ته وائى؟ اسِمٰعيل
کافران بت پرسته اؤ هغه خلق دى چې په الله پاک   لله: عبدا 

 ايمان نۀ ساتى. 
: ستا خبره صحيح ده عبدالله. د دې مطلب دے اسِمٰعيل

انداران. اؤ تا ته پته شته چې غير ايمانداران  غير ايم
 څوک دى؟  

ما ته پته ده چې ځينې مسلمانان دا عقيده لرى چې   عبدالله: 
. ستا څۀ خيال  يهوديان اؤ مسيحان کافران دى

 دے؟

: د قرا ن په مطابق، د عيسىٰ مسيح مريدانو به خپل  اسِمٰعيل
ځان ته مسلمانان وئيل. مريدانو به وئيل، "مونږ د 

لله مدد ګار يو. مونږ په الله ايمان راوړے دے اؤ  ا
تۀ په دې خبره ګواه اوسه چې مونږ مسلمانان يو  

 ( ٥٢: ٣)د الله حکمونو ته غاړه ايښې ده(. )قرا ن  
نو څنګه د عيسىٰ مسيح پيروکارو ته بې دينه وئيلے   

 شى؟
ما ته پته نشته. کيدے شى هغوئ دا سوچ کوى   عبدالله: 

ونکى د دريوو خدايانو  چې د عيسىٰ مسيح من 
 عبادت کوى. 

: ما ته پته نشته چې هغوئ څنګه دا سوچ کولے  اسِمٰعيل
شى چې د عيسىٰ مسيح منونکى کافران دى. په  

ے شوى دى چې الله پاک د عيسىٰ  قرا ن کښې وئيل
مسيح منونکى د کافرانو نه جدا کوى. په حقيقت  

يح د منونکو درجې په  کښې الله پاک د عيسىٰ مس
و اؤ بې دينو باندې ډيرې اوچتوى. په قرا ن  کافران

کښې داسې وئيلے شوى دى، "کله چې الله  
وفرمائيل، اے عيسىٰ زۀ به تا واپس واخلم اؤ خپل  

راوخيژوم اؤ د کافرانو )د تهمت(  طرف ته به دې 
نه به دې پاک کړم. اؤ ستا پيروى کوونکى خلق  

به تر قيامته پورې د منکرانو د پاسه کړم... )قرا ن  
٥٥: ٣) 
همم. زما په خيال ما کله هم د دې په حقله داسې   عبدالله: 

 سوچ نۀ وو کړے. 
: ايمانداران اؤ کافران د يو بل برعکس دى. الله  اسِمٰعيل

رمائيلى دى چې د عيسىٰ مسيح منونکى  پاک ف 
ئ بې دينه کافران نۀ دى. نو  ايمانداران دى، دو

ګوره د عيسىٰ مسيح منونکى کافران نۀ شى  
 کيدلے. 

کۀ چرې داسې وى نو بيا کۀ يو مسلمان د عيسىٰ   عبدالله: 
مسيح يو منونکے قتل کړى اؤ دا سوچ کوى چې  

 ى؟ هغۀ يو کافر قتل کړو، نو هغۀ سره به څۀ کيږ 
: په قرا ن کښې مونږ ته وئيلے شوى دى چې کله  اسِمٰعيل

څوک يو ايمانداران ووژنى نو هغۀ سره به څۀ  
سې وئيلے شوى دى،  کيږى. په دې ا يت کښې دا

"اؤ هغه څوک چې مومن په قصده )اؤ ارادې( سره  
قتل کړى، نو د هغۀ سزا جهنم دے. چې هميشه  
  به په هغې کښې وى اؤ الله په دۀ باندې غضب 
کړے دے اؤ په دۀ يې لعنت کړے دے. اؤ د دۀ  

لپاره يې بيخى لوئ عذاب تيار کړے دے." )قرا ن  
٩٣: ٤) 
ته دا معلومه نۀ وى چې هغه  خو کۀ چرې يو کس  عبدالله: 

 يو ايماندار قتل کوى نو بيا؟
: بيا هم هغۀ يو کس په ناجائزه طريقې سره قتل  اسِمٰعيل

دا يوه   کړے دے. اؤ د قرا ن په مطابق، کۀ چرې
غلطى وه، نو بيا به هم هغه د يو کس د قتل کولو  

ر حال، ا يا تا ته  ( به٩٢: ٤سزا زغمى. )قرا ن 
کښې يو ا يت کښې وئيلے  معلومه ده چې په قرا ن 

شوى دى چې دا ضرورى نۀ ده چې يو کس جهاد  
 کولو سره جنت ته لاړ شى؟

 څۀ؟ تۀ رښتيا وايې؟ عبدالله: 
ا يا  داسې وئيلے شوى دى، ": ا ؤ. په دې ا يت کښې اسِمٰعيل

تاسو دا ګمان کوئ چې تاسو به جنت ته داخل  
شئ، حال دا چې لا تر اوسه الله په تاسو کښې  

ۀ دى معلوم کړى چې جهاد يې کړے  هغه کسان ن
دے، اؤ د دې لپاره چې هغه صبر کوونکى معلوم  

 ( ١٤٢:  ٣کړى. )قرا ن  
ونه  ما خو اؤريدلى دى چې په قرا ن کښې داسې ا يت عبدالله: 

شته چې په کښې د خلقو د قتلولو په حقله خبرې  

ې دى. مثلاً، هغه سړے قتل کړئ ځکه چې  شو
سړى قتل  هغه ډير خراب سړے دے. يا، هغه 

کړئ ځکه چې هغوئ کافران دى. ستا څۀ خيال  
 دے؟

: همم... راځه چې په قرا ن کښې يو څو ا يتونه  اسِمٰعيل
  وګورو کوم چې د الله په نوم باندې د خلقو د 
قتلولو د پاره غلطې طريقې سره استعمال شوى  
دى. يو ا يت کښې داسې وئيلے شوى دى، "نو  

هغوئ ومومئ  و مشرکان وژنئ چرته چې تاسو تاس
اؤ دوئ نيسئ اؤ د دوئ محاصره کوئ." )قرا ن  

٥: ٩ ) 
بل ا يت کښې وئيلے شوى دى، "کله چې تاسو له   

کافرانو سره مخامخ شئ، نو اول کار د دوئ د  
 ( ٤: ٤٧وهل دى". )قرا ن څټونو 

اکثر د ا يتونو نه صرف لږه  نو مسئله دا ده چې  
هم  . اؤ کۀ چرې ټول ا يت حصه وئيلے کيږى

شى خو بيا هم د ا يت په صحيح مطلب  ووئيلے 
اؤ دا نۀ ګورى چې د   نۀ کوى اؤ فکر سوچباندې 

دې نه مخکښې يا ورپسې ا يت کښې څۀ وئيلے  
هم  بلکلشوى دى. نو کۀ چرې مونږ دا ا يتونه 

داسې واخلو، نو بيا به د ټولو نه اول مونږ د خپلو  
 ځانونو په وژلو شروع کوو. 

 ستا څۀ مطلب دے؟ عبدالله: 
: مونږ ټول ګناه ګار يو، ټيک ده کنه؟ ځينې وخت  عيلاسِمٰ 

زمونږ د ټولو په زړونو کښې شک اؤ بې اعتقادى  
نورو څيزونو له دَ  راځى. اؤ ځينې وخت مونږ 

م زيات اهميت ورکوو نو دا هم  خدائ پاک نه ه
، ټيک ده کنه؟ نو کۀ چرې يو کافر  پرستى دهبد 

ينې  غير ايماندار يا بت پرست دے، نو بيا خو ځ
وخت مونږ هم کافران يو. خو د نورو خلقو د وژلو  
په ځائ، زما په خيال دا به ښه وى چې مونږ په  

 خپل ځان کښې ګناه اؤ بې اعتقادى ووژنو.  
رے دے اؤ هغه په الله  ه چې ستا يو ملګفرض کړ عبدالله: 

پاک ايمان نۀ ساتى. نو بيا به تۀ څۀ کوې  
 اسِمٰعيله؟ 

پاره دعا کوم. زۀ به هغوئ د پاره  : زۀ به هغوئ د اسِمٰعيل
دعا کوم چې راواوړى اؤ په الله پاک ايمان راوړى.  
زۀ به دې د پاره هم دعا کوم چې هغوئ په عيسىٰ  

اؤ بخښنه   مسيح کښې د خدائ پاک رحمت
وپيژنى اؤ هغوئ د هغۀ )عيسىٰ( منونکى جوړ شى.  

په يو ا يت کښې داسې وئيلے شوى دى، "هغه  
ايمان يې راوړے دے چې هغو   کسانو ته ووايه چې 

کسانو ته دې بخښنه کوى چې د الله د ورځو امُيد  
نۀ لرى. د دې لپاره چې دے )الله په خپله( يوې  

ورکړى". )قرا ن  ډلې ته د هغوئ د کړو کارونو بدله 
١٤:  ٤٥ ) 

نو تۀ به ولې هغوئ د پاره دا دعا کوې چې د   عبدالله: 
 عيسىٰ مسيح منونکى جوړ شى؟

؟ الله پاک د عيسىٰ مسيح  عا به ولې نۀ کومد : اسِمٰعيل
 منونکو سره د ډيرو ښکلو څيزونو وعده کړې ده.  

 واقعى؟ لکه د کومو څيزونو؟  عبدالله: 
ه يو مثال  زۀ به د قرا ن نه تا ل: زۀ به درته ووايم. اسِمٰعيل

درکړم چې په کښې د الله پاک د ځينو هغه وعدو  
ذکر شوے دے کومې چې يې د عيسىٰ مسيح  

نونکو سره کړې دى. په دې کښې وئيلے شوى  م
دى، " کله چې الله وفرمائيل، اے عيسىٰ زۀ به تا  
واپس واخلم اؤ خپل طرف ته به دې راوخيژوم اؤ د  

اک کړم. اؤ ستا پيروى کوونکى  کافرانو نه به دې پ
خلق به تر قيامته پورې د منکرانو د پاسه کړم..."  

 (٥٥: ٣)قرا ن 

دا ډيره زبردسته خبره ده چې په دې کښې وئيلے   عبدالله: 
وچته  امنونکو رتبه  دَ شوى دى چې د عيسىٰ مسيح 

ځکه چې الله پاک هغوئ د غيرايماندارانو د   ،وه
الله پاک دا خبره  پاسه کړى وو. خو زما په خيال 

د عيسىٰ مسيح د هغه مريدانو په حقله کوى کوم  
ې وو، د اوسنو  د ژوند په دوران کښ چې د  هغۀ

 مريدانو په حقله دا نۀ دى وئيلے شوى.
: عبدالله، دا څنګه کيدے شى؟ په دې ټکو باندې  اسِمٰعيل

ښۀ غور وکړه "تر قيامته پورې". د قيامت ورځ لا 
نه؟ نو د دې مطلب دے نۀ ده راغلې، ټيک ده ک

چې دا وعده د هغه ټولو د پاره ده څوک چې نن  
د الله پاک وعده   هم د عيسىٰ مسيح پيروى کوى.

نن هم د عيسىٰ مسيح منونکو د پاره ده. اؤ تا ته  
څۀ کيږى، زما   بهپته شته چې غيرايماندارانو سره 

مطلب دے هغه خلقو سره څوک چې په عيسىٰ  
 اړى؟مسيح ايمان راوړل نۀ غو

 ما ته پته نشته...  عبدالله: 
: په ورپسې ا يت کښې د دې په حقله وئيلے شوى اسِمٰعيل

دې کښې داسې وئيلے شوى دى، "نو چا   دى. په
چې کفر غوره کړے دے هغوئ له به په دنيا اؤ  

:  ٣ا خرت دواړو کښې سخته سزا ورکوم". )قرا ن 
٥٦ ) 
نو عبدالله، په اولنى ا يت کښې الله پاک د عيسىٰ   
سيح منونکو سره يوه زبردسته وعده کړې ده، خو  م

ويم ا يت کښې الله پاک د عيسىٰ مسيح نه  په د 
منکرو خلقو سره يوه ډيره ويرونکې وعده کړې ده.  
نو زۀ په دې خبره نۀ حيرانيږم چې الله پاک په دې  
دنيا کښې تل په مسئلو حل کولو کښې زما مرسته  
کوى، ځکه چې لکه څنګه په دې ا يت کښې  

يلے شوى دى نو زۀ هم داسې په الله پاک ايمان  وئ
ک  ساتم. اؤ زما په دې هم ايمان دے چې الله پا

به په ا خرت کښې هم زما مرسته کوى... په دې  
وجه نه چې ګنې زۀ ښۀ يا بد سړے يم، بلکه په  
دې وجه چې الله پاک د هغه خلقو د مرستې وعده  
کړې ده څوک چې په عيسىٰ مسيح ايمان راوړى.  

ځکه زۀ د هغۀ په وعدو باندې ايمان اؤ يقين  نو 
 ساتم! 

حقله نورې خبرې  زۀ غواړم چې د عيسىٰ مسيح په  عبدالله: 
هم واؤرم، خو اوس پکار دى چى زۀ لاړ شم. زۀ  

بخښنه غواړم، اسِمٰعيله. زۀ مسترى خواته ورځم  
 چې خپل موټرسائيکل سم کړم.  

وس لاړ شم.  : هيڅ خبره نۀ ده عبدالله. زۀ به هم ااسِمٰعيل
رم زما د پاره څۀ  زۀ ډاکخانې ته ورځم چې وګو 

وروره...  ډاک خو نۀ دے راغلے. خو عبدالله 
چې کله درسره وخت وى، نو دا هير نۀ کړې چې  
د کتابونو دوکان ته لاړ شې اؤ په خپله ژبه کښې  
ترجمه شوے قرا ن واخلې. په هغې کښې د عيسىٰ  

مونږ کله   مسيح په حقله ا يتونه معلوم کړه. نو چې 
بيا ملاؤ شو هغه ا يتونو ته به په شريکه وګورو. زۀ  

 ام عليکم. به بيا تاسره ملاؤ شم. السل 
 وعليکم السلام.  عبدالله: 

 
❖❖ 

❖❖  

د تير شوى ملاقات نه يو څو ورځې پس عبدالله اؤ   
زۀ بيا ملاؤ شو. دا د جمعې ورځ وه، نو مونږ د  

د پاره جماعت ته لاړو. د مونځ نه   ماسپښين مونځ 
پس مونږ هوټل ته د ډوډئ خوړلو د پاره لاړو. زما  

کار نه چُهټى شوې وه نو ځکه مونږ ناست وو اؤ  د 
 لږ ساعت د پاره مو خبرې وکړې. 

 : نو عبدالله. ستا موټرسائيکل سم شو کۀ نه؟ اسِمٰعيل
ما له پکار دى چې خپل موټرسائيکل د پاره نوى   عبدالله: 

 ريکونه واخلم. ب
   ولې بريکونه يې کار نۀ کوى څۀ؟ : اسِمٰعيل
تا ته خو پته ده چې زما موټر سائيکل ډير زوړ دے.  عبدالله: 

په  نو پکار دى چې بريکونه په کښې بدل کړم. 
 زوړ موټر سائيکل کښې خو کارونه راځى کنه...  

 : ښه ښه. دا راته ووايه چې تا قرا ن واخستلو؟ اسِمٰعيل
ا واخستلو. ما ته دا د اسلامى کتابونو  لحمدالله ما  عبدالله: 

په دوکان کښې ملاؤ شو. دا ډير ښائسته دے. 
ليکل يې ډير ښکلى دى. کله چې تۀ زما کور ته  

 راشې نو زۀ به يې درته وښايم.  
 : ډير ښۀ! اسِمٰعيل

نو اسِمٰعيله... ما ځان سره دا يو څو خبرې ليکلې   عبدالله: 
م ا يتونه  په حقله کويسىٰ مسيح دى. ما چې د ع

وموندل نو هغه مې ليکلى دى، خو ما سره دومره  
 وخت نۀ وو چې ټول ا يتونه مې راويستلى وو. 

 : هيڅ خبره نۀ ده. ما ته ووايه تا کوم ا يتونه وموندل؟اسِمٰعيل
زۀ بخښنه غواړم ځکه چې په تيرو شوو يو څو   عبدالله: 

ښې ما  ورځو کښې زۀ ډير مصروفه وم. په اصل ک 
ولوستلو. خو دا هغه ا يتونه دى  دويم سورت صرف 

کوم چې ما د عيسىٰ مسيح په حقله وموندل:  
 . ٢٥٣:  ٢اؤ  ١٣٦:  ٢،  ٨٧: ٢سوت 

: دا خو ښۀ خبره نۀ ده چې تا سره د نورو ا يتونو  اسِمٰعيل
موندلو د پاره وخت نۀ وو، خو خير دے، مونږ به  

 په شريکه چرته بل وخت دا وګورو. 
 زۀ به نور ا يتونه هم ګورم. ده کوم چې ۀ درسره وعز عبدالله: 
: ما هم د عيسىٰ مسيح په حقله د ا يتونو يو فهرست  اسِمٰعيل

جوړول شروع کړى دى. نو تۀ زما دا فهرست  
ځان سره ولې نۀ اخلې؟ نو په دې طريقه تۀ دې  
ا يتونو ته کتلے شې اؤ بيا مونږ په دې باندې خبرې  

 کولے شو. 

 رکړو: وم چې ما عبدالله له و ا يتونو هغه فهرست وو ک نو دا د  
 د عيسىٰ مسيح په حقله ا يتونه 

 قرا ن 
 ٤٥: ٣، ٢٥٣، ٨٧: ٢عيسىٰ مسيح د مريم زوئ دے 

 عيسىٰ مسيح، مسيح دے )المسيح( 
 ١٧١، ١٥٧:  ٤، ٤٥:  ٣سورت 

:  ١٩، ١٧٢: ٤عيسىٰ مسيح د الله پاک خادم دے. سورت 
٣٠ 

 ٣٠: ١٩ت عيسىٰ مسيح يو پيغمبر دے. سور
 ے. الله رسول د  عيسىٰ مسيح د 

 ٧٥: ٥،  ١٧١، ١٥٧:  ٤سورت 
 عيسىٰ مسيح د الله پاک کلام دے.

 ١٧١: ٤، ٤٥: ٣سورت  
 ٣٤:  ١٩عيسىٰ مسيح د حقيقت کلام دے. سورت  

 ١٢:  ٦٦عيسىٰ مسيح روح الله دے. سورت 
 عيسىٰ مسيح يوه نخښه ده )د ټولو خلقو د پاره( 

 ٩١: ٢١، ٢١: ١٩سورت 
 ١١٧:  ٥،  ١٥٩: ٤ت عيسىٰ مسيح يو ګواه دے. سور

 عيسىٰ مسيح د الله پاک د طرف نه رحمت دے.
 ٢١: ١٩سورت 

 ٤٥:  ٣عيسىٰ مسيح ډير )عزتمند( دے. سورت 

 ٨٥: ٦، ٤٦: ٣عيسىٰ مسيح صادق دے. سورت 
 ٥٩: ٤٣، ٣١: ١٩عيسىٰ مسيح يو برکت دے. سورت 
 ٨٧: ٢عيسىٰ مسيح معجزې وکړې. سورت  
 کښې وو.  عيسىٰ مسيح د روح القدس په رهنمايئ

 ٢٥٣:  ٢سورت 
 عيسىٰ مسيح د يوې پيغلې نه پيدا شو. 

 ٢١ –  ٢٠: ١٩، ٤٧:  ٣سورت 
 عيسىٰ مسيح خلق د حقيقت طرف ته راوستل. 

 ٤٩:  ٣سورت 
 ٤٩: ٣عيسىٰ مسيح خلقو له شفا ورکړه. سورت 
 ٤٩: ٣عيسىٰ مسيح مړى راژوندى کړل. سورت  

 ٥٥: ٣غيرايماندارانو د پاره مړ شو. سورت  عيسىٰ مسيح د 
 عيسىٰ مسيح د مړو نه بيا راژوندے کړے شو. 

 ٥٥:  ٣سورت 
عيسىٰ مسيح د مرګ اؤ بيا راژوندى کيدو نه پس ا سمان ته  

 ٥٥:  ٣وخيژولے شو. سورت 
 ١١٠: ٥عيسىٰ مسيح ژوند ورکوونکے دے. سورت 

 ١٩: ١٩عيسىٰ مسيح پاک دے. سورت 
 ٦١: ٤٣راځى. سورت عيسىٰ مسيح به بيا 
 ده.  راتلونکى وخت پتهعيسىٰ مسيح ته د 

 ٦٣،  ٦١: ٤٣سورت  
 ٦٣:  ٤٣خلق به د عيسىٰ مسيح پيروى کوى. سورت  

 
 : نو عبدالله ما خو دا ا يتونه ځان سره ليکلى وو.اسِمٰعيل
 ستا په نسبت ما ډيرې لږې حوالې ليکلې دى. عبدالله: 
عبدالله. ډيره موده مخکښې ما ته  : هيڅ خبره نۀ ده اسِمٰعيل

په حقله د ا يتونو پته نۀ وه. ما   هم د عيسىٰ مسيح
ړه کوله اؤ ا خر دې حد ته ورسيدم  لږه لږه ازده ک

چې په قرا ن کښې مې د عيسىٰ مسيح په حقله د  
 لس کم سلو نه زيات ا يتونه وموندل.

اؤ رښتيا کله چې ما په دوکان کښې قرا ن اخستلو   عبدالله: 
 اکبر سره ملاؤ شوم. نو زۀ 

 ؟: اکبر؟ کوم يو اکبراسِمٰعيل
زمونږ د سکول ملګرے اکبر. هغه په کلاس کښې   عبدالله: 

 . تا ته هغه ياد دے؟دَ ټولو مشر ووزمونږ 
 : ا ؤ، ما ته اکبر ياد دے. هغه ډير ښۀ هلک وو.اسِمٰعيل
کله چې زۀ اکبر سره ملاؤ شوم نو هغۀ زما نه تپوس   عبدالله: 

وکړو چې زۀ قرا ن ولې اخلم. نو ما ورته ووئيل چا  
اته وئيلى دى چې په قرا ن کښې د عيسىٰ  اسِمٰعيل م

مسيح په حقله ټول ا يتونه پيدا کړم، اؤ کۀ ما ته په  

ترجمه ملاؤ شى نو ا سانه به  دَ قرا ن خپله ژبه کښې 
ره صرف يو څو خبرې وکړې. هغۀ  وى. ما هغۀ س

هم د عيسىٰ مسيح د ژوند په حقله د يو څو خبرو  
 ذکر وکړو. 

 ؟ : نو هغۀ درته څۀ ووئيلاسِمٰعيل
هغۀ ووئيل کۀ چرې زۀ د عيسىٰ مسيح د ژوند په   عبدالله: 

کتاب  حقله نور معلومات حاصلول غواړم، نو بيا زۀ  
ولې نۀ اخلم اؤ په هغې کښې د عيسىٰ   مقدس
 نۀ کوم؟  ولېد ژوند په حقله لوستنه  مسيح

 : هغۀ درته واقعى هم داسې ووئيل؟ اسِمٰعيل
ما اؤريدلى دى  ا ؤ، خو زۀ داسې کول نۀ غواړم. عبدالله: 

د اعتبار لائق نۀ دے دا   )کتاب مقدس( چې بائبل
بدل شوے دے. نو مونږ دا نۀ شو پيژندلے چې په  

کښې کومې خبرې رښتيا دى اؤ کومې خبرې   دې
 ې شوې دى. بدل

   نو اکبر څنګه وو؟ ښۀ خو دے کنه؟: اسِمٰعيل
د هغۀ د خبرو نه خو داسې معلوميده چې هغه   عبدالله: 

 .بالکل ښۀ دے 
: ما ته ياد دى چې د امتحان نه مخکښې به مونږ اسِمٰعيل

دريوو واړو څنګه په کور کښې يوځائ سبق يادولو.  

اؤ په روژو کښې به زۀ اکثر د هغوئ کور ته د  
ماښام ډوډئ د پاره تلم. ډير ښکلے وخت وو. خو  
اوس مې د ډيرې مودې نه هغه نۀ دے ليدلے. زۀ  

خو ما ته پته   غواړم چې چرته هغۀ سره ملاؤ شم. 
 نشته چې اوس هغه چرته اوسيږى، تا ته پته شته؟ 

نه. ما ته هم پته نشته. ما ترې تپوس ونۀ کړو چې   عبدالله: 
 چرته اوسيږى. 

 دې ښۀ ونۀ کړل...  : دا خو اسِمٰعيل
شته   )کتاب مقدس( ښه اسِمٰعيله... تا سره بائبل عبدالله: 

 کۀ نه؟ 
شته. اؤ ما دا   س( )کتاب مقد : ا ؤ، ما سره بائبلاسِمٰعيل

 لوستلے هم دے.
 لوستلے دے؟  )کتاب مقدس( څۀ؟ تا بائبل عبدالله: 
؟ تا ته خو پته ده چې  په لوستلو کښې څۀ دى: ولې اسِمٰعيل

د مشهورو خلقو، لکه د عظيمو مشرانو، ليکوالو،  
اداکارانو اؤ د موسيکارانو د ژوند په حقله لوستل  

ند په  زما عادت دے. کله چې زۀ د يو کس د ژو
حقله پيژندګلو حاصلول غواړم، نو زۀ هميشه د  
کتابونو دوکان ته ځم اؤ د هغوئ په حقله کتاب  

 اخلم اؤ هغه لولم.  

صرف د عيسايانو د پاره دے، اؤ  کتاب مقدسخو  عبدالله: 
د دې نه علاوه ډيرو خلقو ما ته وئيلى دى چې په  

مقدس کښې داسې ډيرې خبرې دى   کتاب مقدس 
 نۀ دى...چې هغه رښتيا 

: عبدالله، زما په خيال داسې نۀ ده. ما انجيل اسِمٰعيل
شريف لوستلے دے اؤ په دې کښې چې د عيسىٰ  

قله کومې قيصې دى نو ما په هغې  مسيح په ح
 کښې هيڅ بده خبره نۀ ده موندلې.  

بدل شوے  کتاب مقدسخو ما اؤريدلى دى چې  عبدالله: 
 دے.

  کتاب مقدس : کۀ چرې خلق دا سوچ کوى چېاسِمٰعيل
بدل شوے دے نو دا ډيره بده خبره ده. زما په  
خيال تۀ په هغه کسانو کښې نۀ يې شامل څوک  

بدل شوے دے، ځکه   سکتاب مقدچې وائى 
  کتاب مقدس چې څوک هم دا سوچ کوى چې 

بدل شوے دے نو هغه د الله پاک بې عزتى  
 کوى. 

   ولې داسې وائى؟؟ تۀ کوىد الله پاک بې عزتى  عبدالله: 
: تا ته پته ده چې الله پاک ډيره موده مخکښې خپل  سمٰعيلاِ 

کلام په ډيرو پيغمبرانو باندې نازل کړے دے. کۀ  

بدل   کتاب مقدس ا سوچ کوو چې چرې مونږ د 
شوے دے، نو مونږ دا سوچ کوو چې الله پاک  
کمزورے دے. ستا څۀ خيال دے چې الله پاک  
دومره کمزورے دے چې هغه د خپل راليږلى کلام  

 فاظت هم نۀ شى کولے؟ ح
 کتاب مقدسنه هغه کمزورے نۀ دے. خو په  عبدالله: 

کښې بدلون راوستلو نه به خلق د څۀ په وجه منع  
 شى؟ 

: زما نۀ دے خيال چې الله پاک به خلق په خپل  اسِمٰعيل
کلام کښې بدلون راوستلو ته پريږدى. په قرا ن  
کښې وئيلے شوى دى، "اؤ کۀ د زمکې په مخ  

ولې ونې قلمونه شى اؤ سمندر سياهى  باندې دا ټ
ۀ سمدرونه نور  جوړه شى اؤ د دې د مدد د پاره اوو

راشى، بيا به هم د الله تعالىٰ خبرې ختمې نۀ شى،  
بې شکه الله زبردست د حکمتونو خاوند دے".  

 ( ٢٧:  ٣١)قرا ن 
په دې ا يت کښې وئيلے شوى دى چې الله تعالىٰ   

خبرې  د حکمتونو خاوند دے، نو ځکه د هغۀ 
ختميدلے نۀ شى. نو زما دا ايمان دے چې الله  

ر اؤ حکمت واله ذات دے چې  تعالىٰ دومره طاقتو

هغه د خپل کلام حفاظت کولے شى. د دې نه 
علاوه په قرا ن کښې بيا بيا دا وئيلے شوى دى چې  
هيڅوک د هغۀ خبرې بدلولے نۀ شى. په يو ا يت  
کښې داسې وئيلے شوى دى، "اؤ تۀ لوله کومه  

ى چې درته د خپل رب د کتاب په ذريعه  وح
پيدا کيدے نۀ   راغلې ده. د هغۀ د خبرو هيڅ بدل

شى. د هغۀ نه بغير به هيچرې تۀ پناه بيا نۀ  
 ( ٢٧: ١٨مومې". )قرا ن 

په يو بل ا يت کښې وئيلے شوى دى، "اؤ ستا د   
رب خبره د رښتينوالى اؤ د انصاف په اعتبار سره  

ه بدلولے نۀ  کامله ده، هيڅوک د هغۀ حکمون
شى. اؤ هغه هر څۀ اؤرى اؤ په هر څۀ پوهه دے".  

 ( ١١٥: ٦)قرا ن 
   ډير لولې؟  کتاب مقدستۀ  عبدالله: 
دواړه لولم. د دې نه   کتاب مقدس: ا ؤ. زۀ قرا ن اؤ اسِمٰعيل

علاوه، په دې کښې زما د پاره هيڅ بدى نشته  
يو ښۀ   کتاب مقدسلولم.  کتاب مقدسچې زۀ 

زمونږ د پاره د الله پاک  کتاب دے. په دې کښې 
مونږ  مينې په حقله ډيرې خبرې شوې دى. قرا ن د 

  کتاب مقدسچې ولې مونږ له  ته ښودنه کوى

لوستل پکار دى. په قرا ن کښې په يو ځائ کښې  
داسې راغلى دى، "هغۀ په تا دا کتاب په حقه  
نازل کړے دے چې د هغه ټولو کتابونو تصديق  

دى. اؤ هغۀ د  کوى چې د دې نه وړاندې راغلى 
دې نه وړاندې تورات اؤ انجيل د خلقو د هدايت 
د پاره نازل کړى دى. اؤ د حق اؤ باطل بيلوونکے  

يې راليږلے دے. نو بې شکه څوک چې د   کتاب 
الله د حکمونو منلو نه انکار کوى، هغوئ ته به  

 ( ٤  – ٣:  ٣سخت عذاب ورکولے شى..." )قرا ن 
دى، "بيا  په يو بل ا يت کښې داسې وئيلے شوى  

سې عيسىٰ زوئ د مريم  مونږ په دغې پيغمبرانو پ 
راوليږلو، چې د هغه کتاب تصديق يې کولو چې له  

وړاندې وو يعنى تورات، اؤ مونږ هغۀ له  دې نه 
انجيل ورکړو چې په هغې کښې هدايت اؤ رڼا وه،  
اؤ دا کتاب تصديق کوونکے وو د تورات چې له  

پرهيزګارانو   دې نه وړاندې نازل شوے وو، اؤ دا د 
 ( ٤٦:  ٥د پاره هدايت اؤ نصيحت وو". )قرا ن 

صرف د   کتاب مقدس خو ما دا سوچ کولو چې  عبدالله: 
 ديانو اؤ عيسانو د پاره وو.يهو

: نه عبدالله. دا د هر چا د پاره دے. ياد ساته چې  اسِمٰعيل
په دې کښې وئيلے شوى دى چې تورات اؤ انجيل  

مطلب دے د  د خلقو د هدايت د پاره دى، د دې
 ټولو خلقو د پاره. 

خو ما ته اوس هم دا ډيره عجيبه ښکارى چې يو   عبدالله: 
 مسلمان انجيل لولى. 

: زما نۀ دے خيال چې انجيل لوستل د يو مسلمان  مٰعيلاسِ
د پاره عجيبه خبره ده. زما دا ايمان دے حضرت  
محمد ته هم دا پته وه چې په انجيل کښې څۀ  

 وئيلے شوى وو. 
 دې څنګه پته ده؟  تا ته د  عبدالله: 
: ځکه چې هغۀ وئيلى دى چې انجيل هدايت اؤ رڼا  اسِمٰعيل

صديق کوونکے دے.  ده، اؤ دا د وړاندې کتاب ت
اؤ دا د پرهيزګارانو د پاره هدايت اؤ نصيحت دے. 
د دې په حقله سوچ وکړه، کۀ چرې هغۀ ته پته نۀ  
وه چې په انجيل کښې څۀ دى نو بيا هغۀ څنګه دا  

 ے شول چې په دې کښې هدايت اؤ رڼا ده.  وئيل
ښه، نو چې هغۀ ته د انجيل په حقله پته وه نو   عبدالله: 

چې د دې هم دا مطلب وى چې  ضرورى نۀ ده 
 .هغه مونږ ته هم د دې د لوستلو د پاره وائ 

: زما دا ايمان دے کۀ چرې حضرت محمد نۀ اسِمٰعيل
سې  غوښتل چې مونږ انجيل ولولو نو بيا به هغۀ دا

. خو هغۀ داسې وکړل. هغۀ  وې کړېخبرې نۀ 
مونږ له ډاډګيرنه راکړه چې انجيل دې ولولو. د  

له پاک هغۀ ته وفرمائيل چې داسې  قرا ن په مطابق ال 
ووايه، "ورته ووايه، اے اهلِ کتابو! ستاسو هيڅ  
دين نشته تر څو تاسو تورات، انجيل اؤ هغه کتابونه  

تاسو د رب د  نافذ نۀ کړئ، چې په تاسو باندې س
 (  ٦٨:  ٥طرف نه نازل شول..." )قرا ن 

ووئيل، چې د   ته  تا عبدالله لکه څنګه چې ما  
مشهورو خلقو د ژوند په حقله لوستل زما ډير  

کښې د خدائ   کتاب مقدسخوښ دى. نو په 
پرستو خلقو په حقله لوستل زما ډير خوښ وى. دا  
زما د پاره ډيره د برکت خبره ده. زما د زبور  

 لوستل هم ډير خوښ دى. شريف 
   زبور چې په حضرت داؤد باندې نازل شوے وو؟ عبدالله: 

: ا ؤ، ولې هغه نۀ شم لوستلے څۀ؟ زبور شريف هم  عيلاسِمٰ 
الله پاک نازل کړے دے. واؤره چې په قرا ن  
کښې څۀ وئيلے شوى دى، "اؤ ستا رب ته ښۀ  
معلوم دى څۀ چې په ا سمان اؤ زمکه کښې موجود  

نې نبيانو له په ځينې باندې فضيلت  دى. اؤ مونږ ځي
ورکړے دے. اؤ مونږ داؤد له زبور ورکړے دے." 

 ( ٥٥:  ١٧)قرا ن 
په بل ا يت کښې داسې وئيلے شوى دى، "اؤ مونږ   

په زبور اؤ تورات کښې ليکلى دى، د زمکې وارثان  
 (  ١٠٥:  ٢١به زما نيکان بنديان وى." )قرا ن 

چې تورات شريف، د ځينې مسلمانانو دا عقيده ده  عبدالله: 
په قرا ن کښې دى.   زبور شريف اؤ انجيل شريف

 خيال دے؟اسِمٰعيله ستا څۀ  
: ما تورات شريف، زبور شريف اؤ انجيل شريف اسِمٰعيل

لوستلى دى، اؤ ما هم کتلى دى چې انجيل شريف  
 . شتهپه قرا ن کښې 

 واقعى؟ تۀ ما ته دا ښودلے شې؟ عبدالله: 
معنى   اول تا له د انجيل په : بالکل. خو د ټولو نهاسِمٰعيل

باندې ځان پوهول پکار دى. عبدالله، تا ته پته  
 ته چې د دې څۀ مطلب دے؟ ش
زما په خيال دا هغه کتاب وو چې په کښې هغه   عبدالله: 

پيغام شامل وو کوم چې الله تعالىٰ عيسىٰ مسيح له  
 ورکړے وو؟ 

: ا ؤ، د عيسىٰ مسيح تعليم انجيل شريف دے، خو  اسِمٰعيل
دالله، د دې نه علاوه نور هم ډير څۀ دى. د عب

اؤ زيرے   ل شريف اصلى معنى "زيرے" دے.انجي
د عيسىٰ مسيح په حقله پيغام دے، اؤ څۀ چې الله  
تعالىٰ د عيسىٰ مسيح په وسيله زمونږ د پاره کړى  
دى، يعنى الله تعالىٰ عيسىٰ مسيح راوليږلو چې مړ  

ګ نه شى اؤ د مړو نه بيا راژوندے شى نو د مر
پس به مونږ هم جنت ته بوتلے شو، نو دا زيرے 

دے! اؤ دا په قرا ن  دے. دا د انجيل شريف مطلب 
"کله چې الله  کښې دے. دا ا يت ياد ساته، "

وفرمائيل، اے عيسىٰ زۀ به تا واپس واخلم اؤ خپل  
طرف ته به دې راوخيژوم اؤ د کافرانو )د تهمت(  

خلق   نه به دې پاک کړم. اؤ ستا پيروى کوونکى
به تر قيامته پورې د منکرانو د پاسه کړم... )قرا ن  

٥٥: ٣) 
انجيل شريف پيغام دے. د دې مطلب  نو دا د  

دے چې زيرے په اصل کښې د دې په حقله دے 
چې څنګه الله تعالىٰ زمونږ د پاره د دوزخ نه د بچ  

 کيدو اؤ جنت ته د تلو لار تياره کړه. 

د پاره لار تياره کړه؟ زۀ  الله پاک زمونږ د بچ کولو  عبدالله: 
ا يت دې خبرې سره څۀ تعلق   دې وم. د پوهه نۀ ش

 دے؟
: د ا يت په دې ټکو باندې سوچ وکړه، "زۀ به ستا  اسِمٰعيل

پيروى کوونکى خلق د پاسه کړم". دا د چا په  
 حقله خبرې کيږى؟ 

 ؟ دَ عيسى مسيح دَ پيروکارو په حقله عبدالله: 
دلته دا هم وئيلے شوى : بلکل ټيک دې ووئيل. اؤ اسِمٰعيل

چې الله تعالى به دوئ دَ پاسه کړى، نو دَ چا  دى 
 نه به يې د پاسه کړى؟ 

 ما ته پته نشته.  عبدالله: 
د ګناه ګارانو د پاسه، عبدالله.   –د پاسه  کافرانو: د اسِمٰعيل

په دې کښې دا نۀ دى وئيلے شوى چې د ګناه  
ه  دې... خو الله پاک له اول درې کارونګارانو لان

پاک عيسىٰ  کول وو. ړومبے کار دا وو چې الله 
مسيح مرګ د پاره راوليږى، بيا الله پاک عيسىٰ  
مسيح راژوندے کړو اؤ ا سمان ته يې وخيژولو اؤ  
ا خرى کار دا وو چې الله پاک عيسىٰ مسيح له فتح  
  ورکړه، صرف په غير ايماندارانو باندې نه بلکه په 

څوک   مرګ باندې هم. نو د دې په وجه، هغه

ساتى هغوئ به  چې په عيسىٰ مسيح باندې ايمان 
هم په مرګ باندې بريالى شى اؤ ا سمان ته به لاړ  

 شى.
ا سمان ته به لاړ شى؟ تا ته څنګه پته ده چې هغوئ   عبدالله: 

 به ا سمان ته لاړ شى؟ 
"بيا  : په هغه ا يت کښې دا هم وئيلے شوى دى، اسِمٰعيل

:  ٣قرا ن  خاص زما طرف ته ستاسو واپسى ده..." )
 دے؟ ( نو ستا په خيال الله پاک چرته ٥٥

ا سمان کښې... الله پاک په ا سمان کښې دے.  عبدالله: 
همم... اسِمٰعيله تا ته پته شته، ما ستا د ژوند په  
حقله سوچ کولو. زۀ ګورم چې تۀ د خلقو څومره  

 خيال ساتې...  
ه.  ه. عبدالله، ستا د ستائنې د پاره ډيره منن: الحمداللاسِمٰعيل

له   خوشحاله شوم چې تۀ داسې سوچ کوې، خو تا 
دا ياد ساتل پکار دى چې الله پاک مونږ سره مينه  
کوى. په قرا ن کښې وئيلے شوى دى، "اؤ هم  
دے )الله( ډير بخښونکے، ډير مينه کوونکے  

 ( ١٤: ٨٥دے." )قرا ن 
نو په دې وجه زۀ خلقو سره مينه کوم، ځکه چې   

ې ده... ښه دا راته  الله پاک اول ما سره مينه کړ 

ووايه چې تا دا خبره د څۀ په وجه وکړه چې زۀ  
 اؤ خيال يې ساتم؟  کوم ه مينه خلقو سر

دوه هفتې مخکښې تا زۀ خپل يو ګاونډى سره   عبدالله: 
سې  ملاويدو د پاره بوتلم. هغه د ډيرو مياشتو دا

ناجوړه وو اؤ تا د هغۀ د پاره دعا وکړه. بله ورځ  
هغه روغ شوے وو. کله   سحر ما هغه وليدو اؤ 

چې تا هغۀ د پاره دعا کوله نو ما ته دې ووئيل چې  
 ه بله کوټه کښې انتظار وکړه. تا څۀ دعا کوله؟ پ
: کله چې زۀ دعا کوم، زۀ د الله پاک نه دعا  اسِمٰعيل

دعا نۀ کوم چې خلق ما  غواړم. زۀ دې د پاره 
ووينى يا زما دعا واؤرى. زۀ دې ايمان سره دعا  

لله پاک به زما دعا اؤرى اؤ د هغې  کوم چې ا 
جواب به راکوى. لکه څنګه چې په قرا ن کښې  

ئيلے شوى دى، "تاسو خپل رب وبلئ په عاجزئ  و
 ( ٥٥: ٧سره اؤ په پټه سره..." )قرا ن 

باندې ډير حيران شوم  تا ته پته شته چې زۀ په دې  عبدالله: 
چې زمونږ هغه ګاونډى روغ شو! کله چې تا دعا  

 دې وئيلى وو؟ کوله نو څۀ 
: کله چې زۀ يو ناجوړه کس د پاره دعا کوم نو زۀ  اسِمٰعيل

تل دا خبره ياده ساتم چې عيسىٰ مسيح څنګه  

اؤ د هغۀ په معجزو   وېدومره ډيرې معجزې کړى 
و ا يت  کښې يوه خلقو له شفا ورکول وو. په ي

کښې وئيلے شوى دى چې عيسىٰ مسيح به، "...  
يې رسول مقرر کړى اؤ   اؤ د بنى اسرائيلو د پاره به 

ورته به ووائى، ما د الله د طرف نه تاسو ته يوه غټه  
ښه راوړې ده، چې زۀ ستاسو په وړاندې د خټې  نخ 

نه د مارغۀ په شان يو شکل جوړوم، بيا په کښې  
ائ په حکم مارغۀ  پوکے ورکوم، نو هغه به د خد

شى، اؤ پيدائشى ړوند اؤ برګ رغوم. اؤ د الله په  
دى کوم. اؤ دا درته ښودلے شم  حکم مړى ژون

چې تاسو څۀ خوړلى دى اؤ څۀ مو په کورونو  
يره کړى دى. يقيناً په دې کښې ستاسو  کښې ذخ

د پاره غټ دليل موجود دے کۀ تاسو پرې يقين  
 (٤٩: ٣کوئ." )قرا ن 

 ولې د عيسىٰ مسيح په حقله سوچ کوې؟نو تۀ  عبدالله: 
مسيح له اختيار اؤ   : ولې به نۀ کوم؟ الله پاک عيسىٰ اسِمٰعيل

وو چې خلقو له شفا ورکړى اؤ د  اجازت ورکړے 
دې نه علاوه عيسىٰ مسيح الله پاک سره ډير نزدې  
دے. نو چې عيسىٰ مسيح الله پاک سره نزدې  

ار اؤ  دے اؤ الله پاک هغۀ له د شفا ورکولو اختي 

اجازت ورکړے دے، نو زۀ د عيسىٰ مسيح د هغه  
پاک نه د يو ناجوړه کس   اختيار په بنياد باندې الله

د شفا د پاره دعا غوښتلے شم کوم اختيار چې الله  
 هغۀ له ورکړے دے. پاک 

 زما په خيال زۀ په دې خبرو باندې نۀ پوهيږم. عبدالله: 
: زۀ هم په دې نۀ پوهيږم، خو مونږ ته دا نۀ دى  اسِمٰعيل

نو مونږ دې په  کوو وئيلے شوى چې کله مونږ دعا 
  انحصار کوو، بلکه مونږ ته وئيلے خپله پوهه باندې 

  شوى دى چې ايمان ساتو. دا ټکى راياد کړه، " 
يقيناً په دې کښې ستاسو د پاره غټ دليل موجود 

وو چې   دے کۀ تاسو پرې يقين کوئ." زما يقين
الله پاک به زمونږ ګاونډى د هغه اختيار په وسيله  
باندې روغ کړى کوم چې هغۀ عيسىٰ مسيح له  

د دې نتيجه دا شوه چې هغه روغ  ورکړے دے اؤ 
  صه دَ دې يو ثبوت شته! ماته دَ الغزالى يوه قي شو. 

چې دَ يو ړوند سړى په حقله ده   هياده ده، کوم
چاله چې عيسى مسيح شفا ورکړې وه، زما پوره  
يقين دے چې هغه په دې نۀ پوهيدلو چې هغۀ ته  

هغۀ صرف دا ايمان ساتلو   به څنګه شفا ملايږى. 
ک به هغۀ له شفا ورکړى. نو چې کله  چې الله پا

يسىٰ مسيح ړوند سړى ته وفرمائيل، "ما له خپل  ع
و هغه ړوند سړى يقين وساتلو اؤ  لاس راکړه،" ن

خپل لاس يې هغۀ طرف ته ور اوږد کړو اؤ الله  
 پاک هغۀ له شفا ورکړه. 

 ډيره دلچسپه خبره ده. عبدالله: 
 خبره ده؟ دلچسپه : عبدالله، څۀ اسِمٰعيل
چې کوم سړى له عيسىٰ مسيح شفا   ، خبره دا لله: عبدا 

ورکړه نو هغه يو پيدائشى ړوند وو. ستا په خيال  
باندې عيسىٰ مسيح ولې يو پيدائشى ړوند له شفا  

 د يو بوډا سړى؟ ورکړه په ځائ 
: ما ته پته نشته عبدالله؟ خو دې سره ما ته دا خبره  اسِمٰعيل

بى  راياده شوه چې د کله نه حضرت ا دم اؤ بى 
ې ده، نو مونږ ټول په روحانى طور  حوا ګناه کړ

 باندې ړاندۀ يو.
 په روحانى طور ړاندۀ يو؟  عبدالله: 
: ا ؤ، تۀ دا د حضرت ا دم اؤ بى بى حوا په قيصه  اسِمٰعيل

کښې کتلے شې، کله چې حضرت ا دم اؤ بى بى  
حوا ګناه وکړه اؤ د جنت نه بهر کړے شول. په  

شوى دى،  کښې داسې وئيلے  ١٢٦ – ١٢٥: ٢٠
"ا دم به ووائى: اے زما ربه! تا زۀ ړوند ولې  

راپاڅولے يم، زۀ خو په دنيا کښې د سترګو خاوند  
وم؟ الله پاک به جواب ورکړى، دغه شان تا ته  
زمونږ نخښې راغلې وې، خو تا د هغې پرواه ونۀ  
ساتله. اؤ دغسې به نن تۀ هم هير کړے شې."  

 ( ١٢٦ – ١٢٥:  ٢٠)قرا ن 
رف دا مطلب وى چې  ى د دې صکيدے ش عبدالله: 

 حضرت ا دم په جسمانى طور ړوند شو. 
: نه عبدالله، د دې مطلب په روحانى طور ړنديدل  اسِمٰعيل

دى، ځکه چې په دې قيصه کښې مونږ ته دا   هم
هم وئيلے شوى دى چې دا سزا د ټولو ګناه ګارانو  
د پاره ده. په ورپسې ا يت کښې داسې وئيلے شوى  

هر هغه چا له سزا ورکوو  دى، "اؤ دغسې مونږ 
چې له حد نه وړاندې تير شى اؤ د خپل رب  
نخښې ونۀ منى. اؤ د ا خرت عذاب ډير سخت اؤ  

 ( ١٢٧:  ٢٠تې کيدونکے دے." )قرا ن ډير باقى پا
کۀ چرې د دې مطلب جسمانى ړوندوالے وى، نو   

بيا خو به مونږ ټول په جسمانى طور ړاندۀ وو ځکه  
کنه؟ نو عبدالله، د  چې ټول ګناه ګار يو، ټيک ده

 دې مطلب دے زمونږ د زړونو ړوندوالے. 

يو بل ا يت کښې داسې راغلى دى، "نو ا يا دوئ د   
راتګ نۀ کوى؟ چې د دوئ   زمکې په مخ تګ

داسې زړونه وو چې پوهه يې پرې اخستلے، يا  
داسې غوږونه ورسره وو چې په هغې يې اؤريدلے؟  

بلکه  خو سمه خبره دا ده چې سترګې نۀ ړنديږى، 
هغه زړونه ړاندۀ شى چې په سينو کښې پټ پراتۀ  

 ( ٤٦:  ٢٢دى." )قرا ن  
تا ته پته شته چې هغه خلقو سره څۀ کيږى څوک   

په روحانى طور باندې په خپلو زړونو کښې   چې
 ړاندۀ دى؟ 

 ما ته پته نشته...  عبدالله: 
: په قرا ن کښې داسې وئيلے شوى دى، "اؤ څوک  اسِمٰعيل

وند پاتې شى، پس هغه به  چې په دې دنيا کښې ړ
به ډير  په ا خرت کښې هم ړوند وى. اؤ د لارې نه 

 ( ٧٢: ١٧زيات بې لارې وى." )قرا ن 
اوه، نه! دا خو به ډيره خرابه خبره وى کۀ چرې   عبدالله: 

مونږ په ا خرت کښې هم ړاندۀ يو. نو مونږ د  
روحانى ړوندوالى نه بچ کيدو د پاره څۀ کولے  

 شو؟ 

 مسيح فرمائيلى دى، "زۀ  کښې عيسىٰ  : په قرا ناسِمٰعيل
 ( ٤٩:  ٣پيدائشى ړوند بينا کوم..." )قرا ن  

ته وفرمائيل، "تا به   اؤ بيا الله پاک عيسىٰ مسيح 
 ( ١١٠: ٥پيدائشى ړاندۀ روغول..." )قرا ن 

نو عبدالله، د دې مطلب دے چې مونږ له په  
عيسىٰ مسيح باندې د هغه ذات په طور ايمان  

ې مونږ له د روحانى  ساتل پکار دى څوک چ
 ړوندوالى نه شفا راکولے شى.

ما سره يو کتاب دے چې نوم يې "د پيغمبرانو   عبدالله: 
ې" دے. ما په دې کښې ولوستل چې صرف  قيص

 عيسىٰ مسيح ډير خاص معجزې کړى دى. 
 : لکه څنګه معجزې؟اسِمٰعيل
 لکه مرغۍ له ژوند ورکول اؤ مړى راژوندى کول.  عبدالله: 
ايمان دے چې د عيسىٰ مسيح معجزې مونږ  ا دا: زماسِمٰعيل

ته دا خبره ښائى چې هغه ژوند ورکوونکے دے.  
روحانى ژوند ورکولے شى. عيسىٰ  هغه جسمانى اؤ 

 مسيح قيامت اؤ ژوندون دے.
 ستا څۀ مطلب دے؟ عبدالله: 
: د قرا ن په مطابق کله چې الله پاک انسان پيدا  اسِمٰعيل

د خپل روح په  کړو، نو الله پاک په هغۀ کښې 

ځان جوړ شو   ژوندے وسيله ساه پُو کړه اؤ انسان 
  چې اؤريدل، کتل اؤ احساسات په کښې وو. نو 
مونږ کتلے شو چې د الله پاک په روح کښې  
څنګه د ژوند ورکولو خاص طاقت موجود دے. 
چې په قرا ن کښې عيسىٰ مسيح ته روح الله وئيلے  
شوى دى، نو د دې مطلب دے چې په هغۀ کښې 

د خټې   په دې وجه  ژوند ورکولو طاقت شته، نو د 
نه جوړه شوې مرغۍ ژوندئ شوه اؤ مړے راژوندے  

 شو. 
 

❖❖  

❖❖ 
د اتوار په ورځ سحر وختى عبدالله ما ته ټيليفون   

وکړو اؤ وې وئيل چې چړياګهر ته د تلو نه  
مخکښې چائيو د پاره زمونږ کور ته راشه. کله چې  

د الله پاک د   عبدالله زما نه  مونږ چائ څښله نو 
مينې په حقله يو څو تپوسونه وکړل کومه چې د  

 عيسىٰ مسيح په وسيله وښودلے شوه.
: نن چړياګهر ته د تلو د پاره څومره ښکلې ورځ ده.  اسِمٰعيل

 الحمدالله، نن موسم هم ډير ښکلے دے. 
دا خو ډيره ښه ده، ځکه چې کله تير ځل زۀ   عبدالله: 

 م نو وريځ وه اؤ باران شروع شو.  چړياګهر ته تل
 : ستا د موټرسائيکل څۀ وشو؟ اسِمٰعيل
کور ته  زما موټرسائيکل سم شو اؤ د مسترى نه  عبدالله: 

راوستلو. چې کله راسره موټرسائيکل نۀ وو نو ما ته  
 ډيره ګرانه وه، خو اوس مسئله حل شوه. 

 : الحمدالله. اسِمٰعيل
 ستا کار څنګه روان دے؟ عبدالله: 

: ښۀ دے، خو زما کمپيوټر کښې لږه مسئله راغلې  عيلسمٰ اِ 
ده. تا ته خو پته ده کنه چې زما ګاونډى زما نه  
کمپيوټر اخستے وو خو هغۀ ته پته نۀ وه چې د هغۀ  

په يو ايس بى کښې وائرس دى. د دې په وجه زما  
کمپيوټر کښې ډيره مسئله راغلې وه. خو  

ما دَ  الحمدالله، ما کمپيوټر واپس ټيک کړو. 
اؤ څۀ فائلونه مې ځان   کمپيوټر نه وائرس ختم کړل

سره محفوظ ساتلى وو نو هغه مې واپس کمپيوټر ته  
 واچول. 

 خو به خپل ګاونډى ته غُصه وې؟  تۀ نو  عبدالله: 
: زۀ به ولې غُصه وم؟ هغۀ معافى وغوښته اؤ د دې اسِمٰعيل

 نه علاوه ما خپل کمپيوټر واپس سم کړو.  
د هغې په سمولو باندې ډير وخت  تا به ا ؤ، خو  عبدالله: 

لګولے وى. بهرحال، داسې ښکارى چې ستا د  
پاره هغه کس معاف کول ډير ا سان دى چا چې  

 ستا کمپيوټر خراب کړے وو.
: عبدالله، الله پاک زما ګناهونه معاف کړى دى اؤ  اسِمٰعيل

زما زړۀ يې کولاؤ کړے دے چې د عيسىٰ مسيح  
الله پاک زۀ  م. چې په وسيله د هغۀ رحم وپيژن

معاف کړے يم، نو بيا دې زۀ ولې د خپل ملګرى  
 غلطى معاف نۀ کړم؟  

ځينې وخت دا ګرانه وى چې نور خلق معاف کړو.   عبدالله: 
کيدے شى ستا د پاره ا سان وى ځکه چې تۀ الله  

 پاک ته ډير نزدې يې... 
: الحمدالله، عبدالله. زۀ محسوسوم چې زۀ الله  اسِمٰعيل

دې تعلق لرم، لکه د يو ښۀ ملګرى په  پاک سره نز
شان. زما دا ايمان دے چې الله پاک ما ډير ښۀ  

 پيژنى اؤ زۀ هم غواړم چې الله پاک وپيژنم.  
الله پاک خو ډير لرې دے نو بيا تۀ څنګه هغۀ سره   عبدالله: 

 دومره نزدې تعلق لرلے شې؟
: عبدالله، الله پاک لرې نۀ دے. الله پاک مونږ ته  مٰعيلاسِ

ير نزدې دے. په قرا ن کښې وئيلے شوى دى،  ډ 
"اؤ يقيناً مونږ انسان پيدا کړو. اؤ د دۀ په زړۀ کښې  
چې کومې وسوسې راځى هغه مونږ پيژنو. اؤ مونږ 
خو د دۀ د ساه رګ نه هم زيات نزدې يو." )قرا ن  

١٦:  ٥٠ ) 
نزدې دے اؤ هغه زمونږ په انتظار  الله پاک مونږ ته  

ؤرو اؤ هغۀ ته رجوع  کښې دے چې د هغۀ ا واز وا
وکړو. په يو بل ا يت کښې داسې وئيلے شوى دى، 
"اؤ هر کله چې زما بندګان زما په حقله تا نه تپوس  
وکړى، نو ورته ووايه چې زۀ هغوئ ته ډير نزدې يم  

يو غوښتونکے چې څۀ وخت ما ته خواست  
قبلوم نو پکار دى چې هغوئ زما  وکړى، زۀ هغه 

دې يقين وکړى، چې  حکمونه قبول کړى اؤ ما بان
 ( ١٨٦:  ٢هغوئ سمه لار بيا مومى." )قرا ن  

خو عبدالله، بې شکه چې الله پاک مونږ ته نزدې   
دے. خو مونږ هغۀ ته نزدې نۀ شو ورتلے، ځکه  
چې هغه پاک اؤ مقدس دے اؤ مونږ ګناه ګار يو.  

دے چې ذکر يې ما تا ته   په قرا ن کښې يو ا يت
دى،   مخکښې وکړو، په دې کښې وئيلے شوى

"چې څوک خپل رب ته د مجرم کيدو په حيث  
راشى نو بې شکه هغۀ د پاره جهنم دے. چې نۀ  

 ( ٧٤:  ٢٠به په کښې مرى اؤ نۀ به رغيږى." )قرا ن  
نو عبدالله، چې مونږ ګناه ګار يو نو بيا څنګه الله    

 پاک له تلے شو؟ 
 ما ته پته نشته.  عبدالله: 
دے، د يو داسې  : مونږ ته د يو مينځګړى ضرورت اسِمٰعيل

کس چې پاک اؤ الله پاک ته نزدې وى، اؤ زمونږ 
په ځائ باندې الله پاک خواته تلے شى. اؤ داسې  
کس صرف مالک عيسىٰ مسيح دے. عيسىٰ  
مسيح صرف پاک نۀ دے بلکه هغه الله پاک ته 

قرا ن کښې مونږ ته وئيلے  ډير نزدې هم دے. په 
شوى دى چې عيسىٰ مسيح الله پاک ته نزدې  

 .دے 
"کله چې ملايکو ووئيل: اے مريمې! بې شکه الله   

تا ته له خپل طرف نه د يوې کلمې زيرے  
درکوى، چې د هغۀ نوم مسيح عيسىٰ زوے د مريم  
دے. چې په دنيا اؤ ا خرت کښې به ډير مخور وى  

 ( ٤٥:  ٣)قرا ن  اؤ له مقربينو څخه به وى." 
نو عبدالله چې مالک عيسىٰ مسيح الله پاک ته   

نو زۀ د عيسىٰ مسيح په وسيله باندې   نزدې دے 
 الله پاک خواته راتلے شم. 

لږ صبر وکړه. تا ووئيل چې مونږ له په داسې کس   عبدالله: 
باندې ايمان ساتل پکار دى چې هغه پاک وى. ما  

 .دا سوچ کولو چې صرف الله تعالىٰ پاک دے 
: تا ته ياد دى چې کله فرښتې بى بى مريم له د  اسِمٰعيل

ح د پيدايښت زيرے ورکولو نو هغې  عيسىٰ مسي
 ورته څۀ ووئيل؟ 

"...زۀ خو يواځې ستا د رب رسول يم، د دې   
لپاره چې تا ته )د خپل رب په حکم( يو ډير پاک  

 ( ١٩:١٩هلک درکړم." )قرا ن 

صرف دا نه چې ګنې عيسىٰ مسيح پاک پيدا شو،   
بلکه هغۀ په خپل ټول ژوند کښې يو پاک اؤ  

فرښتو دا هم ووئيل، "اؤ هغه  صادقه ژوند تير کړو. 
)عيسىٰ( به له خلقو سره خبرې کوى په زانګو  
کښې، اؤ په پاخۀ عمر کښې اؤ وى به له صالحانو  

 (  ٤٦:  ٣نه." )قرا ن 
مسيح کښې دے، نو د الله پاک روح په عيسىٰ  

 ځکه عيسىٰ مسيح پاک دے.
چې   فرض کړه چې زۀ ستا خبره ومنم ټيک ده،  عبدالله: 

ک دے، خو عيسىٰ مسيح زمونږ د  عيسىٰ مسيح پا
 ګناهونو د پاره څنګه څۀ کولے شى؟

: په قرا ن کښې يو ا يت دے چې په کښې داسې  اسِمٰعيل
وئيلے شوى دى، "اؤ بې شکه دغه )عيسىٰ( د  

ه يقيناً يوه لويه نخښه ده، نو تاسو د دغه  قيامت لپار
)قيامت( په باره کښې له سره شک مۀ کوئ، خو  

(  ٦١: ٤٣نيغه لار ده. )قرا ن زما پيروى کوى، دا 
 عبدالله، تۀ د دې ا يت نه خبر يې؟ 

 ا ؤ، ما دا ا يت چرته مخکښې اؤريدلے دے. عبدالله: 
  : ستا په دې ايمان شته چې عيسىٰ مسيح به واپس اسِمٰعيل

 راځى؟ 

ا ؤ، زما ايمان دے. اؤ زما دا هم ايمان دے چې   عبدالله: 
يو  کله هغه واپس راځى نو هغه به د ا سمان نه د 

 انصاف کوونکى قاضى په طور راځى. 
: کۀ چرې داسې وى، نو بيا فرض کړه چې چا څۀ  اسِمٰعيل

جُرم کړے وى اؤ د دې نه پس هغوئ ونيولے شى  
فرض کړه چې  اؤ قاضى ته پيش کړے شى. نو 

اوس هغه مُجرم په رښتينى زړۀ سره د خپل جُرم نه  
توبه وکړى اؤ د هغې اقرار وکړى اؤ بيا د معافئ اؤ  
رحم د پاره سوال وکړى. نو ا يا قاضى به په هغۀ  

 رحم وکړى اؤ هغه به معاف کړى؟ 
 کيدے شى، خو ما ته پته نشته.  عبدالله: 
اضى سره  : ا يا ستا په دې خبره يقين دے چې ق اسِمٰعيل

دومره اختيار شته چې هغه په مُجرم باندې رحم  
 وکړى اؤ هغه معاف کړى؟ 

 ا ؤ.  عبدالله: 
مُجرم هغه قاضى پيژنى اؤ دا ورته   : نو کۀ چرې اسِمٰعيل

معلومه وى چې هغه قاضى ډير رحم کوونکے دے 
نو بيا. نو ا يا ستا دا يقين دے چې قاضى به په هغه  

 کړى؟ مُجرم رحم وکړى اؤ هغه به معاف 
 کيدے شى.   عبدالله: 

: ښه عبدالله، کۀ چرې ستا دا ايمان وى چې عيسىٰ  اسِمٰعيل
ے، نو بيا تا له  مسيح يو انصاف کوونکے قاضى د 

دا ايمان ساتل هم پکار دى چې د يو قاضى په  
طور باندې، عيسىٰ مسيح سره دا اختيار شته چې  
په يو کس رحم وکړى اؤ معاف يې کړى. په قرا ن  

مونږ ته دا وئيلے شوى دى چې الله پاک  کښې هم 
عيسىٰ مسيح د خپل رحم ښودلو د پاره راوليږلو. په  

دى، "اؤ د دې لپاره  قرا ن کښې داسې وئيلے شوى 
چې مونږ دے )عيسىٰ( د خلقو لپاره نخښه  
وګرځوو اؤ له خپل )الله( جانب نه رحمت. اؤ  

 ( ٢١:  ١٩دغه يو فيصله شوے کار دے." )قرا ن 
مسيح روح الله دے، اؤ عيسىٰ   نو چې عيسىٰ  

مسيح پاک اؤ صادق دے، نو بيا د الله پاک د 
ه د  پاره څوک غوره کيدے شى چې هغه يې مونږ ت

 خپل رحمت ښودلو د پاره استعمال کړى؟  
ټيک ده، زما په خيال زۀ اوس لږ لږ ستا په خبرو   عبدالله: 

باندې پوهيږم، خو زما يو بل تپوس دے. ا يا ستا په  
دے چې الله پاک په عيسىٰ مسيح   دې ايمان

 کښې اوسيږى؟ 

: چې عيسىٰ مسيح کلمة الله اؤ روح الله دے، نو اسِمٰعيل
 نۀ شى کيدے؟ بيا ولې داسې

خو دا زما د پاره ډيره عجيبه خبره ده چې الله پاک   عبدالله: 
 په يو انسان کښې اوسيدلے شى.

موسىٰ د  : عبدالله، دا ولې عجيبه خبره ده؟ تا ته د اسِمٰعيل
قيصې پته ده، کله چې هغه غر ته خيژى اؤ يوه  
سوزيدونکې جاړه ووينى، اؤ هغۀ ته معلومه شى  

کښې وو؟ نو په دغه قيصه  چې الله پاک هلته 
کښې الله پاک په هغه سوزيدونکې جاړه کښې  
وو! په قرا ن کښې داسې وئيلے شوى دى، "نو کله  

طعه(  چې هغه )اور( ته راغے، نو په مبارکه ټوټه )قُ 
کښې د ناؤ په ښى اړخ کښې له ونې نه ورته ا واز  
وکړے شو، داسې چې اے موسىٰ! بې شکه همدا 

 ( ٣٠: ٢٨م..." )قرا ن  زۀ الله رب العلمين ي
په يو بل ځائ کښې داسې وئيلے شوى دى، "نو  

کله چې دے هغه )اور( ته راغے، ا واز وکړے شو،  
داسې چې برکتى کړے شوے دے هغه چې په اور  
کښې دے اؤ هغه چې د دۀ )اور( چاپيره دے، اؤ  
پاکى ده الله ته چې رب العلمين دے. اے موسىٰ!  

لله يم، ښۀ  بې شکه شان دا دے چې هم زۀ ا
 ( ٩ – ٨: ٢٧کمت واله!" )قرا ن  غالب، ښه ح

 د دې قيصې څۀ مطلب دے؟ عبدالله: 
: کۀ چرې الله پاک په سوزيدونکې جاړه کښې  اسِمٰعيل

راتلے شى، د دې مطلب دے چې الله پاک په  
ډيرو ځايونو کښې راتلے شى. نو چې الله پاک په  
سوزيدونکې جاړه کښې راغلو، نو زما دا ايمان  

ه ناممکنه نۀ ده چې  ې دا د الله پاک د پاردے چ
 هغه په عيسىٰ مسيح کښې هم راشى. 

 تۀ رښتيا وايې؟  عبدالله: 
  هغه قدرت ى. ش: عبدالله، الله پاک هر څۀ کولے اسِمٰعيل

اؤ طاقت لرى اؤ د هغۀ د طاقت هيڅ حد نشته،  
 ټيک ده کنه؟ 

 ا ؤ، خو زما نۀ دے خيال چې هغه به داسې وکړى.  عبدالله: 
طاقت کمولے نۀ شو. الله پاک په  : مونږ د هغۀ عيلاسِمٰ 

خپله طريقه باندې مونږ ته خپل فضل اؤ رحم  
ښودلے دے. اؤ الله پاک دا کار په دې طريقه 
وکړو چې هغۀ عيسىٰ مسيح راوليږلو چې مړ شى اؤ  
د هغۀ د رحم په طور باندې د مړو نه بيا راژوندے  

ندې  شى، چې الله پاک مونږ د هغۀ په وسيله با
 قبول کړى. 

عيسىٰ مسيح دې د پاره مړ شو اؤ بيا راژوندے شو   الله: عبد 
چې الله پاک مونږ قبول کړى؟ همم... دا زما د  
پاره يو نوے خبر دے. دا خيال درته د چرته نه  

 راغلو؟ 
: ما ته پته ده چې ځينې وخت د الله پاک په طريقو  اسِمٰعيل

دې  باندې پوهيدل ګران وى، خو الله پاک هم په 
 ړے دے.طريقه دا کار ک

خو ما ته هميشه دا ښودنه شوې ده چې عيسىٰ   عبدالله: 
مسيح مړ شوے نۀ دے. ولې تا ته پته نشته چې په  

 قرا ن کښې څۀ وئيلے شوى دى؟  
"اؤ د دوئ د دې وينا په سبب چې بې شکه مونږه   

د مريمې زوئ مسيح عيسىٰ وژلے دے، چې د الله  
هغه وژلے دے رسول دے. حال دا چې دوئ نۀ 

يې په دار کړے دے اؤ ليکن دوئ ته هغه   اؤ نۀ 
)له عيسىٰ مسيح سره( يو شان کړے شوے وو. اؤ  
بې شکه هغه کسان چې د دۀ په باره کښې يې  
اختلاف کړے دے، خامخا د دۀ په حقله په شک  
کښې دى. دوئ ته د هغۀ په باره کښې د هيڅ  

غه  علم نشته، سوا د ګمان له پيروئ نه، اؤ دوئ ه
 ( ١٥٧: ٤ژلے." )قرا ن  يقيناً نۀ دے و

: عبدالله، زۀ دې ا يت سره بالکل اتفاق کوم. اول  اسِمٰعيل
 وګوره چې په دې ا يت کښې "دوئ" څوک دى.  

 يهوديان، ټيک ده کنه؟  عبدالله: 
: ستا خبره صحيح ده. دا يهوديان وو. اؤ زۀ دا خبره  اسِمٰعيل

ته پته  منم چې يهوديانو عيسىٰ مسيح ونۀ وژلو. تا 
 چا عيسىٰ مسيح ووژلو؟ شته چې 

 نه. ما ته پته نشته. عبدالله: 
: روميانو! نو قرا ن کښې بالکل رښتيا وئيلے شوى  اسِمٰعيل

دى. يهوديانو عيسىٰ مسيح نۀ دے وژلے. بلکه دا  
 روميان وو چې عيسىٰ مسيح يې ووژلو. 

 لږ صبر وکړه... ستا څۀ مطلب دے؟   عبدالله: 
ږى چې روميانو عيسىٰ  دا خبره ثابتي : د تاريخ نهاسِمٰعيل

 مسيح وژلے دے.
خو ما ته وئيلے شوى دى چې الله پاک چا له هم   عبدالله: 

 دا اختيار نۀ ورکوى چې د هغۀ پيغمبران ووژنى. 
: عبدالله: په قرا ن کښې کله هم دا نۀ دى وئيلے  اسِمٰعيل

شوى دى چې الله پاک هيڅوک نۀ پريږدى چې د  
لان ووژنى. حقيقت خو دا  هغۀ پيغمبران يا رسو

دے چې په قرا ن کښې ډير ا يتونه شته چې په هغې  
کښې وئيلے شوى دى چې د الله پاک ډير  
پيغمبران ووژلے شول. مثال په طور په يوه حواله  

سې وئيلے شوى دى، "خامخا يقيناً الله د  کښې دا
هغو خلقو )يهوديانو( خبره واؤريدله چې وې وئيل،  

اؤ مونږ غنيان يو! خامخا به  بې شکه الله فقير دے 
مونږ ليکو د دوئ دا خبره اؤ نبيانو لره د دوئ  
ناحقه وژل، اؤ مونږ به )دوئ ته( ووايو، تاسو  
سخت سوزيدونکے عذاب وڅښئ. دا )عذاب( په  
سبب د هغه )بدعمل( دے چې ستاسو لاسونو  
مخکښې ليږلے دے، اؤ ځکه چې يقيناً الله په بنده  

ۀ دے. دوئ )يهوديان(  ګانو هيڅ ظلم کوونکے ن 
هغه کسان دى چې وائى، بې شکه الله مونږ ته  
حکم کړے دے چې مونږ به په هيڅ يو پيغمبر 
باندې ايمان نۀ راوړو تر هغه پورې چې هغه مونږ ته  

داسې قربانى راوړى چې اور يې خورى، تۀ  يوه 
)ورته( ووايه، يقيناً تاسو ته له ما نه مخکښې  

ړې وې اؤ هغه شے هم  رسولانو ښکاره معجزې راو
چې تاسو يې وايئ. بيا ولې تاسو هغوئ قتل کړل؟  

  – ١٨١: ٣کۀ چرې تاسو رښتينى يئ؟ )قرا ن 
١٨٣ ) 

اؤريدلې   خو ما د يو مسلمان نه هم دا خبره نۀ ده  عبدالله: 
چې هغوئ په دې ايمان ساتى چې روميانو عيسىٰ  

 مسيح وژلے دے. 
ته ووايم چې الله  : هيڅ خبره نۀ ده. کۀ چرې زۀ دراسِمٰعيل

 پاک عيسىٰ مسيح ووژلو نو بيا؟ 
داسې نۀ شى کيدے! اول تا ووئيل چې روميانو   عبدالله: 

عيسىٰ مسيح ووژلو اؤ اوس تۀ وايې چې الله پاک  
 وژلو. تۀ څنګه دا دوه خبرې کوې؟ عيسىٰ مسيح و

: ښه عبدالله، فرض کړه چې څوک يو کس په تيرۀ  اسِمٰعيل
ونږ وئيلے شو چې هغه  چاقو باندې ووژنى. نو م

سړے يو قاتل وژلے دے اؤ يا وايو چې هغه سړے  
په چاقو باندې وژلے شوے دے. روميان لکه د  
چاقو په شان وو. زما دا ايمان دے چې الله پاک  

خپل هتيار په طور استعمال کړل چې   هغوئ د 
عيسىٰ مسيح ووژنى. هغه قيصه درته ياده ده چې  

بدر کښې  څنګه د حضرت محمد سړو په جنګ 
د فتح موندلو په حقله فخر سره   باندېپه دښمنانو 

خبرې کولې؟ په قرا ن کښې د دې په حقله څۀ  

وئيلے شوى دى؟ "نو تاسو هغوئ نۀ دى وژلى اؤ  
لى دى. اؤ تا ويشتل نۀ دى  ليکن الله هغوئ وژ

کړى کله چې تا ويشتل وکړل، اؤ ليکن الله دغه  
خپل   ويشتل کړى دى. اؤ د دې لپاره چې هغه د 

جانب نه په مومنانو باندې احسان وکړى، ښه  
اخسان. بې شکه الله ښۀ اؤريدونکے، ښۀ پوهه  

 (  ١٧:  ٨دے." )قرا ن 
نو د دې ا يت په مطابق، دښمنان چا ووژل؟ الله   

 پاک يا د حضرت محمد سړو؟
زما په خيال دواړو. خو الله پاک به ولې خپل   عبدالله: 

 وژنى؟  رسول
څۀ کولے شى. په قرا ن کښې داسې   : الله پاک هراسِمٰعيل

وئيلے شوى دى، "... د الله په وړاندې به څوک  
د څۀ شى اختيار ولرى کۀ هغه اراده وکړى چې د  

ک چې په  مريمې زوئ مسيح اؤ د هغۀ مور اؤ څو
زمکه کښې دى، هغه ټول هلاک کړى. اؤ خاص  
د الله لپاره د ا سمانونو اؤ زمکې بادشاهى ده، اؤ د 

دې دواړو په مينځ کښې دى. هغه  هغه څۀ چې د 
)الله( چې څۀ وغواړى پيدا کوى اؤ الله په هر شى  

 ( ١٧: ٥باندې ښۀ قادر دے." )قرا ن 

 و؟ خو الله پاک به ولې عيسىٰ مسيح وژل عبدالله: 
: ښه، مونږ ته پته ده چې يهوديانو عيسىٰ مسيح وژل  اسِمٰعيل

غوښتل، اؤ هغوئ منصوبه جوړه کړې وه چې هغه  
وژنى، خو الله پاک خپل مقصد اؤ   به څنګه
. په قرا ن کښې د دې په حقله داسې  لرلهمنصوبه 

وئيلے شوى دى، "اؤ يهوديانو چلونه جوړ کړل اؤ  
ټولو تدبيرو کوونکو  الله پټ تدبير وکړو. اؤ الله له 

 ( ٤٥:  ٣نه غوره دے." )قرا ن  
بيا په ورپسې ا يت کښې مونږ ته وئيلے شوى دى  

ه څۀ وه. په دې کښې  چې د الله پاک منصوب
وئيلے شوى دى، "کله چې الله ووئيل، اے  
عيسىٰ! بې شکه زۀ تا لره پوره پوره اخستونکے يم  
اؤ د خپل ځان طرف ته ستا راپورته کوونکے يم،  

ا لره له هغو کسانو نه پاکوونکے يم چې کفر  اؤ ت
يې کړے دے، اؤ چا چې ستا پيروى کړې ده  

د هغو کسانو له  هغوئ لره د قيامت د ورځې پورې 
پاسه کوونکے يم چې کفر يې کړے دے..." 

 (٥٥: ٣)قرا ن 

عبدالله، الله پاک يوه منصوبه لرله. دا منصوبه   
الله پاک هغوئ  خلقو د پاره يوه لار تيارول وو چې 

 قبول کړى اؤ ا سمان کښې يې داخل کړى. 
خو زما په خيال زۀ اوس هم په دې خبره يقين نۀ   عبدالله: 

په قرا ن کښې وئيلے شوى دى چې  شم کولے چې 
 عيسىٰ مسيح مړ شو. تۀ دا خبره ثابتولے شې؟ 

: زۀ تر هغې دا نۀ شم ثابتولے تر څو چې مونږ سره  اسِمٰعيل
ل مونږ له پکار دى چې د  ګواهان نۀ وى. نو او

 ګواهانو لټون وکړو. 
همم... دا خو داسې ښکارى لکه چې مونږ يو فلم   عبدالله: 

ق کيږى... اؤ مونږ  ګورو چې په کښې تحقي
 کوشش کوو چې حقيقت معلوم کړو. 

: عبدالله، ستا خبره صحيح ده. نو راځه چې وګورو  اسِمٰعيل
ى  ا يا عيس چې څنګه مونږ دا خبره ثابتولے شو چې 

مسيح مړ شوے دے اؤ بيا راژوندے شوے دے اؤ 
راځه چې د هغه ا يت نه شروع وکړو د   که نه.

ئيلے شوى  کوم چې تا ذکر وکړو. په دې کښې و
"اؤ د دوئ د دې وينا په سبب چې بې شکه  دى، 

مونږه د مريمې زوئ مسيح عيسىٰ وژلے دے، چې  
د الله رسول دے. حال دا چې دوئ نۀ هغه وژلے  

يې په دار کړے دے اؤ ليکن دوئ ته دے اؤ نۀ 
هغه )له عيسىٰ مسيح سره( يو شان کړے شوے  
وو. اؤ بې شکه هغه کسان چې د دۀ په باره کښې  
يې اختلاف کړے دے، خامخا د دۀ په حقله په  
شک کښې دى. دوئ ته د هغۀ په باره کښې د  
هيڅ علم نشته، سوا د ګمان له پيروئ نه، اؤ دوئ  

 ( ١٥٧: ٤لے." )قرا ن هغه يقيناً نۀ دے وژ
عبدالله، زۀ درنه يو تپوس کوم. د دې ا يت په مطابق 
تۀ دا فيصله کولے شې چې عيسىٰ مسيح ووژلے  

 ه؟  شو يا ن
 نه.  عبدالله: 
 : ولې نه؟ اسِمٰعيل
ځکه چې په دې ا يت کښې خلق په شک کښې   عبدالله: 

وو چې څۀ شوى دى، هغوئ ته په حقيقت کښې  
شوے دے، نو چې څۀ  نۀ وه معلومه چې څۀ چل 

شوى وو هغوئ د هغې په حقله اندازې لګولې. د  
هغوئ يقين نۀ وو چې ا يا عيسىٰ مسيح يې واقعى  

ه. نو د دې ا يت په مطابق زۀ دا  وژلے دے اؤ کۀ ن
 نۀ شم وئيلے چې عيسىٰ مسيح مړ شو اؤ کۀ نه. 

: همم... صرف دا ووايه چې مونږ يو تحقيق اسِمٰعيل
څنګه چې تا ووئيل، ټيک   کوونکے فلم ګورو، لکه 

ده؟ په هغې کښې يو کس ووژلے شو. نو تحقيق 
کوونکے څنګه دا ثابتولے شى چې قاتل څوک وو؟  

پل تحقيق ختم کړى نو هغه به دا  خهغه کله چې 
په عدالت   خو فيصله عدالت ته راوړى، ټيک ده؟ 

کښې هم هغۀ سره ګواهان نۀ وى اؤ حقيقت ثابت  
پل جُرم اقرار ونۀ  نۀ کړے شى اؤ هيڅوک هم د خ

 کړى.  
ستا خبره صحيح ده. مونږ ته د ګواهانو حاجت   عبدالله: 

دے. خو ګواهان څوک دى چې هغوئ د عيسىٰ  
 مرګ خبره ثابتولے شى؟ مسيح د 

: عبدالله، دا يو ډير ښۀ سوال دے. مونږ ته د دوؤ  اسِمٰعيل
ګواهانو ضرورت دے. اؤ دا دوه ګواهان عيسىٰ  
مسيح اؤ حضرت محمد دى! خو مونږ له دا  
پيژندل پکار دى چې هغوئ څۀ بيان ورکړے  

 دے. 
ستا مطلب دے چې عيسىٰ مسيح اؤ حضرت   عبدالله: 

 محمد څۀ وئيلى دى؟ 

هغه ا يتونه اؤ بيانونه وښايم کوم چې  : ا ؤ! زۀ به درته اسِمٰعيل
عيسىٰ مسيح ورکړى دى اؤ هغه بيانونه هم کوم  
چې حضرت محمد ورکړى دى. اول عيسىٰ  
مسيح خپل بيان داسې ورکړو. عيسىٰ مسيح  
فرمائى، "اؤ په ما دې سلامتى وى، په هغې ورځ  
چې زۀ وزيږول شوم اؤ په هغې ورځ چې زۀ به  

ه بيا ژوندے راپورته  مرم، اؤ په هغې ورځ چې زۀ ب
 (٣٣: ١٩کولے شم." )قرا ن  

اؤ بيا په ورپسې ا يت کښې حضرت محمد خپل   
بيان ورکوى، "دغه عيسىٰ د مريمې زوئ دے دا د  
دۀ په حقله حقه خبره ده، هغه چې دوئ په هغې  

 ( ٣٤: ١٩کښې سره جګړې کوى." )قرا ن  
وکړو، نو مونږ  کۀ چرې مونږ دويم ا يت ته غور  

ضرت محمد د دې نه مخکښې  کتلے شو چې ح
ا يت کښې د عيسىٰ مسيح بيان سره متفق دے، 
چې عيسىٰ مسيح وزيږدلو، مړ شو اؤ د مړو نه بيا  

 راژوندے کړے شو. 
خو اسِمٰعيله، په دې ا يت کښې عيسىٰ مسيح دا نۀ   عبدالله: 

وائى چې هغه "مړ" شوے دے. هغه ووئيل، "مرم  
." 

مرم به. کله چې  بې شکه چې هغۀ داسې ووئيل  :اسِمٰعيل
هغۀ دا خبره کوله نو هغه لا ژوندے وو. يو 
ژوندے کس څنګه د خپل ځان په حقله داسې  

 وئيلے شى، "زۀ مړ شوم"؟ 
همم... زما په خيال ستا خبره صحيح ده. ما د   عبدالله: 

 دې په حقله سوچ نۀ وو کړے.
 مسيح د بيان  : نو عبدالله، حضرت محمد د عيسىٰ اسِمٰعيل

ووئيل؟ هغۀ ووئيل، "دا د دۀ په حقله  په حقله څۀ 
 حقه خبره ده."

زما دا ايمان دے چې حضرت محمد هغه وخت   
داسې وئيل، "اے! زما خبره واؤرئ. د دې په باره  
کښې نور بحث مۀ کوئ. نور شک مۀ کوئ ځکه  
چې عيسىٰ مسيح مړ شو اؤ د مړو نه بيا راژوندے  

کښې   وره، دا خبره په دې ا يتونوشو!" نو عبدالله ګ 
 هم صفا وئيلے شوې ده. 

ا ؤ، کله چې زۀ په اسلامى سکول کښې وم نو ما   عبدالله: 
ته ياد دى چې مونږ د حضرت محمد د سِيرت په  
حقله ازده کړى وو، زما دا ايمان دے چې هغه يو  

 رښتينے سړے وو. 

  : بالکل. نو کۀ چرې مونږ په دې ايمان نۀ ساتو چې اسِمٰعيل
و نه بيا راژوندے شو،  عيسىٰ مسيح مړ شو اؤ د مړ

د دې مطلب دے چې مونږ د حضرت محمد د 
 خبرې منلو نه انکار کوو.  

د عيسىٰ مسيح په حقله داسې ډيرې خبرې دى   عبدالله: 
چې زۀ پرې نۀ پوهيږم. د دې په باوجود چې تۀ د  
عيسىٰ مسيح په حقله ډيرې خبرې کوې، خو دا  

هغه  پاره د يو راز په شان دى. خبرې بيا هم زما د 
 په حقيقت کښې څوک وو؟

: عبدالله، کۀ چرې تۀ په دې خبرو نۀ پوهيږې نو  اسِمٰعيل
فکر مۀ کوه. کله چې عيسىٰ مسيح بيا واپس  
راځى نو هغه به صرف د هغه خلقو لټون نۀ کوى  
څوک چې د هغۀ په حقله په هر څۀ پوهيږى، بلکه  

ک چې پرې  هغه به د هغه خلقو لټون کوى څو
لکه څنګه چې په دې ا يت کښې  ايمان لرى. 

وئيلے شوى دى، "بلکه الله هغه )عيسىٰ( خپل  
طرف ته راپورته کړے دے. اؤ الله له ازله ډير  
غالب، ښۀ حکمت والا دے. اؤ نشته هيڅوک له  
اهلِ کتابو نه مګر چې هغه به خامخا لازماً د دۀ له  

قيامت  مرګ نه مخکښې په دۀ ايمان راوړى، اؤ د 

)عيسىٰ( په دوئ باندې ګواه وى."  په ورځ به هغه 
 ( ١٥٩  – ١٥٨: ٤)قرا ن 

ښه اسِمٰعيله، زۀ د عيسىٰ مسيح په حقله نورې   عبدالله: 
پوښتنې هم لرم، خو اوس پکار دى چې مونږ  

 چړياګهر ته لاړ شو. 
 

❖❖

 ❖❖

  

ه مزه  په چړياګهر کښې ځناورو کتلو نه مونږ ډير
مونږ ډير تصويران وويستل. لږ ساعت  واخستله اؤ 

پس مونږ د يوې ونې لاندې دَمې د پاره کښيناستو  
اؤ د عبدالله بچو چې په پارک کښې لوبې کولې  

 هغوئ ته مو کتل.
دا ځناور زما ډير زيات خوښ دى. اؤ خاص طور   عبدالله: 

باندې زمرو ته کتل خو مې ډير خوښ دى. په  
ويښتۀ دى. زړۀ مې  ره ښکلى هغوئ باندې څوم

غواړى چې لاس مې وروړے وو. خو ما ته پته ده  
چې داسې کول ناممکن دى. دا ځنګلى ځناور  
دى. نو زما يقين دے چې دوئ به په ما باندې  

 حمله کوى. 
: ا ؤ، خو ډيره موده مخکښې دا ځناور خطرناک نۀ  اسِمٰعيل

وو. کله نه چې حضرت ا دم اؤ بى بى حوا ګناه  
پاک دا ځناور داسې جوړ کړى   نو الله کړې ده،

 دى.

 دا څومره بده خبره ده.  عبدالله: 
: کله کله تۀ دا هم ليدلے شې چې خلق د ځناورو  اسِمٰعيل

نه ډير بدل نۀ وى، هغوئ يوبل وژنى اؤ هر قسمه  
 د ظلم نه ډک کارونه کوى.

ستا څۀ خيال دے چې حضرت ا دم اؤ بى بى حوا   عبدالله: 
   ګناه کوى؟ ځکه خلق   غلطى وکړه، نو اوس

 
 ❖❖

  

د خالى په ورځ عبدالله زمونږ کور ته راغلو ځکه   
چې زما ورور ته نوکرى ملاؤ شوې وه نو هغۀ په  

.  دعوت ورکړے وودې خوشحالئ کښې ملګرو له 
  خوراک څښاک مونږ د خپل کور په باغيچه کښې 

وکړو. کله چې ټول لاړل، نو عبدالله اؤ زۀ دننه  
 لاړو چې نورې خبرې اترې هم وکړو. ته کوټې 

: الحمدالله، زما ورور ته نوې نوکرى ملاؤ شوه.  اسِمٰعيل
هغۀ د لږ وخت د پاره بل ځائ کښې کار کولو.  

اؤ هغۀ ته نوکرى ملاؤ   کوله مونږ هغۀ د پاره دعا 
ده. الله   ښهشوه. اؤ دا د اولنئ نوکرئ نه ډيره 

نه اؤ رحم  پاک ډير ښۀ دے. هغه په مونږ ډير مهربا
 کوونکے دے.

تۀ هميشه د الله پاک د رحم په حقله خبرې کوې.   عبدالله: 
کله چې تۀ د الله پاک د رحم په حقله خبرې  

 کوې، نو د دې نه ستا څۀ مطلب دے؟
: د الله پاک رحم يو داسې څيز دے چې مونږ ته  لاسِمٰعي 

ويړيا ملاويږى. مونږ دا ګټلے يا په پيسو باندې  
زۀ به درله يو مثال درکړم، ټيک  اخستلے نۀ شو. 

 ده؟
 بالکل...   عبدالله: 
وئيلى  : فرض کړه چې ما سره ګاډے وو اؤ ما تا ته اسِمٰعيل

وو چې زما ګاډے ووينځه نو زۀ به تا له د دې د  
نو ا يا د دې مطلب دا دے   ره څۀ پيسې درکړم، پا

 چې ما په تا باندې رحم وکړو؟ 
، نو پکار دى چې ما  نه... ما ستا ګاډے ووينځلو عبدالله: 

 ته د دې مزدورى ملاؤ شى.
: ښه، کۀ چرې ما ته معلومه شى چې تۀ غريب اؤ  اسِمٰعيل

ضرورت مند يې اؤ زۀ تا له څۀ پيسې د ګاډى  
تخفې په طور باندې درکړم...  وينځلو نه بغير د 

پيسې بيخى هسې درکوم تا له هيڅ کار کول نۀ  
تا   دى پکار... نو ستا څۀ خيال دے چې زۀ په 

 باندې رحم کوم؟ 

ا ؤ... د دې مطلب به دا وى چې تۀ ما ته خپل   عبدالله: 
 رحم ښايې. 

: ښه عبدالله... الله پاک عيسىٰ مسيح بغير د څۀ  اسِمٰعيل
ره د يو رحمت په طور راوليږلو.  قيمت نه زمونږ د پا

اؤ دا خبره مونږ ته په قرا ن کښې شوې ده، په دې  
اره چې مونږ  اؤ د دې لپ کښې وئيلے شوى دى، " 

دے )عيسىٰ( د خلقو لپاره نخښه وګرځوو اؤ له  
خپل )الله( جانب نه رحمت. اؤ دغه يو فيصله  

 (٢١: ١٩شوے کار دے." )قرا ن 
مونږ ته ولې د   په بل ا يت کښې وئيلے شوى دى چې

الله پاک د رحمت ضرورت دے. په دې کښې  
 الله اؤ کۀ په تاسو باندې د داسې وئيلے شوى دى، "

د هغۀ رحمت نۀ وى )نو( په تاسو کښې  فضل اؤ 
هيڅوک هيڅکله هم )د بهتان له ګناه نه( پاک 

 (٢١: ٢٤شوى نۀ وے..." )قرا ن  
 زۀ څنګه د هغۀ رحمت حاصلولے شم؟  عبدالله: 
: د الله پاک د رحمت په طور باندې په عيسىٰ  اسِمٰعيل

مسيح خپل ايمان اؤ يقين وساته، څوک چې مونږ  
 پاکولے شى. 

ه عيسىٰ مسيح باندې د الله پاک د رحمت په  پ عبدالله: 
 طور د ايمان اؤ يقين ساتلو نه ستا څۀ مطلب دے؟

، خپل ذهن  وکړو: الله پاک غواړى چې مونږ توبه اسِمٰعيل
 و اؤ بل شان سوچ وکړو. بدل کړ

د خپل ذهن اؤ سوچ بدلولو نه ستا څۀ مطلب   عبدالله: 
 دے؟

ايمان ساتل نۀ   : د دې مطلب دا دے چې مونږ له دااسِمٰعيل
دى پکار چې خپل طاقت سره الله پاک مونږ قبلولے  
شى، بلکه زمونږ ايمان دا پکار دے چې صرف په 
  عيسىٰ مسيح کښې د الله پاک د فضل اؤ رحم په 
وسيله هغه مونږ قبلوے شى. بيا مونږ د الله پاک 

 فضل، رحم اؤ معافى پيژندلے شو!
ک تا ته اؤ ستا  داسې ښکارى چې يقيناً الله پا عبدالله: 

کورنئ ته خپل فضل اؤ رحم ښودلے دے. بهر 
ښه  حال، زۀ ډير خوشحاله يم چې ستا ورور ته يوه 

نوکرى ملاؤ شوه. زۀ واقعى هغۀ د پاره ډير  
 خوشحاله يم. 

 : عبدالله، ستا نوکرى څنګه ده؟ اسِمٰعيل

ده، اؤ تنخوا مې هم   ښهالحمدالله. زما نوکرى هم  عبدالله: 
ما کار ډير ښۀ روان دے. اؤ شکر  ده. ز ښه ډيره 

 دے ما ته اوس د پيسو هيڅ مسئله نشته. 
 : عبدالله، ډير ښۀ. اسِمٰعيل
ډير ښۀ روان  زما کار اؤ په کور کښې ټول هر څۀ  عبدالله: 

دى، خو بيا هم ځينې وخت زۀ مطمئن نۀ يم. زما  
مطلب دے چې پيسو اؤ نورو مختلفو څيزونو سره ما 

 اويږى.ته دومره خوشحالى نۀ مل
: ستا مطلب دے چې د دې هر څۀ په باوجود تۀ  اسِمٰعيل

 خوشحاله نۀ يې؟ 
بالکل. اسِمٰعيله، تۀ څنګه دومره مطمئن يې؟ تۀ   عبدالله: 

ستاذ يې. اؤ تا ما ته وئيلى دى چې په  صرف يو اُ 
اسُتاذئ کښې تا ته دومره ډيره تنخوا هم نۀ  
  ملاويږى. خو چې کله هم زۀ ستا مخ ته ګورم نو زۀ 
دا وئيلے شم چې تۀ هميشه خوشحاله اؤ په سکون 

 کښې يې. 
: عبدالله زما ملګريه، کۀ زما تنخوا لږه هم ده خو بيا  اسِمٰعيل

د پاره د الله پاک شکر  هم زۀ د هغه ټول هر څۀ 
کوم چې هغۀ ما له راکړى دى. د دې نه علاوه، د  
دې دنيا هر يو څيز فانى دے. خو زۀ ځکه په  

زۀ په عيسىٰ مسيح ايمان لرم   سلامتئ کښې يم چې 
اؤ هغۀ سره سلامتى ده نو هغه خپله سلامتى ما له  

"اؤ په ما  راکولے شى. عيسىٰ مسيح فرمائيلى دى، 
ه هغې ورځ چې زۀ وزيږول شوم دې سلامتى وى، پ

اؤ په هغې ورځ چې زۀ به مرم، اؤ په هغې ورځ چې  
: ١٩زۀ به بيا ژوندے راپورته کولے شم." )قرا ن 

٣٣ ) 
زۀ سلامتى نۀ محسوسوم. زۀ خپل ځان په روحانى   دالله: عب 

 طور مړ محسوسوم. 
: تا ته د عيسىٰ مسيح اؤ د مرغۍ هغه قيصه ياده ده؟ اسِمٰعيل

مونږ د دې قيصې په حقله مخکښې   زما په خيال
خبرې کړى دى. دا قيصه د دې په حقله ده چې 
څنګه عيسىٰ مسيح د خټې نه يوه مرغۍ جوړه کړه 

په يوه ژوندئ مرغۍ کښې بدله کړه. په  اؤ هغه يې 
دې ا يت کښې وئيلے شوى دى، "کله چې الله به 
ووائى: اے عيسىٰ د مريمې زويه! زما هغه نعمتونه  

په تا اؤ ستا په مور باندې شوى دى،  ياد کړه چې 
کله چې تۀ ما په پاک روح سره قوى کړې، تا به د 
  خلقو سره په غيږ کښې اؤ په پاخۀ عمر کښې خبرې 
کولې. اؤ کله چې ما تا ته کتاب، اؤ حکمت اؤ  

تورات اؤ انجيل وښودلو، اؤ کله چې تا به زما په 
حکم سره له خټې نه د مرغۍ د شکل په شان  

وړولو، بيا به تا په هغۀ کښې پوکے )شکل( ج
ووهلو، نو هغه به زما په حکم سره مرغۍ شوه. اؤ تا  

ض  به زما په حکم سره پيدائشى ړوند اؤ برګى مر
والا روغول. اؤ کله چې تا زما په حکم سره مړى  
راوښکل، اؤ کله چې ما له تا نه بنى اسرائيل بند 
نه  )ايسار( کړل. کله چې تا هغوئ ته ښکاره دليلو

راوړل، نو په هغوئ کښې کافر شوو خلقو ووئيل، دا  
 (  ١١٠: ٥يو ښکاره جادو دے." )قرا ن 

سيح  قرا ن دا هم وائى چې الله پاک به عيسىٰ م 
راوليږى، "بنى اسرائيلو ته به رسول وى چې ورته به  
وائى، بې شکه زۀ چې يم، يقيناً ما تاسو ته ستاسو د  

ده، چې يقيناً زۀ  رب له طرف نه لويه نخښه راوړې 
تاسو ته له خټې نه د مرغۍ په شان )يو شے( 
جوړوم. بيا په دې کښې پوکے کوم، نو هغه به د  

رغۍ شى. اؤ زۀ  الله په حکم سره الوتونکې م
پيدائشى ړوند اؤ د برګى مرض والا روغوم اؤ مړى  
ژوندى کوم د الله په حکم سره، اؤ تاسو خبروم په 

په هغه څۀ چې تاسو  هغه څۀ چې تاسو يې خورئ اؤ 

يې په خپلو کورونو کښې ذخيره کوئ. بې شکه  
تاسو لپاره په دې کښې خامخا لويه نخښه ده کۀ 

 ( ٤٩: ٣يئ." )قرا ن چرې تاسو ايمان راوړونکى 
ا ؤ ما ته ياد دى چې مونږ د دې قيصې په حقله   عبدالله: 

مخکښې خبرې کړې وې. دا يوه زبردسته قيصه  
 ده!!

ې عيسىٰ مسيح څۀ کولے شى. هغه د : وګوره چاسِمٰعيل
خټې نه مرغۍ جوړولے شى اؤ بيا دا طاقت لرى چې  
هغه مرغۍ ژوندئ کړى. صرف دا نه، بلکه عيسىٰ 

اقت هم لرى چې مړۀ خلق راژوندى  مسيح دا ط 
دے  ورکړے کړى. الله پاک عيسىٰ مسيح له اختيار 

چې د خټې په يوه مرغۍ کښې ساه واچوى اؤ مړۀ  
خلق بيا راژوندى کړى. د دې مطلب دے چې 
عيسىٰ مسيح صرف د جسمانى ژوند ورکولو اختيار 
نۀ لرى، بلکه هغه روحانى ژوند هم ورکولے شى. نو 

ان دے چې عيسىٰ مسيح ژوند ځکه زما دا ايم
ورکوونکے دے. هغۀ ما له روحانى ژوند راکړے 

 دے.
عبدالله تا ته پته ده، تا چې د عيسىٰ مسيح په حقله   عبدالله: 

ما ته څۀ ووئيل نو ما په دې باندې سوچ کولو، خو 

زما په زړۀ کښې اوس هم ډير سوالونه دى. ستا په  
راوړل پکار خيال مونږ له ولې په عيسىٰ مسيح ايمان 

 دى اؤ د هغۀ پيروى کول پکار دى؟ 
وخت وى، نو مونږ په قرا ن  : کۀ چرې تا سره اوس اسِمٰعيل

کښې يو څو ا يتونه کتلے شو اؤ دا معلومولے شو چې  
په هغې کښې څۀ وئيلے شوى دى. زما په خيال 
 مونږ په ډيرو ا يتونو باندې مخکښې خبرې کړى دى. 

   بالکل، ما سره وخت شته.  عبدالله: 
: ما سره دلته د قرا ن مختلفې ترجمې شته. تۀ ا يتونه  اسِمٰعيل

لوستلے شې اؤ بيا به درته زۀ د دې ا يتونو په  ما سره 
 حقله لږ وضاحت وکړم. 

کښې وئيلے شوى دى، "نو   ١٢١: ٢٠په  .１
دوئ دواړو )ښځې اؤ خاوند( له دغې )ونې( نه  
خوراک وکړو. نو دوئ ته خپل د شرم ځايونه 

وئ شروع شول چې په خپلو  ښکاره شول اؤ د 
ب  ځانونو يې د جنت پاڼې انښلولې اؤ ا دم د خپل ر

 نافرمانى وکړه، نو وښويدلو."
دا ا يت مونږ ته ښودنه کوى چې څنګه ا دم اؤ حوا د 

 الله پاک نافرمانئ کولو سره ګناه وکړه. 

کښې وئيلے شوى دى، "بې  ٧٢: ٣٣په  .２
شکه مونږ ا سمانونو اؤ زمکې اؤ غرونو ته امانت 
وړاندې کړو، نو دوئ د دۀ له پورته کولو نه انکار 

دل اؤ انسان دغه )امانت( پورته  وکړو اؤ له دۀ وويري
کړو. بې شکه دغه )انسان( دے، ډير ظالم، ډير  

 نادان."
دا ا يت مونږ ته ښودنه کوى چې د هغه وخت نه 
پس هر يو کس ګناه ګار دے. ټول خلق ګناه ګار  

و د الله پاک  دى، صرف لږ خلق نه. مونږ ټول
راکړے شوى امانت د پاره خپل ځانونه بې اعتباره اؤ  

 ه داره ثابت کړى دى.  غيرذم
بې کښې وئيلے شوى دى، " ٧٤: ٢٠په  .３

شکه شان دا دے چې هغه څوک چې خپل رب ته  
راشى، په دې حال کښې چې کافر وى، نو بې 
شکه د دۀ لپاره دوزخ دے، دے به په دې کښې نۀ  

 ( ٧٤: ٢٠ن کوى." )قرا ن  مرى اؤ نۀ به ژوندو
دا ا يت مونږ ته ښودنه کوى چې الله تعالىٰ پاک  
دے. مونږ ګناه سره د هغۀ حضورئ ته نۀ شو تلے. 
ګنې الله تعالىٰ به مونږ د هميشه د پاره دوزخ ته  

 وليږى. 

کښې وئيلے شوى دى، "اے هغو   ٩٥: ٥په  .４
کسانو چې ايمان يې راوړے دے! تاسو ښکار مۀ 

کښې چې تاسو په احرام کښې  وژنئ، په دې حال 
يئ، اؤ په تاسو کښې چې چا هغه قصداً قتل کړو،  
نو )په هغۀ( جزا )لازمه( ده. د هغه څاروى به مثل 
)څاروى( چې دۀ وژلے دے، په تاسو کښې دوه 

کسان به د دې فيصله کوى، چې کعبې  عدل والا 
ته رسيدونکې قربانى به وى. يا )د دۀ په ذمه( کفاره  

انو ته خوراک ورکول دى، يا د دې ده چې مسکين 
په برابر روژې نيول دى. د دې لپاره چې د خپل کار 
سزا وڅکى. الله د هغه څۀ معافى کړې ده چې  
مخکښې تير شوى دى اؤ څوک چې بيا راوګرځى،  

ه به له هغۀ نه انتقام واخلى، اؤ الله ډير غالب نو الل 
 دے، انتقام والا دے." 

چې کۀ زمونږ نه ګناه   دا ا يت مونږ ته ښودنه کوى
وشى، کۀ هغه لويه وى يا وړه، نو مونږ به د دې  
کفاره ورکوو. اؤ زمونږ د ګناهونو کفاره به د دې په 
برابر ورکولے کيږى. مونږ بيا بيا ګناه کوو، نو کۀ 

ې مونږ ګناه کول جارى وساتو، نو په ا خر کښې چر

به زمونږ د پاره د دې کفاره ورکول څومره زيات  
 شى؟
کښې وئيلے شوى دى، "اؤ دوئ   ٢٧: ٥ په .５

ته د ا دم د دوؤ زامنو خبر په حقه سره ولوله. کله  
چې هغو دواړو قربانى وړاندې کړه، نو په دوئ کښې  

نۀ شوه.   له يو څخه قبوله شوه اؤ له بل څخه قبوله
هغۀ ووئيل، زۀ به خامخا لازماً تا ووژنم. هغۀ )ورته(  

لله له  ووئيل، بې شکه هم دا خبره ده چې ا
 پرهيزګارانو څخه )قربانى( قبلوى." 

الله تعالىٰ ته  کښې وئيلے شوى دى، "  ٣٧: ٢٢اؤ په 
نۀ خو د دې ځناور غوښه رسيږى اؤ نۀ يې وينه،  

يږى".  بلکه هغۀ ته ستاسو صرف پرهيزګارى رس
   (٣٧:  ٢٢)قرا ن 

په دې ا يتونو کښې مونږ ته ښودنه شوې ده چې خلق 
رو قربانئ وړاندې څنګه دا کوشش کوى چې د ځناو

کړى اؤ دا ايمان وساتى چې غوښې اؤ وينې سره به  
الله پاک خوشحاله شى، خو په قرا ن کښې وئيلے 
شوى دى چې دا الله پاک ته نۀ رسيږى. خلقو الله  

پاک  پاک ته قربانئ کول شروع کړې، خو الله 
صرف د صادق سړى قربانى قبوله کړه. خو چې  

نګه يو کس صادق  ټول خلق ګناه ګار دى نو بيا څ
 جوړيدلے شى؟ 

کښې وئيلے شوى دى، "اؤ   ٥٦: ٧٤په  .６
دوئ نصيحت نۀ اخلى مګر کۀ الله يې وغواړى.  
 هم دے د يرې لائق دے اؤ د بخښنې اهل دے."

دا ا يت مونږ ته ښودنه کوى چې مونږ په خپله خپل 
ځان صادق نۀ شو جوړولے. صداقت د الله پاک له 

ى، مونږ دا  طرفه دے اؤ هغه خلق صادق جوړو
صداقت په خپلو ښو کارونو يا قربانو وړاندې کولو  

 سره نۀ شو ګټلے.
کښې وئيلے شوى دى، "بې شکه   ٣٣: ٥په  .７

اصل خبره هم دا ده چې څوک چې د الله اؤ د هغۀ 
زمکه کښې د ورانى  له رسول سره جنګ کوى اؤ په 

کولو کوشش کوى، د هغوئ سزا دا ده چې دوئ  
ه دار کړے شى، يا دې  دې قتل کړے شى. يا دې پ

د دوئ لاسونه اؤ پښې ادلې بدلې پرې کړے شى،  
يا دې دوئ له )دغې( زمکې نه وشړل شى. دا د  
دوئ لپاره په دنيا کښې رسوائى ده اؤ د دوئ لپاره په  

 ."ا خرت کښې بيخى لوئ عذاب دے 

د دې مطلب دے چې د ګناه ګارانو د پاره سزا دا  
دې وخيژولے  ده چې هغوئ دې ووژلے شى، په دار 

شى، د هغوئ لاسونه اؤ پښې دې ادلې بدلې پرې  
کړے شى، يا دې د هغه زمکې نه وشړلے شى. اؤ  
هغوئ به په دې دنيا کښې رسوا شى اؤ د دې زياته  

هم   خرابه خبره دا ده چې هغوئ به په ا خرت کښې
 لوئ عذاب ته مخامخ شى.

نو عبدالله، دې ټولو حوالو ته کتلو نه پس، ستا څۀ  
دے چې مونږ د الله پاک سزا نه بچ کيدے  خيال 
 شو؟

الله پاک چې د ګناه ګارانو د پاره کومه سزا مقرر   عبدالله: 
کړې ده نو د دې په حقله د اؤريدو نه پس زۀ دا  

نۀ شو بچ  سوچ کوم چې مونږ د الله پاک د سزا نه 
 کيدے؟

 ولې؟  :اسِمٰعيل 
ما  ځکه چې کله زۀ د دې په حقله سوچ کوم، نو  عبدالله: 

ته داسې ښکارى چې يو کس هم کامل نشته. زمونږ  
د ټولو نه غلطئ کيږى اؤ هيڅوک هم پوره پاک  

 نشته. 
 : نو مونږ د سزا حقدار يو، ټيک ده کنه؟ اسِمٰعيل

ما ته دا ولې  ا ؤ، زما هم دا خيال دے. خو تۀ  عبدالله: 
 وايې؟

تۀ په دې   چې  : زۀ ځکه تا ته دا وايم چې زۀ غواړم اسِمٰعيل
سوچ وکړې چې زمونږ د ګناه انجام په اصل  باندې

کښې څومره خراب دے!!! تۀ لږ د هغه سزاګانو په 
حقله سوچ کولے شې کومې چې مونږ ته د ګناه 

 نه پس ملاويږى؟ کولو 
سزاګانې دى، نو زۀ نۀ غواړم چې  دا ډيرې يروونکې  عبدالله: 

 د دې په حقله سوچ وکړم.
ده که تۀ ماته دَ قرا ن  ، څنګه دې خوښه : نو عبداللهاسِمٰعيل

   نه يو ا يت ولولې؟ 
 بيا به هم زۀ په دې سوچ نۀ کوم.  عبدالله: 
: نو زۀ دا خبره کولے شم چې تۀ نۀ غواړې دې  اسِمٰعيل

 سزاګانو ته مخامخ شې، ولې داسې نۀ ده؟ 
 يقيناً چې زۀ نۀ غواړم!  عبدالله: 
: اؤ نۀ زۀ داسې غواړم. زما په خيال هيڅوک هم نۀ  اسِمٰعيل

اړى چې داسې قسمه يروونکو سزاګانو ته مخامخ غو
 شى.

 زۀ دا امُيد ساتم چې دا ما ته راپيښې نۀ شى... عبدالله: 

: بخښنه غواړم عبدالله، خو دا به ټولو ګناهونو ته اسِمٰعيل
 راپيښيږى. 

 خو الله پاک بخښونکے دے. بدالله: ع 
: ا ؤ، خو الله پاک انصاف کوونکے هم دے. هر اسِمٰعيل

 ناهونه کوى نو هغه د سزا حقدار دے.څوک چې ګ
 خو الله پاک رحيم اؤ مهربانه دے. عبدالله: 
: ا ؤ، عبدالله ستا خبره بالکل صحيح ده. ځکه خو  اسِمٰعيل

بندوبست وکړو الله پاک زمونږ د پاره د يوې لارې 
 چې مونږ پرې د دوزخ د سزا نه بچ کړى. 

 هغه څنګه؟  عبدالله: 
يو ځل بيا وګورو. دا ځل به  ته  ٣٣: ٥: راځه چې اسِمٰعيل

زۀ دا ستا د قرا ن نه ولولم. "بې شکه اصل خبره هم  
دا ده چې څوک چې د الله اؤ د هغۀ له رسول سره  
جنګ کوى اؤ په زمکه کښې د ورانى کولو کوشش 
کوى، د هغوئ سزا دا ده چې دوئ دې قتل کړے 

سونه شى. يا دې په دار کړے شى، يا دې د دوئ لا
لې پرې کړے شى، يا دې دوئ له  اؤ پښې ادلې بد

)دغې( زمکې نه وشړل شى. دا د دوئ لپاره په دنيا 
کښې رسوائى ده اؤ د دوئ لپاره په ا خرت کښې 

 بيخى لوئ عذاب دے."

مهربانى وکړه اؤ د هغه ټولو په حقله لږ سوچ وکړه د     
کومو چې مونږ حقدار يو، قتل کړے شو، په دار  

ادلې بدلې پرې  ا دې لاسونه اؤ پښې کړے شو، ي
کړے شى، د دغې زمکې نه وشړل شو، په دې دنيا 

شو اؤ په ا خرت کښې دې بيخى   رسواکښې دې 
لوئ عذاب ته مخامخ شو. نو عبدالله، د دې په  
حقله لږ سوچ وکړه... کۀ چرې الله پاک راشى اؤ 
درته ووائى، "عبدالله، زۀ انصاف کوونکے يم، زۀ تا  

ګار يې، خو دې  کوم ځکه چې تۀ ګناه له سزا در
سره سره زۀ تا سره ډيره زياته مينه کوم. ځکه چې  
زۀ رحيم اؤ مهربان يم اؤ زۀ نۀ غواړم چې تۀ سزا 
وزغمې. ما ستا د پاره د دې سزا نه بچ کيدو د پاره  
يوه لار جوړه کړې ده. نو زما دا لار زما د رحم په  

سره داسې طور ويړيا واخله. زما رحم دا دے. ما 
هغه په خپله مرضئ ستا سزا اخستلو   څوک شته چې 

د پاره تيار دے. هغه زما د روح القدوس په وسيله 
پيدا شو. هغه زما کلام دے. هغه زمونږ د رحمت  
په طور پيدا شو. هغه پاک دے. هغه ستا د پاره قتل 
کړے شو. هغه ستا د پاره په سولئ کړے شو. د  

د سزا د پاره زخمى   هغۀ لاسونه اؤ د هغۀ پښې ستا 

کړے شول. ما هغه د مړو نه بيا راژوندے کړو، نو 
تۀ په مرګ باندې غالب کيدے شې اؤ په جنت 
کښې تل عمرى ژوند هم حاصلولے شې. اؤ هغه به  
په دې دنيا کښې اؤ په ا خرت کښې هم ستا مرسته  
کوى ځکه چې ما هغه په دې دنيا اؤ په ا خرت  

ۀ چرې تۀ د  دواړو کښې ډير مخور کړے دے. ک
د پاره هغه قبلوې نو بيا تۀ د عدالت نه   خپلې سزا 

ا زاد يې!" نو عبدالله... الله پاک انصاف کوونکے  
 دے، ولې داسې نۀ ده؟ 

 ا ؤ...  عبدالله: 
: نو کۀ چرې الله پاک ستا د پاره د يو داسې کس  اسِمٰعيل

بندوبست کړے دے، ا يا تۀ به د هغۀ دا تحفه قبوله  
 کړې؟ 

حفه قبوله کړم. دا خو به زما  اً زۀ به د هغۀ دا تيقين عبدالله: 
کم عقلتوب وى چې هغه څوک قبول نۀ کړم څوک  
چې زما سزا په خپل ځان اخستل غواړى... چې 
الله پاک ما له يو داسې کس راکوى څوک چې زما 
سزا اخستلو د پاره تيار دے. زۀ به الله پاک ته په 

کړم  سجده شم اؤ د هغۀ د رحم د پاره به شکر و

ې د يو داسې کس بندوبست وکړو  چې زما د پاره ي
 څوک چې زما د ګناهونو سزا په خپل ځان اخلى.  

: عبدالله، دا صرف يوه قيصه نۀ ده... الله پاک  اسِمٰعيل
واقعى مونږ سره مينه کوى!!! هغۀ زمونږ د سزا  
زغملو د پاره عيسىٰ مسيح راواستولو. کۀ چرې مونږ  

ړو اؤ عيسىٰ مسيح د يوې لوئې قربانئ په طور قبول ک 
دا ايمان وساتو چې الله پاک هغه زمونږ د پاره فديه 

د دوزخ د سزا نه بچ شو. وګرځولو، نو بيا به مونږ 
عيسىٰ مسيح قتل کړے شو، هغه په سولئ کړے 
شو، د هغۀ لاسونه اؤ پښې زخمى کړے شول. د  
کومې سزا چې مونږ حقدار وو نو هغۀ دا ټول هر څۀ  

 ره وکړل.  زمونږ په ځائ د سزا زغملو د پا
کښې وئيلے شوى دى چې الله پاک  ٥٥: ٣په  

اؤ د مړو نه يې بيا   عيسىٰ مسيح مرګ د پاره راوليږلو 
راژوندے کړو اؤ خپل طرف ته يې وخيژولو. اؤ د  
دې په نتيجه کښې الله پاک دا وعده وکړه چې هغه 
به د عيسىٰ مسيح پيروى کوونکى خلق د منکرانو د 

 پاسه کړى. 
وفرمائيل، اے عيسىٰ زۀ به تا واپس  "کله چې الله  

کافرانو  واخلم اؤ خپل طرف ته به دې راوخيژوم اؤ د 

)د تهمت( نه به دې پاک کړم. اؤ ستا پيروى  
کوونکى خلق به تر قيامته پورې د منکرانو د پاسه  

 ( ٥٥:  ٣کړم... )قرا ن 
نو عبدالله، کۀ چرې زمونږ په عيسىٰ مسيح باندې   

کوو نو مونږ به اوچت  ايمان وى اؤ د هغۀ پيروى
 کړے شو اؤ په جنت کښې به اوسيږو. 

سوچ کولو چې د ښۀ انسان جوړيدو   ما هميشه دا عبدالله: 
سره اؤ ښۀ کارونو کولو سره به الله پاک ما قبول 
کړى. اؤ زۀ هميشه په دې امُيد کښې وم چې الله 
پاک به ما جنت ته بوځى. خو اوس تۀ ما ته وايې  

په فضل اؤ رحم سره اؤ په  چې صرف د الله پاک 
عيسىٰ مسيح باندې ايمان راوړلو اؤ د هغۀ پيروى 

سره الله پاک ما قبلولے شى. مونږ څنګه د الله   کولو
 پاک فضل اؤ رحم حاصلولے شو؟

: ا يا تۀ غواړې چې اوس عيسىٰ مسيح له بلنه  اسِمٰعيل
 ورکړې؟ 

 ما ته پته نشته چې څۀ ووايم...  عبدالله: 
 زۀ دعا وکړم نو ستا څۀ خيال دے؟   : کۀ چرېاسِمٰعيل
 مننه. بالکل. اسِمٰعيله ډيره  عبدالله: 

: بسم الله. الحمدالله، يا الله زۀ د حضرت محمد د اسِمٰعيل
په   حبردارى پاره ستا ډير شکر کوم څوک چې د يو 

طور راغلو، چې ما د هغه خرابې سزا نه خبر کړى  
يا کومه چې به زما په شان ګناه ګار د پاره وى. 

الله، زۀ د دې د پاره هم ستا ډير شکر کوم چې تا د 
راليږلو په وسيله باندې ما ته خپل عيسىٰ مسيح د 

فضل اؤ رحم وښودلو اؤ هغۀ زما د ګناه سزا په خپل  
ځان واخستله. يا الله ستا شکر کوم چې تا عيسىٰ  
مسيح د مړو نه بيا راژوندے کړو اؤ ا سمان ته دې  

مرګ نه پس په ا سمان  وخيژولو، نو زۀ به هم د 
 کښې يم. ا مين. 

سلسل ملاويدو،  د دې نه پس زۀ اؤ عبدالله به م  
 روحانى خبرې اؤ دعا به مو کوله. 

 
❖❖ 

❖❖ 

 

"بې شکه اصل خبره هم دا ده چې څوک چې د  
الله اؤ د هغۀ له رسول سره جنګ کوى اؤ په زمکه  

وئ سزا دا کښې د ورانى کولو کوشش کوى، د هغ
ده چې دوئ دې قتل کړے شى. يا دې په دار  

دوئ لاسونه اؤ پښې ادلې بدلې   کړے شى، يا دې د 
پرې کړے شى، يا دې دوئ له )دغې( زمکې نه 
وشړل شى. دا د دوئ لپاره په دنيا کښې رسوائى ده  
اؤ د دوئ لپاره په ا خرت کښې بيخى لوئ عذاب 

 ( ٣٣:  ٥)قرا ن  دے."
به وباسى مخکښې له دې "مګر هغه کسان چې تو 

ه شئ  نه چې تاسو په دوئ باندې قابو ومومئ، نو پوه
چې يقيناً الله ډير بخښونکے، بې حده مهربان 

 ( ٣٤:  ٥دے." )قرا ن 
الحمدالله! مونږ د الله پاک شکر کوو چې تر څو  

پورې مونږ په دې دنيا کښې يو نو مونږ د خپلو 
زمونږ  ګناهونو نه د هغۀ بخښنه حاصلولے شو. دا به 

د پاره څومره يروونکې خبره وى چې مونږ په عيسىٰ  
الله پاک د فضل اؤ رحم پيژندلو نه  مسيح کښې د 

 مخکښې مړۀ شو.  

الحمدالله، مونږ شکر کوو چې الله پاک مونږ ته دا   
ښودنه وکړه چې صرف په مالک عيسىٰ مسيح 
کښې د الله پاک په فضل اؤ رحم سره مونږ د خپلو 

حاصلولے شو اؤ په ا سمان کښې د  ګناهونو بخښنه 
 تل عمرى ژوندون وارثان جوړيدلے شو.  

الحمدالله، مونږ د الله پاک شکر کوو چې هغۀ   
زمونږ زړونه کولاؤ کړل چې د عيسىٰ مسيح په وسيله 
باندې د هغۀ د فضل اؤ رحم نيغه لار وپيژنو، څوک 
چې زمونږ د دې دنيا اؤ د ا خرت د سزا په خاطر قتل 

اؤ په لاسونو اؤ پښو   شوه سولئ کړے کړے شو، پ
 يې زخمونه برداشت کړل. 

ا دعا ده چې د دې کتاب لوستلو سره تاسو ته  "زما د  
 سلامتى ملاؤ شى." 

 
 زړۀ کولاؤ کړى    ستاسو   الله پاک دې 

 . وپيژنئ   چې د هغۀ فضل اؤ رحم 
 ا مين. 

   السلام عليکم ورحمة الله وبرکاته 
 

❖❖  

دالله، د دې په حقله سوچ وکړه. حضرت  : ا ؤ. عباسِمٰعيل
وکړه، بيا د هغوئ اؤلاد ګناه ا دم اؤ بى بى حوا ګناه 

وکړه، اؤ بيا د هغوئ ټول نسل ګناه وکړه. مونږ په  
قرا ن کښې کتلے شو چې هغوئ سره څۀ وشول. په  
دې کښې وئيلے شوى دى، "اؤ مونږ ووئيل: اے 
ا دمه! اوسيږه تۀ اؤ ستا ښځه په جنت کښې، اؤ 

واړه له هغه )د جنت له ميوو( نه پريمانه )په مزې د 
کوئ کوم ځائ چې مو خوښه وى،  سره( خوراک

اؤ تاسو دواړه دې ونې ته مۀ نزدې کيږئ، ګنې تاسو  
 ( ٣٥: ٢به له ظالمانو نه شئ." )قرا ن 

الله پاک هغوئ له د هر څۀ اجازت ورکړے وو خو   
 صرف د يوې ونې ميوې خوړلو نه  

خو تا ته پته شته چې هغوئ څۀ  يې منع کړى وو.  
 وکړل؟ 

 الله پاک د حکم نافرمانى وکړه؟ هغوئ د   عبدالله: 
: ستا خبره صحيح ده! په قرا ن کښې وئيلے شوى اسِمٰعيل

دى، "اؤ يقيناً په تحقيق سره مونږ ا دم ته له دې نه 
مخکښې حکم کړے وو، نو هغۀ هير کړو اؤ مونږ د 

 دۀ پخه اراده ونۀ ومونده." 



123 
 

ه پته شته چې د دې نه پس بيا څۀ وشول؟ د اؤ تا ت 
يلے شوى دى، "نو دوئ دواړو له دغې  دې نه پس وئ

)ونې( نه خوراک وکړو، نو دوئ ته خپل د شرم 
ځايونه ښکاره شول اؤ دوئ شروع شول چې په  
خپلو ځانونو يې د جنت پاڼې نښلولې اؤ ا دم د خپل  

 ( ١٢١: ٢٠رب نافرمانى وکړه، نو وښويدلو." )قرا ن 
په دې ا يت کښې مونږ ته وئيلے شوى دى چې   

حوا د الله پاک د حکم منلو په ځائ  څنګه ا دم اؤ 
باندې د شيطان خبره ومنله. زما پوره يقين دے چې 
کله الله پاک ته معلومه شوه چې ا دم د هغۀ د 
تابعدارئ کولو په ځائ باندې د شيطان تابعدارى  
  کړې ده نو هغه به په دې ډير خفه شوے وى. په 

شوى دى، "نو دۀ ته   وئيلے قرا ن کښې مونږ ته 
وسه واچوله، وې وئيل: اے ا دمه! ا يا زۀ شيطان وس

تا ته د تل ژوندى پاتې کيدلو ونه وښايم اؤ داسې 
 ( ١٢٠: ٢٠بادشاهى چې نۀ به ختميږى؟" )قرا ن 

داسې ښکارى چې شيطان هغوئ سره د دې دنيا   عبدالله: 
يرانتيا نشته وعده کړې وه. نو بيا په دې کښې څۀ ح

 چې هغوئ د شيطان خبره ومنله. 

ا ؤ، خو الله پاک د مخکښې نه هغوئ ته وئيلى وو   :اسِمٰعيل
چې شيطان د هغوئ دښمن دے. په دې کښې 
وئيلے شوى دى، "نو مونږ ا دم ته ووئيل: بې شکه دا 
شيطان ستا اؤ ستا د ښځې دښمن دے، نو دے دې 

ه مشقت تاسو هرګز له جنت نه ونۀ باسى. ګنې نو پ
 (  ١١٧:  ٢٠کښې به پريوځئ." )قرا ن  

حالاتو کښې راګير  خرابو نو ا دم اؤ حوا په ډيرو  عبدالله: 
 شول، ولې داسې نۀ ده؟ 

: صرف ا دم اؤ حوا نه، بلکه د هغوئ اؤلاد هم. په  اسِمٰعيل
قرا ن کښې وئيلے شوى دى، "اؤ دوئ ته د ا دم د 
دوؤ زامنو خبر په حقه سره ولوله. کله چې هغو 

له يو  ړو قربانى وړاندې کړه، نو په دوئ کښې دوا
څخه قبوله شوه اؤ له بل څخه قبوله نۀ شوه. هغۀ 
ووئيل، زۀ به خامخا لازماً تا ووژنم. هغۀ )ورته( 
ووئيل، بې شکه هم دا خبره ده چې الله له  

 ( ٢٧:  ٥پرهيزګارانو څخه )قربانى( قبلوى." )قرا ن  
شې، "نو  اؤ تۀ دا په ورپسې ا يتونو کښې هم کتلے 

ژل ښکلى اؤ ا سان  هغۀ ته خپل نفس د خپل ورور و
کړل، نو هغه يې قتل کړو نو شو له تاوانيانو نه."  

 (  ٣٠: ٥)قرا ن 

د دې نه پس قرا ن مونږ ته وائى چې هر يو کس ګناه   
ګار دے. په دې کښې وئيلے شوى دى، "بې شکه  
انسان خامخا ډير ګناه ګار اؤ ډير ناشکره دے."  

 ( ٣٤:  ١٤)قرا ن 
"بې شکه  يو بل ا يت کښې داسې وئيلے شوى دى،  

دغه )انسان( دے، ډير ګناه ګار، ډير نادان." )قرا ن  
٧٢:  ٣٣ ) 
نو عبدالله تا وکتل، صرف يو څو کسان نه، بلکه   

 ټول خلق ګناه ګار دى.
مونږ انسانان يو. کله کله زمونږ ټولو نه غلطئ   عبدالله: 

 کيږى. 
ړه غلطى نۀ ده. مونږ هم  : عبدالله، دا صرف يوه واسِمٰعيل

اؤ حوا په شان بد يو ځکه چې مونږ اکثر  لکه د ا دم 
د الله پاک نافرمانى خوښوو اؤ هغه کارونه کوو چې  

 هغۀ ترې نه منع کړى يو. 
ټيک ده، کيدے شى چې کله کله زمونږ په زړۀ   عبدالله: 

کښې د الله پاک د نافرمانئ کولو خواهش راشى،  
ه پاک بيا هم ا دم اؤ خو ستا څۀ خيال دے چې الل 

نۀ کوله؟ د دې هر څۀ په باوجود هغۀ حوا سره مينه 
 هغوئ معاف کړل، ټيک ده کنه؟ 

: ا ؤ، هغۀ هغوئ سره مينه کوله اؤ د هغوئ د معاف اسِمٰعيل
کولو وعده يې ورسره کړې وه، خو صرف په دې 
شرط کۀ چرې هغوئ د هغۀ په حکمونو عمل 

 وکړى.  
 حکمونو؟حکمونو؟ په کومو  عبدالله: 
ه پاک ا دم اؤ حوا ته وفرمائيل،  : په قرا ن کښې اللاسِمٰعيل

"مونږ ووئيل: تاسو ټول له دې )جنت( نه کوز شئ.  
نو کۀ زما له طرف نه تاسو ته کوم هدايت راغے، نو  
چا چې زما د هدايت پيروى وکړه، نو په هغوئ  
باندې نۀ څۀ ويره شته اؤ نۀ به هغوئ غمژن کيږى." 

 (  ٣٨: ٢)قرا ن 
 ايت څۀ وو؟ عبدالله، تا ته پته شته چې دا هد 
 ما ته پته نشته.  عبدالله: 
"بيا مونږ په دغې : په قرا ن کښې وئيلے شوى دى، اسِمٰعيل

پيغمبرانو پسې عيسىٰ زوئ د مريم راوليږلو، چې د  
هغه کتاب تصديق يې کولو چې له دې نه وړاندې  
ه وو يعنى تورات، اؤ مونږ هغۀ له انجيل ورکړو چې پ 

دا کتاب تصديق هغې کښې هدايت اؤ رڼا وه، اؤ 
کوونکے وو د تورات چې له دې نه وړاندې نازل 

شوے وو، اؤ دا د پرهيزګارانو د پاره هدايت اؤ  
 (٤٦: ٥نصيحت وو". )قرا ن 

 اسِمٰعيله، د دې نه ستا څۀ مقصد دے؟ عبدالله: 
: کله چې ا دم اؤ حوا ګناه وکړه، الله پاک صرف په  اسِمٰعيل

شرط د هغۀ په شرط هغوئ معاف کړل. اؤ هغه يو 
هداياتو باندې عمل کول وو. الله پاک هغوئ سره  
يوه وعده هم وکړه، چې څوک هم د هغۀ په هداياتو  
باندې عمل کوى نو نۀ په هغوئ څۀ يره شته اؤ نۀ  
به هغوئ غمژن کيږى. په قرا ن کښې بيا دا هم  
په وئيلے شوى دى چې انجيل هدايت اؤ رڼا ده. نو 

ى دى چې د الله پاک دې کښې مونږ ته وئيلے شو
په هداياتو باندې عمل وکړو، اؤ هغه انجيل دے. بيا  

 به الله پاک مونږ د يرې نه بچ وساتى. 
همم... په يوه خبره زۀ نۀ پوهيږم چې الله پاک   عبدالله: 

 ولې عيسىٰ مسيح راوليږلو. 
راوليږلو  : عبدالله، الله پاک عيسىٰ مسيح دې د پاره اسِمٰعيل

وکړى اؤ د الله پاک هدايت  چې د حقيقت تصديق 
اؤ رڼا مونږ ته راکړى. حقيقت دا دے، مونږ ټول 
ګناه ګار يو اؤ چې ګناه ګار يو نو مونږ د خپلې ګناه  
د انجام اؤ هغه سزا نه يريږو کومې ته چې به په  

راتلونکى وخت کښې مخامخ کيږو. خو الله پاک  
کړے دے نو اوس به مونږ له خپل فضل اؤ رحم را

لو ګناهونو سزا ته نۀ مخامخ کيږو. الله مونږ د خپ 
پاک عيسىٰ مسيح دې د پاره راوليږلو چې مونږ ته 
خپل رحم ښکاره کړى. نو اوس مونږ له د دې په  
حقله نوره يره نۀ ده پکار چې د مرګ نه پس به مونږ 

 سره څۀ کيږى. 
  به الله پاک  خو اسِمٰعيله، زۀ په دې نۀ پوهيږم چې عبدالله: 

ولې عيسىٰ مسيح د خپل رحم ښودلو د پاره راليږلو. 
د عيسىٰ مسيح اؤ د الله پاک د رحم په خپلو کښې  

 څۀ تعلق دے؟ 
: عبدالله، الله پاک عيسىٰ مسيح زمونږ د ګناهونو د  اسِمٰعيل

و چې مونږ د  پاره د يوې لويې قربانۍ په طور راوليږل
 دوزخ د سزا نه بچ کړى. 

 مم... زۀ په دې نۀ پوهيږم... ه عبدالله: 
: عبدالله، هيڅ خبره نۀ ده. کله چې زۀ د الله پاک  اسِمٰعيل

په حقله سوچ کوم، نو داسې ډيرې خبرې شته چې 
په هغې باندې زۀ هم نۀ پوهيږم. خو قرا ن مونږ ته دا  

ا وتړو، دا  ښودنه نۀ کوى چې په خپله پوهه باندې مل
باندې يقين   مونږ ته ښودنه کوى چې په خپل ايمان

وساتو. عبدالله، کله چې تۀ قرا ن لولې، نو تا چرته  
دا سوچ کړے دے چې څومره حوالې دې ټکى سره  
شروع کيږى، "ايماندارانو..."؟ په دې کښې دا نۀ 

 وائى، "تاسو چې پوهيږئ..."
... زۀ يو  وستلى دىدا ا يتونه لما ا ؤ، ما ته پته ده.  عبدالله: 

 ۀ وئيل غواړې؟ ايماندار يم. نو تۀ ما ته څ
: زۀ تا ته د دې وئيلو کوشش کوم، کۀ چرې مونږ د  اسِمٰعيل

دې په حقله لږ سوچ وکړو چې خلق د چرته نه  
راځى، نو ډير خلق د مرګ نه يريږى، اؤ تا ته پته 
شته چې ولې؟ دا ځکه چې هغوئ په هغه څۀ باندې 

ۀ ساتى څۀ چې ورته الله پاک څرګند  په رښتيا يقين ن
چې هغوئ ايمان نۀ لرى نو هغوئ د کړى وى. اؤ 

پاره هيڅ امُيد نشته، ځکه چې هغوئ نۀ دى خبر 
چې د مرګ نه پس به ورسره څۀ کيږى. نو هغوئ  

 يريږى چې په ورځ د ا خرت به څۀ کيږى. 
ښه، تا ته دا څنګه پته ده چې د ا خرت په ورځ به   عبدالله: 

 سره څۀ کيږى؟ تا 
ا ته به تر هغې پورې پته  : ما ته پته ده عبدالله، خو ماسِمٰعيل

نۀ وه چې د مرګ نه پس به ما سره څۀ کيږى تر څو  
چې راته چا وئيلى نۀ وو. خو زۀ داسې څوک پيژنم  

چې ورته دا پته ده چې په ورځ د ا خرت به ما سره  
 څۀ کيږى. 

 ستا څۀ مطلب دے؟ عبدالله: 
: زۀ به تا له يو مثال درکړم نو تۀ به زما په مطلب  اسِمٰعيل

پوهه شې. فرض کړه چې تۀ بل وطن کښې  باندې 
يو ښار ته د تلو د پاره منصوبه جوړوې. دا د هغه  
وطن يو داسې ښار دے چې تا هډو ليدلے نۀ دے.  
نو تر څو پورې چې ستا څوک پيژندګلو واله هلته  

هلته نۀ شې تلے،   کښې نۀ وى نو زما په خيال تۀ 
 ټيک ده کنه؟ اؤ تا ته پته شته چې ولې؟ 

زما په خيال دا ځکه چې ما ته د هغه ځائ لارې   عبدالله: 
کوڅې نۀ دې معلومې نو زما نه لار خطا کيدے  
شى. خو زۀ داسې هم کولے شم چې يوه نقشه 

 واخلم اؤ په هغې کښې لار معلومه کړم. 
دا  په نقشه کښې : ا ؤ، خو ستا څۀ خيال دے چې اسِمٰعيل

معلومات به يو داسې کس نۀ وى ورکړى څۀ څوک 
 پله هغه ځائ ته مخکښې تلے وى؟ چې په خ

 عبدالله: ا ؤ، ستا خبره صحيح ده. 
: نو ګوره، تا ته د يو داسې کس ضرورت دے اسِمٰعيل

څوک چې درله معلومات درکولے شى اؤ درته وئيلے 

شى چې څنګه به په هغه ښار کښې خپله لار  
 موې؟معلو

 ټيک ده.  عبدالله: 
ا پيژندګلو  : نو چې چرته تۀ ځې اؤ هلته کښې ست اسِمٰعيل

واله څوک وى، يا تۀ داسې يو کس پيژنې څوک 
چې مخکښې هلته تلے وى اؤ درته وئيلے شى چې 
تا له چرته تلل پکار دى اؤ څنګه به هغه ځائ ته  
رسې، نو بيا تا له دا فکر کول نۀ دى پکار چې  

 ورک به شې.  
خو ځينې وخت دا هم ډيره خوندوره خبره وى چې   بدالله: ع 

لومه چې چرته روان يې. کيدے شى  درته نۀ وى مع
بيا تۀ د خپل سفر زبردستې قيصې نورو خلقو ته  

 وکړې. 
: ښه، ستا خبره صحيح ده کله کله په سفر کښې  اسِمٰعيل

داسې کيږى. خو مونږ دا خبره معلوموو چې د مرګ 
کيږى. ا يا تۀ واقعى داسې  نه پس به مونږ سره څۀ 

هغې  په غواړې چې يوه موقعه درته ملاؤ شى اؤ 
 غلط ځائ ته ورسې؟ کښې تۀ 

 خبره وکړه اسِمٰعيله. ښهټيک ده، دا دې ډير  عبدالله: 

: د دې نه علاوه، لکه څنګه چې ما درته ووئيل،  اسِمٰعيل
ډير خلق د مرګ اؤ د قيامت ورځې نه يريږى، ځکه 
چې هغوئ ته نۀ وى معلومه چې د مرګ نه پس به 

 يږى.  ورسره څۀ کيږى، اؤ هغوئ د عدالت نه هم ير
خو داسې خلق هم شته چې د دې هيڅ پرواه نۀ   عبدالله: 

يږى. کوى چې د مرګ نه پس به ورسره څۀ ک
هغوئ وائى چې دا هيڅوک هم نۀ شى پيژندلے چې  

 د مرګ نه پس به هغوئ سره څۀ کيږى 
: دوئ خو لکه د هغه خلقو په شان دى چې ما يې  اسِمٰعيل

وى درته مثال درکړو. دوئ يو بل وطن کښې يو ن
ښار ته ځى، خو دا ورته نۀ وى معلومه چې هلته به  

کيږى.   څنګه رسى، يا چې هلته ورسى نو بيا به څۀ 
 دا خبره يقينى ده چې هغوئ به هلته روک شى.  

 دَ خپل ځان په حقله دې څۀ خيال دے؟  اسِمٰعيله،  عبدالله: 
: زۀ د دې نه نۀ يريږم چې د مرګ نه پس به ما سره  اسِمٰعيل

ؤ زۀ د دې نه هم نۀ يريږم چې په ورځ  څۀ کيږى، ا
 د ا خرت يا د هغې نه پس به ما سره څۀ کيږى. 

تۀ څنګه دا خبره کولے شې؟ تۀ خو ډيرې لافې  عبدالله: 
وهې. د دې نه علاوه، زما په خيال هيڅوک هم دا  

نۀ شى پيژندلے چې د مرګ نه پس به هغوئ سره 
 څۀ کيږى. صرف الله پاک ته د دې پته ده. 

يقين دے اؤ  پوره: عبدالله، زۀ لافې نۀ وهم. زما لاسِمٰعي 
تسلى راته ملاؤ ده چې د مرګ نه پس به ما سره څۀ  
کيږى، اؤ د دې بنياد په هغه څۀ باندې نۀ دے چې  
ما يې په خپل ذهن کښې خوبونه ليدل، بلکه دا هر  
څۀ د عيسىٰ مسيح په وجه دى. په قرا ن کښې  

ل: اے "کله چې ملايکو ووئيوئيلے شوى دى، 
ل طرف نه د يوې  مريمې! بې شکه الله تا ته له خپ

کلمې زيرے درکوى، چې د هغۀ نوم مسيح عيسىٰ  
زوے د مريم دے. چې په دنيا اؤ ا خرت کښې به  

:  ٣ډير مخور وى اؤ له مقربينو څخه به وى." )قرا ن 
٤٥ ) 
 نو عيسىٰ مسيح څنګه ستا مرسته کولے شى؟ عبدالله: 
هغه قيصې په شان دى چې ما  : دا بالکل لکه د اسِمٰعيل

درته وکړه. کۀ چرې زۀ په بل وطن کښې داسې ښار 
ته لاړ شم چې مخکښې کله هم نۀ يم تلے، کۀ زۀ 
هلته څوک نۀ پيژنم، نو ورک به شم. خو زۀ اوس  
داسې څوک پيژنم چې هغه په ا خرت کښې موجود  
دے. الحمدالله، زۀ عيسىٰ مسيح پيژنم څوک چې 

هغه په دې دنيا اؤ   دے.ې له پاک ته ډير نزد ال
ا خرت کښې ډير مخور دے. نو کله چې زۀ مړ شم،  

 نو زۀ به نۀ ورکيږم. 
خو د قيامت د ورځې په حقله دې څۀ خيال دے؟  عبدالله: 

 ولې تۀ د هغې نه هم نۀ يريږې؟ 
ما ته پته ده چې الله پاک عيسىٰ   به ولې ويريږم؟ : زۀ اسِمٰعيل

ده چې د قيامت   اؤ هغۀ ته دا پته  مسيح راليږلے وو
په ورځ به څۀ کيږى. په قرا ن کښې وئيلے شوى  

"اؤ بې شکه دغه )عيسىٰ( د قيامت لپاره يقيناً  دى، 
يوه لويه نخښه ده، نو تاسو د دغه )قيامت( په باره  
کښې له سره شک مۀ کوئ، خو زما پيروى کوى،  

 ( ٦١:  ٤٣دا نيغه لار ده. )قرا ن 
روى شروع  ا د عيسىٰ مسيح پينو د کله نه چې م 

کړې ده اؤ هغه مې د الله پاک د رحمت په طور  
قبول کړے دے نو اوس ما له د قيامت د ورځې په  

 حقله فکرمند کيدل نۀ دى پکار. 
زما دا ايمان دے چې عيسىٰ مسيح به په دويم ځل   عبدالله: 

 دې دنيا ته راځى.  
اؤ زما هم  : ډير مسلمانان په دې خبره ايمان ساتى اسِمٰعيل

يمان دے. د عيسىٰ مسيح دې دنيا ته د په دې ا

واپس راتلو په حقله لږ سوچ کولے شې؟ په لاکونو 
خلق به هغه ووينى. زما ايمان دے چې ډير خلق به 
په دروغه وائى چې هغوئ عيسىٰ مسيح سره د  
ملاويدو تلوسه لرى، خو ياد ساته چې عيسىٰ مسيح  

 به خپل رښتينى منونکى پيژنى.
ب دے، چې هغه به هغه خلق پيژنى ستا څۀ مطل دالله: عب 

څوک چې واقعى د هغۀ پيروى کوى؟ ستا مطلب  
 دے عيسايان، ټيک ده کنه؟ 

: نه عبدالله. زما مطلب هر هغه څوک دى چې په  اسِمٰعيل
عيسىٰ مسيح يې ايمان راوړے وى اؤ د هغۀ پيروى  
کوى. دا هيڅ مسئله نۀ ده چې هغوئ کوم مذهب  

لقو ته دا نۀ وائى  تعلق ساتى. عيسىٰ مسيح خ سره 
چې عيسايان جوړ شئ. عيسىٰ مسيح وئيلى دى،  

 ځکه  تاسو له مې د حکمت خبرې راوړې دى اؤ"
راغلے يم چې تاسو ته ځنې خبرې صفا کړم چې  
تاسو په کښې اختلافونه کوئ. نو د الله نه وويريږئ  
اؤ زما خبرې ومنئ. بې شکه الله زما هم رب دے  

عبادت کوئ. هم   تاسو هم رب دے، نو د هغۀاؤ س
 ( ٦٤  – ٦٣: ٤٣دا سمه نيغه لار ده." )قرا ن 

خو تۀ څنګه دا وئيلے شې چې د هر مذهب خلق؟   عبدالله: 
ما دا سوچ کولو چې صرف عيسايان د عيسىٰ مسيح  

 پيروکار دى.
: ځينې خلق په مسيحى کورنئ کښې پيدا شوى وو  اسِمٰعيل

اؤ هغوئ ته به عيسايان وئيلے کيدل ځکه چې د 
کورنئ يوه مسيحى کورنئ ده، خو د دې دا  هغوئ

مطلب نۀ دے چې هغوئ واقعى په عيسىٰ مسيح 
ايمان لرى اؤ د هغۀ پيروى کوى. صرف په نوم  
عيسايان بلل د قيامت په ورځ د هغوئ هيڅ مرسته  

کولے، کۀ چرې هغوئ واقعى په عيسىٰ  نۀ شى 
يې نۀ  راوړے اؤ د هغۀ پيروى  وى  مسيح ايمان نۀ 
يې د الله پاک د رحمت   يسىٰ مسيح عوى کړې اؤ 

 په طور نۀ وى پيژندلے.  
نو ا يا تۀ دا خبره کوې چې ټول عيسايان ايمانداران   عبدالله: 

نۀ دى، ټيک ده کنه؟ نو بيا زۀ څنګه د عيسىٰ  
پيروکار کښې اؤ په يو عام  ينى مسيح په يو رښت

 کښې فرق کولے شم؟   پيروکار 
ان لرى چې الله پاک هغه  : يو رښتينے عيسائى دا ايماسِمٰعيل

د عيسىٰ مسيح د مرګ د عظيمې قربانئ په وسيله د  
ګناه د سزا نه خلاص کړے دے. نو د هغوئ دا  

ايمان وى چې د خپلو ښو کارونو يا کوششونو په  
د الله پاک په فضل اؤ رحم   وسيله نه بلکه صرف

سره هغوئ صادق جوړ شوى دى اؤ ګناهونه يې 
چې په قرا ن کښې  بخښلے شوى دى. لکه څنګه 

د يرې لائق دے )الله( " هم دے وئيلے شوى دى، 
 ( ٥٦:  ٧٤)قرا ن  اؤ د بخښنې اهل دے."

د هغوئ دا ايمان وى چې الله پاک د عيسىٰ مسيح   
روحانى طور ژوندى کړى  په وسيله باندې هغوئ په 

دى. ما په يو ځائ کښې لوستلى وو چې عيسىٰ 
يدا نۀ مسيح وفرمائيل، "څوک چې په دويم ځل پ

شى نو هغه د ا سمان په بادشاهئ کښې نۀ شى  
 داخليدلے." 

 تا ته د دې هر څۀ څنګه پته ده؟ عبدالله: 
: مونږ په يوه اسلامى معاشره کښې اوسيږو اؤ زمونږ  اسِمٰعيل

ى مسلمانان دى، خو د کار په ځائ کښې  ډير ملګر
زما ځينې ملګرى د نورو مذهبونو سره تعلق ساتى.  

ندوان اؤ ځينې بت پرسته دى. اؤ زما ځينې ملګرى ه
زما داسې ملګرى هم شته چې عيسايان دى. هغوئ 
ته پته ده چې زۀ مسلمان يم خو بيا هم زما ډير 
  خيال ساتى اؤ زما عزت کوى. نو کله کله چې مونږ 

خبرې کوو، نو صرف د کار په حقله خبرې نۀ کوو،  
بلکه مونږ د کاروبار، سياست اؤ د روحانى څيزونو 

له هم خبرې کوو. بهر حال، په دې کښې په حق
هيڅ بده خبره نشته چې د يو مسلمان په طور مونږ 
هغوئ نه د هغوئ د عقيدې په حقله تپوسونه وکړو. 

رمائيلى  په قرا ن کښې الله پاک حضرت محمد ته ف 
دى چې د اهلِ کتابو نه تپوس وکړه، کۀ چرې د  
هغۀ په زړۀ کښې د هغه څۀ په حقله شک وى کوم  

رته الله پاک ښودلى دى. په دې کښې وئيلے چې و
شوى دى، " نو کۀ چرې تۀ د هغه څۀ په باره 
کښې په شک کښې يې چې مونږ تا ته نازل کړى 

له   دى، نو تۀ له هغو کسانو څخه پوښتنه وکړه چې
تا نه مخکښې کتاب لولى، يقيناً ستا د رب له جانبه 
تا ته حق راغلے دے، نو تۀ هيڅکله هم له شک  

 ( ٩٤:  ١٠نکو څخه مۀ کيږه." )قرا ن کوو
بلکل  د عيسايانو په حقله زۀ په دې يوه خبره باندې  عبدالله: 

نۀ پوهيږم چې هغوئ ولې د دريوو خدايانو عبادت  
 کوى. 

مطلب دے چې عيسايان د دريوو خدايانو  : ستا څۀ اسِمٰعيل
 عبادت کوى؟ 

ما ته هميشه وئيلے شوى دى چې عيسايان په   عبدالله: 
دايانو باندې ايمان ساتى: الله پاک، عيسىٰ  دريوو خ

 مسيح اؤ مريم.  
: عبدالله، زۀ ستا په دې خبره باندې بالکل حيران نۀ  اسِمٰعيل

شوم. ما به هم مخکښې داسې سوچ کولو. نو 
ل زۀ يو څو عيسايانو سره ملاؤ شوم اؤ د دې په يوځ

حقله مې ترې نه تپوس وکړو. هغوئ ووئيل چې  
اک، عيسىٰ مسيح اؤ روح القدوس  عيسايان په الله پ

 باندې ايمان ساتى )په مريم نه(. 
بيا هم داسې ښکارى چې   خو ستا څۀ مطلب دے؟ عبدالله: 

 هغوئ درې خدايان منى؟ 
ووئيل چې عيسايان په يو الله  : ښه، هغوئ ما ته اسِمٰعيل

باندې ايمان ساتى، خو د حضرت محمد په دور 
موجودې  بدعتونو خوروونکې ډلې  مذهبىکښې د 

وې چې په دريوو خدايانو يې ايمان وو، يا يې دا  
ايمان وو چې مريم هم يوه معبوده ده. اؤ زما د 
هغوئ په دې خبره يقين دے چې څنګه مونږ د 

دې په يو الله ايمان ساتو نو  مسلمانانو په طور بان
 داسې عيسايان هم په يو الله ايمان ساتى. 

په الله پاک،   وئ هغنو کله چې هغوئ وائى چې  عبدالله: 
عيسىٰ مسيح اؤ روح القدوس ايمان ساتى، نو د دې  

 نه د هغوئ څۀ مطلب دے؟
: ښه عبدالله، کله چې مونږ وايو "بسم الله الرحمن  اسِمٰعيل

نو د دې نه زمونږ څۀ مطلب دے، شروع   الرحيم:" 
کوم په نامه د خدائ، چې ډير زيات مهربان، بې  

وايو چې  حده رحم کوونکے دے. نو ا يا مونږ 
خدائ، الرحمن، اؤ الرحيم درې جدا خدايان دى يا  

 يو خدائ دے؟
 نه. صرف يو خدائ دے! عبدالله: 
: ټيک ده. نو کله چې مونږ د يو کم سلو ښائسته  اسِمٰعيل

نومونو تلاوت کوو، نو ا يا دا مونږ د ډيرو خدايانو  
 صرف د يو خدائ؟   که عبادت کوو 

 صرف د يو خدائ!  عبدالله: 
عبدالله، ستا خبره صحيح ده. د هغوئ په عقيدې  : اسِمٰعيل

باندې د خبرو کولو نه مخکښې مونږ له اول د هغې  
ه پکار ده، ګنې مونږ به د هغوئ د په حقله زده کړ

عقيدې په حقله غلطې نتيجې ته ورسو.  

خو ما اؤريدلى دى چې په قرا ن کښې داسې ډير  عبدالله: 
  چېا يتونه دى چې په کښې وئيلے شوى دى 

 يسايان بد اؤ خراب خلق دى.ع
: زما په خيال په دې ا يتونو کښې وئيلے شوى دى  اسِمٰعيل

يو څو کسان داسې  چې په اهلِ کتابو کښې صرف
دى، دا نۀ دى وئيلے شوى چې ټول داسې دى. په 
قرا ن کښې وئيلے شوى دى، "دوئ يو شان نۀ دى. 
په اهلِ کتابو کښې يوه ډله ده صادقه، چې د شپې  

نو کښې د الله ا يتونه تلاوت کوى اؤ هغوئ  په ساعتو
 ( ١١٣:  ٣سجدې کوى." )قرا ن  

، "اؤ  په يو بل ا يت کښې هم داسې وئيلے شوى دى 
بې شکه ځينې له اهلِ کتابو څخه خامخا هغه  
څوک دى چې په الله ايمان راوړى، اؤ په هغه  
کتاب چې تاسو ته نازل کړے شوے دے. اؤ په  

ړے شوى دى، چې  هغو کتابونو چې دوئ ته نازل ک
الله ته عاجزى کوونکى دى. د الله د ا يتونو په بدل 
کښې لږ قيمت نۀ اخلى! دغه کسان چې دى د  

ئ لپاره د خپل رب په نيز د دوئ اجر دے. بې  دو
: ٣حساب کوونکے دے." )قرا ن  زرشکه الله ډير 

١٩٩ ) 

نو کله چې تۀ د کار په ځائ کښې خپلو ملګرو   عبدالله: 
يزونو په حقله خبرې کوې، اؤ تۀ د سره د مذهبى څ

هغوئ يوې خبرې سره اتفاق نۀ کوې نو بيا څۀ  
 هغوئ نه خفه کيږې؟ کيږى؟ ا يا تۀ غُصه کيږې اؤ 

: نه عبدالله. داسې کول به غلط وى. قرا ن وائى  اسِمٰعيل
چې مونږ دې هغوئ سره جګړه ونۀ کړو. په دې  
کښې وئيلے شوى دى، "اؤ تاسو له اهلِ کتابو سره  

ړه مۀ کوئ مګر په هغې طريقې سره چې تر ټولو جګ
 ( ٤٦:  ٢٩ښه وى...." )قرا ن 

اهلِ کتابو سره  د دې مطلب دے چې کله مونږ  
خبرې کوو نو پکار دى چې په نرمئ اؤ ښۀ طريقې  

 سره خبرې وکړو. 
همم.... د کار په ځائ کښې چې ستا کوم   عبدالله: 

عيسايان ملګرى دى نو ا يا هغوئ تا سره چرته د  
 سىٰ مسيح په حقله خبرې کړى دى؟ عي
: ا ؤ، کله کله. کله چې د ډوډئ وقفه وى يا د  اسِمٰعيل

ونږ يو ځائ ځو، نو مونږ صرف د چُهټئ نه پس م
کار په حقله نه بلکه د ډيرو څيزونو په حقله خبرې  
کوو. د دې نه علاوه، هغوئ سره د روحانى څيزونو 

 په حقله خبرو کولو کښې هيڅ بدى نشته. 



143 
 

نو عام طور باندې تۀ هغوئ سره د کومو څيزونو په   ه: عبدالل 
 حقله خبرې کوې؟ 

حقله، لکه د کورنئ اؤ کار  ژوند په  هرې ورځې: د اسِمٰعيل
. کله چې زمونږ يو ملګرى ته څۀ  کښې حقلهپه 

مسئله وى اؤ هغوئ غواړى چې د دې په حقله 
خبرې وکړو اؤ څۀ مشوره ورکړو. زۀ هميشه هغوئ 

چې د الله پاک په فضل اؤ رحم  له حوصله ورکوم 
باندې ايمان ساتئ اؤ هيڅ شک مۀ کوئ. زۀ هغوئ 

ه ولولئ نو په دې کښې به  ته وايم چې مقدس کتابون
 تاسو ته د الله پاک هدايت اؤ رڼا ملاؤ شى. 

 نو هغوئ ستا نصيحت قبلوى؟   عبدالله: 
: ا ؤ، خاص طور باندې هغوئ څوک چې په عيسىٰ  اسِمٰعيل

ى اؤ د هغۀ پيروى کوى. الله پاک مسيح ايمان سات
هغوئ سره وعده کړې ده چې په ټولو مسئلو باندې 

سبت د غير ايماندارانو چې بې  به برے ورکوى، په ن
مدده دى اؤ داسې څوک نشته چې هغوئ ترې نه  
مدد اخستلے شى. لکه څنګه چې په قرا ن کښې 

"کله چې الله وفرمائيل، اے وئيلے شوى دى، 
اپس واخلم اؤ خپل طرف ته به دې عيسىٰ زۀ به تا و

راوخيژوم اؤ د کافرانو )د تهمت( نه به دې پاک 

وونکى خلق به تر قيامته پورې  کړم. اؤ ستا پيروى ک
د منکرانو د پاسه کړم. نو چا چې کفر غوره کړے  
دے هغوئ له به په دنيا اؤ ا خرت دواړو کښې سخته 

 ( ٥٦ – ٥٥: ٣)قرا ن  سزا ورکوم".
له تۀ وګوره کنه؟ داسې ښکارى چې باران  اسِمٰعي عبدالله: 

شروع کيدو واله دے، نو ښه به دا وى چې د باران  
 کيدو نه مخکښې کور ته ځان ورسوو. شروع 

: عبدالله، ستا خبره صحيح ده. خو کور ته د تلو نه  اسِمٰعيل
مخکښې زۀ تا ته دا وئيل غواړم چې د راتلونکى 

لمستيا مونږ په خپل کور کښې يوه ميخالى په ورځ 
. نو کۀ چرې تا سره وخت وى نو خامخا  کړې ده
 راشه.  

 ؟ هد  د څۀ د پاره دا ميلمستيا  عبدالله: 
: دا زما د ورور د پاره دے. مونږ غواړو چې  اسِمٰعيل

خوشحالى وکړو ځکه چې الله پاک د هغۀ مرسته 
 وکړه اؤ يوه نوې نوکرى ورته ملاؤ شوه.  

وه بيا به هلته  ډير ښۀ! الحمدالله! ځه ټيک ش عبدالله: 
 ملاقات کوو. السلام عليکم. 

 : وعليکم السلام. اسِمٰعيل

❖❖ 

 

ستا څۀ خيال دے چې هغۀ واقعى مړۀ خلق بيا   عبدالله: 
راژوندى کړل اؤ کۀ نه دا ا يتونه صرف علامتى طور 

 باندې استعمال شوى دى؟ 
: عبدالله، په قرا ن کښې ا يتونه مونږ ته يو څيز په  اسِمٰعيل

حقله خبرې نۀ کوى، کيدے شى چې د دې دا 
دواړه مطلبونه وى: عيسىٰ مسيح واقعى مړۀ خلق بيا 
راژوندى کړل اؤ هغه خلقو له يې ژوند ورکړو څوک  
چې په روحانى طور باندې مړۀ دى. بهر حال 

چرته   عبدالله، کۀ چرې تاسره وخت وى نو مونږ بيا 
 په دې باندې خبرې اترې کولے شو. اوس ما له د 
ماښام عبادت نه مخکښې يو څو کارونه کول پکار  
دى، نو ښۀ به دا وى چې اوس لاړ شو. ا يا تۀ به نن 

 ماښام جماعت ته ځې؟ 
  نه. زما په خيال زۀ به په کور کښې خپلې کورنئ  عبدالله: 

ر سره دعا کوم. ما له خپل موټر سائيکل هم کتل پکا
 دى چې هغه ټيک شوے دے اؤ کۀ نه. 

 ه، نو بيا به ملاؤ شو. : ټيک د اسِمٰعيل
اوه، عبدالله، راروان اتوار دې هير نۀ شى. تۀ به   عبدالله: 

راځې کنه چې مونږ سره سيل د پاره لاړ شې، 

صحيح ده کنه؟ ځان سره کيمره هم راوړه، مونږ به  
 ښۀ ډير تصويران وباسو. 

له، زما نه به نۀ هيريږى. السلام  : ټيک ده. عبدالاسِمٰعيل
 عليکم. 

 وعليکم السلام.  عبدالله: 

❖❖

